
СТЕНОГРАФСКИ БЕЛЕШКИ 

од Деведесет и втората седница  на Собранието на Република  Македонија, одржана на 24 декември 2007 година

Седницата се одржа во сала 1 на Собранието на Република Македонија, со почеток во 11,50 часот.

Седницата ја отвори и на неа претседаваше Љубиша Георгиевски, претседател на Собранието.

Љубиша Георгиевски: Ги молам пратениците да влезат во салата и да си ги заземат своите места, за да почнеме со работа.

Ги молам службите да достават точен број на присутни пратеници.

Дами и господа пратеници,

Ја отворам Деведесет и втората седница на Собранието на Република Македонија.

Пратениците Тале Герамитчиоски, Лазар Китановски, Абдуљади Вејсели, Љубчо Георгиевски, Фијат Цановски и Мери Младеновска-Ѓорѓиевска, ме известија дека се спречени да присуствуваат на седницата.

Ве молам да притиснеме на едно од копчињата на системот за гласање, за да го утврдиме бројот на присутните пратеници во салата.

Бидејќи, овде има само 57 пратеници според дисплејот, а имам впечаток дека има многу повеќе, ги молам службите уште еднаш да утврдат точен број пратеници за да можеме да почнеме регуларно со седницата.

На седницата присуствуваат 72 пратеника.

Констатирам дека на седницата присуствуваат мнозинството пратеници на Собранието и дека Собранието може полноважно да одлучува.

На седницата се поканети претседателот на Република Македонија, претседателот и членовите на Владата на Република Македонија.

Процедурално за збор се јави претставникот на Владата. 

Го молам претставникот на Владата да ја образложи итната и неодложна потреба на предлогот за внесување во дневниот ред на оваа седница.

Има збор претставникот на Владата, повелете.

Киро Спанџев:  Благодарам претседателе.

Почутувани пратеници, предлагаме дневниот ред да се дополни со една точка за избор на член на Регулаторна комисија, бидејќи мандатот на господинот Мурат Рамадани е истечен подолго време, повеќе од една година, а Владата има доставено барање до Собранието за ставање на дневен ред некаде во септември, па предлагаме да се стави на дневен ред за избор на член во Регулаторната комисија. Благодарам.

Љубиша Георгиевски:  Благодарам и јас.

Предлогот за именување на член на Регулаторната комисија за енергетика на Република Македонија да се разгледа на оваа седница го ставам на гласање.

Ве повикувам да гласаме.

Гласале 53 пратеници, за гласале 50, воздржао 1, против 2.

Констатирам дека предлогот на Владата е усвоен.

Предлагам дневниот ред на оваа седница да не се дополнува со други точки.

Предлогот го ставам на гласање.

Ве повикувам да гласаме.

Гласале 57 пратеници, за гласале 56, воздржано 1, против нема.

Констатирам дека предлогот е усвоен.

За денешната седница го предлагам следниот Дневен ред:

1. Предлог за избор на потпретседател на Собранието на Република Македонија;

2. Предлог за избор на главен државен ревизор за Државниот завод за ревизија;

3. Предлог на одлука за изменување на Одлуката за избор на членови на Комитетот за односи меѓу заедниците;

4. Предлог на одлука за именување на претседател, потпретседател, и членови на Националниот совет за евроинтеграции;

5. Предлог на одлука за изменување на Одлуката за утврдување на потребата и постапката за изведување на реконструкција, доградба и надградба на зградата на Собранието на Република Македонија;

6. Предлог на одлука за изменување и дополнување на Одлуката за избор на претседатели, заменици на претседателите, членови и нивни заменици на комисиите на Собранието на Република Македонија;

7. Предлог за именување член на Регулаторната комисија за енергетика на Република Македонија.

Предложениот дневен ред го ставам на гласање.

Ве повикувам да гласаме.

Гласале 71 пратеник, за гласале 69, воздржано 1, против 1.

Констатирам дека е усвоен предложениот дневен ред.

Бонева Силвана побара процедурално, повелете.

Силвана Бонева:  Благодарам почитуван претседателе.

Од име на пратеничката група на ВМРО-ДПМНЕ барам точката 1 - Предлог за избор на потпретседател на Собранието на Република Македонија да биде точка 6, од причини што дел од пратениците на ВМРО-ДПМНЕ сеуште се на пат, па да ги причекаме, а меѓувреме да работиме со другите точки.

Љубиша Георгиевски:  Дали имате 10 пратеници кои го поддржуваат овој предлог? (Има).

Предлогот го ставам на гласање.

Ве повикувам да гласаме.

Гласале 66 пратеници, за гласале 51, воздржано нема, а против гласале 15 пратеници.

Според тоа, констатирам дека точката 1 од дневниот ред ќе биде точка 6.

Процедурално има госпоѓа Славица Грковска, повелете.

Славица Грковска:  Претседателе, сакам од името на пратеничката група на СДСМ да изразам остар протест заради ваквото однесување на пратениците на ВМРО-ДПМНЕ, зарди тоа што на координацијата на координаторите на пратеничките групи, која пред малку заврши со вас, ова не беше дел од договорот. 

Сакам да потсетам дека довербата помеѓу пратеничките групи во Собранието на Република Македонија најмногу зависи од почитувањето на договорите што се прават на координација, најмногу зависи од однесувањето на парламентарното мнозинств. Ваквото однесување, ваквото кршење на договор пет минути по завршување на координацијата и на договорот што е направен на неа, не влева надеж дека може да се  ппчитуваат договорите кои што ќе се направат на координација. Само еден поглед на камерата на собраниската сала може да утврди дека целата пратеничка група на ВМРО-ДПМНЕ е присутна во салата, освен двајца или тројца пратеници и дека не е тоа доволен аргумент за преместување на точката на дневниот ред и прекршување  на договорот направен на координација. Благодарам.

Љубиша Георгиевски:  Благодарам и јас.

Има тука еден елемент кој самата госпоѓа Бонева го изнесе, тоа е еден форсмажор да не се тие комплетни, а друго сепак, треба да се говори за тоа дека на координација ова не беше ставено во овој вид оваа точка на дневен ред, така што не може да се говори за едно фагрантно прекршување, просто за тоа не беше дискутирано. Но, како и да е се трудевме да постапиме по Деловник, па според тоа Бонева Силвана има, претпоставувам, процедурално. Повелете.

Силвана Бонева:  Сосема накратко почитуван претседателе, навистина должам извинување од име на колегите пратеници, но не би сакала да губиме време и да бараме пауза, за да пристигнат колегите. Гледате дека поголем дел од коалицијата има отсутни, треба да пристигнат секој момент и не е на одмет воопшто да продолжиме со втора, трета, четврта и петта точка и веднаш штом сите пристигнат таа точка да биде на дневен ред. Значи, само од овие причини, за да не губиме време барам рационално да работиме и да поминеме на другите точки.

Љубиша Георгиевски:  Благодарам.

Повелете господине Незири. И вие имате процедурално.

Сафет Незири:  Да, господине претседтеле. Имам процедурална забелешка. Јас како заменик координатор на ДУИ учествував на координацијата предводена од ваша страна, господине претседател, а присутни беа сите координатори на парламентарни групи. За многу нешта се согласивме и ги разгледавме неколку прашања кои требаше да се следи работата во тек на пленарните седници во Собраиево. Но, како и да е по се изгледа дека продолжува парламентарната група на ДПА предвидена од Силвана Бонева со ист начин дека  нешто се договараме на координација,  сосема поинаку се постапува на пленарна седница. Мислам дека тоа претставува еден вид на неодговорност од страна на парламентарното мнозинство, посебно од координаторот на Силвана Бонева, на ВМРО-ДПМНЕ, бидејќи никогаш ВМРО-ДПМНЕ немала толкав голем број на пратеници присутни на оваа седница, јас колку што можам да видам и судам недостасува еден или двајца пратеници и мислам дека ова е една стратегија која е видлива, шпекулантна и лажна. Мислам дека ако се продолжи со оваа методологија на работа, освен со координаторот на пратеничката група кој најави уште порано дека нема да учествува на координациите, поради непочитување на одлуките кои ги носме на координација, но по се изгледа јас како заменик координатор ќе го ставам под знак прашалник моето присуство на идните координации. Тоа ќе биде така, затоа што не го одржуваме зборот и ставот кој го носиме на координација. Уште еднаш остро протестирам и против овој став кој го кажа Силвана Бонева во име на парламентарната група на ВМРО-ДПМНЕ.

Љубиша Георгиевски:  Господине Незири, со оглед на тоа дека ние овде многу ретко имаме извинувања, имаме едно извинување, а и подобро е вака, отколку да бараа на пример половина час пауза, при што ништо немаше да се отвори ваква дискусија, само ќе загубевме време.

Повелете господине Најдовски, сега сте вие на ред.

Слободан Најдовски:  Благодарам господине претседателе.

Мојата процедурална забелешка, интервенција се состои во следново. Имаме уште пет дена работни од оваа година. Имаме 320 до 330 амандмани од Буџетот. Јас очекував дека оваа седница ја закажавте со цел да се избере уште еден потпретседател за да ви помага во работата. Вие сега ја поместувате таа точка. Моето искуство парламентарно, сепак, ми говори дека по овие точки ќе имаме доста расправа.

За мене е многу побитен Буџетот, отколку овие сега точки други и која оваа ја померивте како точка 6.

Мојот предлог е следен, воопшто да не почнуваме со овие точки на дневен ред, туку да си продолжиме со Буџетот и Буџетот да го донесеме онака како што треба и немојте после во четврток и во петок да ни кажувате ајде сега до 11, 12 или до 3 сабајле, затоа што администрацијата не можела да земе плата. И, мислам дека не е добро на ваков начин да се игра, дајте овие точки сега се  што ги ставивте по редлослед понебитни од Буџетот. Предлагам, доколку имам поддршка до 10 пратенци, Собранието да одлучи да не работиме по овие точки, туку да преминеме на седницата што е расправа за Буџетот за следната година. Благодарам.

Љубиша Георгиевски:  Благодарам.

Дали имате поддршка до 10 пратеници? (Нема).

Жалам, немате поддршка.

Според тоа, продолжуваме.

Господин Владо Бучковаски процедурално, повелете.

Владо Бучковски:  Претседателе, се јавив процедурално да протестирам, затоа што седниците кои ги закажувате во 11 часот во континуитет не почнуваат пред 12 часот. Ако е подобро за пратениците од ВМРО-ДПМНЕ, кои патуваат наутро, закажувајте ги седниците во 12 часот да не губиме време непотребно, затоа што имаме посериозни обврски, отколку да чекаме да се направи кворум  од страна на парламентарното мнозинство. Благодарам.

Љубиша Георгиевски:  Благодарам господине Бучковски.

Јас со големо задоволство се придружувам на вашиот протест со една мала забелешка дека од сите пратенички групи има многу пратеници кои се нередовни, кои доцнат и тн. Со таа мала коректура се придружувам на вашиот протест со големо задоволство и го поддржувам.

Минуваме на точката 2 - Предлог за избор на  главен државен ревизор на Државниот завод за равизија.

 Предлогот за избор ви е доставен.

Отворам претрес по предлогот Тања Таневска да биде избрана за главен државен ревизор на Државниот завод за ревизија.

Молам, кој бара збор?

Господин Игор Ивановски, се јави за збор.

Повелете господине Ивановски со вашиот збор.

Игор Ивановски:  Благодарам претседателе.

Со оглед на тоа што Собранието и по слични точки од овој тип за кадровски избори кога расправало, постоеја серија забелешки од страна на колегите пратеници дека е потребно кандидатите кои што ги избираме на исклучително значајни функции треба да бидат присутни во салата додека расправаме, од проста причина за да можат да дадат некогаш и образложение на бројните поставен прашања. Барам од вас во име на пратеничката група да овозможите присуство на главниот државен ревизор, на државниот кандидат, се извинувам, за главен државен ревизор, за да прво физички видиме за кого станува збор. 

Второ, за да можеме во текот на расправата да упатиме прашања и едноставно можеби да добиеме и вовед или предлог на програма за нејзина работа, бидејќи на крајот на краиштата бираме носител на исклучително значајна функција, од која што зависи дали Република Македонија, особено Владата ќе се придржува до законите и функционирањето на правото. За таа цел сметам дека е неопходно нејзиното присуство за да расправаме. Ве молам, да ни дадете одговор на ова прашање, бидејќи врз база на тоа и ќе го определиме нашето понатамошно функционирање во овој момент. Благодарам.

Љубиша Георгиевски:  Благодарам.

Она што е вообичаено во вакви прилики, што е и во Деловникот и во праксата до сега така е правено, така е и сега постапено и се плашам дека сега е доцна да ја вознемируваме таа госпоѓа која е, јас не ја познавам. Треба службите и нешто друго да  видат во какво својство ќе дојде. Но, немам ништо против службите да се обидат да стапат во контакт со госпоѓата или госпоѓицата, па да видиме. Стапете во контакт. Тоа е во крајна линија и нејзина желба, но сепак нека стапат во контакт, па ќе видиме.

Госпоѓа Силвана Бонева.

Силвана Бонева:  Благодарам почитуван претседателе.

Јас очекувам од колегите од опозицијата да се присетат како и во претходниот период ги носевме ваквите одлуки. Никогаш пред да се избере државниот ревизор, тој не бил присутен во собраниската сала. 

Јас би сакала сосема накратко да кажам неколку збора за предлогот за избор на главен државен ревизор на Државниот завод за ревизија. Имаме предлог госпоѓа Тана Таневска да биде избрана од страна на Собранието на Република Македонија за главен државен ревизор на Државниот завод за ревизија. Сите пратеници во Собранието на Република Македонија добија една пообемна биографија, во која што јасно се зборува за каков економист се работи, за човек кој што е посветен на својата работа, на стручното усовршување, човек кој што веќе 15 години работи во јавната администрација, од кои 7 во Министерството за финансии. Се гледа дека госпоѓа Тана Таневска е основач на функцијата внатрешен ревизор во јавната администрација на Република Македонија. Тоа значи дека уште од самиот почеток учествувала во развојот на оваа функција и во воспоставувањето ан децентрализираниот систем за внатршна ревизија во јавниот сектор. Во текот на изминатите години таа  континуирано се обучува во оваа област преку имплементацијата на проекти, како техничка помош за развој на внатрешната ревизија во Република Македонија, а исто така и преку учество на многу обуки и семинари од оваа област во реномирани меѓународни институции. 

Како прилог на нејзината биографија можеме да го  видиме нејзиното работно искуство, нејзиното стручно усовршување, почнувајќи од јули 2007 година, март 2001 до јуни 2007 година, каде има се работено, на какви одговорни функции, но и на кои се проекти, кои семинари ги има посетувано, кои обуки ги има посетувано, во кои твининг програми има учествувано. Јас не би сакала да задржувам време, бидејќи секој од пратениците ја има нејзината биографија, меѓутоа морам да спомнам дека како помошник раководител на Секторот за јавна внатрешна финансиска контрола, таа учествува во изготвувањето на сите закони, подзаконски акти и упатства за финансиски менаџмент и контрола и внатрешна ревизија. Исто така, беше дел од тимот при изготвување на стратегија за јавна внатрешна финансиска контрола на Република Македонија. Таа беше и тим лидер при изготвување на условите за помош на проектот Обука на внатрешните ревизори во јавниот сектор на Република Македонија за вршење на ревизија на системите и твининг фишето за проектот за зајакнување на системот за јавна внатрешна финансиска контрола.

Владата на Република Македонија со одлука за образување на работни групи за подготовка на националната програма за усвојување на правото на Европската унија и подготовка на преговарачките позиции за преговори за членство во Европската унија, ја назначи за заменик раковдител на работната група, финансиска контрола во 2006 година, која опфаќа три елементи, надворешна, значи државна ревизија, јавна внатрешна финансиска контрола и заштита на финансиските интереси на Европската унија. Оттука, се гледа и поврзаноста на двете функции, надворешна и внатрешна ревизија. Значи, тие не се исклучуваат една со друга, туку се сродни функции кои меѓусебно се надополнуваат во процесот на следење и контрола на трошењето на јавните средства. Од ова што го изнесов и од материјалите кои што ги имаа добиено пратениците, ценам дека Тања Таневска треба едногласно да биде прифатена од сите колеги  пратеници, бидејќи се работи за вистина експерт од оваа област, кој што може да придонесе за да се зајакне системот на државна ревизија. Благодарам.

Љубиша Георгиевски:  Благодарам и јас.

Господин Владо Бучковски има збор, повелете.

Владо Бучковски:  Пфретседателе, почитуваната пратеничка Бонева се обиде овие лични податоци кои ние ги имаме само да ги прераскаже. Ова беше нарација. Ние бараме да дојде госпоѓата Таневска тука, бидејќи имаме многу прашања. Од ова што ние го гледаме, кога јас би бил нараторот, би кажал дека госпоѓата не е експерт, не е позната на домашната јавност, а единственото искуство го има во кабинетите на сегашниот премиер Груевски кога бил министер за трговија и министер за финансии. Ние сметаме дека не е доволно квалификувана, сакаме барем визуелно да ја видиме, затоа што имаме други сознанија кои се причините зошто е таа предложена.

Затоа, бараме претходно го имавме Тошевски, тој беше експерт, Драгожуб Арсовски беше професор и сите знаат, имаа публицирано научни трудови може секој да се запознае. Овде гледаме листа на посетување на семинари, нема никакви квалификации кои би не убедиле дека е квалификувана. Основно, еве јас сум можеби деинформиран, не знам ако е родена 1967 година кога дипломирала. За мене е многу битно да видам дали студирала четири години, 14, 12, 8, па затоа да дојде тука и да ја прашаме. Благодарам.

Љубиша Георгиевски: Јас ги сфаќам вашите причини, до таму до каде што тврдите дека е евентуално инсуфициентен материјалот. Од таму натаму ниту ние имаме процедурална некоја обврска да ја викаме, ниту госпоѓата е должна овде да дојде, малку е дозволете, на работ на сомнителноста една дама да се повикува да ја видиме како изгледа. Сепак, тоа е малку и не е добро.

Господин Игор Ивановски имате збор или процедурално?

Процедурално, повелете.

Игор Ивановски:  Претседателе, ве молам, да не го вулгаризирате нашиот предлог, бидејќи тој е многу конструктивен. Ако се сеќавате кога разговаравме за избор на претседателката на Комисијата за хартии од вредност имаше забелешки дури и од пратениците на владеачкото мнозинство дека било потребно и таа да биде присутна, за да може да елаборира и евентуално да има своја програма. Токму од тие причини ние сметаме дека кандидатот госпоѓа  Таневска е добро на страна од законските или процедуралните или деловничките можности да ја поканиме како одлука на ова Собрание да биде присутна, бидејќи ќе имаме отворени прашања до неа. Значи, не вулгаризирајте, не разговараме за нејзиниот изглед, најмалку не интересира тоа. Сакаме да биде присутна и имам до вас во име на пратеничката група два предлози. Едниот е или да објавите кратка пауза за да дојде, а вториот е по преседанот направен за првата точка, бидејќи на пример го гледаме кандидатот Зашов тука, а ја одложивме точката како точка 6,  небаре  пратениците  од  ВМРО-ДПМНЕ  од  Белград доаѓаат, сите се тука, само од ДПА им фалат  пратениците. Токму од таа причина мислам точката број 2 која што сега стана точка број 1 дефакто во расправата или да се презакаже за понатаму или да почекаме половина час да дојде кандидатот госпоѓа Таневска, за да можеме понатаму многу аргументирано и конструктивно да ја продолжиме расправата...

Љубиша Георгиевски:  Јас сожалувам, но...

Игор Ивановски:  Тоа се нашите два предлози.

Љубиша Георгиевски:  ... ние можеме да ја поканиме, но се зависи од нејзината желба. Како што чувте, јас дадов налог на службите да стапат во контакт. Таа сигурно ова го гледа. Претпоставувам. Ние ќе и јавиме за тоа.

(Во салата се слушаат гласови дека е тука).

Меѓутоа, ако госпоѓата има желба, таа ќе дојде. Не можеме стражарно да ја доведеме, односно да ја ставиме цела седница во заложништво, поради  тоа дали ќе дојде или не.

Игор Ивановски:  Претседателе, ама немојте и понатаму да вулгаризирате.

Никој не сака стражарно да приведете некого...

Љубиша Георгиевски:  Затоа. 

Игор Ивановски:  Значи, ве молам, добро е да знаеме дали таа ќе ја прифати нашата понуда и покана. Заради тоа ве молам дајте пауза од 15-20 минути за да утврдиме дали сака да дојде...

Љубиша Георгиевски:  Не, за тоа не. 

Игор Ивановски:  ... или не. Или, точката број 2 да стане број 5. 

Љубиша Георгиевски:  Не, за тоа не. Веќе започна материјалната расправа околу тоа и одиме понатаму.

Игор Ивановски:  Ама не ве разбирам зошто многу конструктивно барање одбивате да го прифатите.

Љубиша Георгиевски:  Сакам да остане конструктивно, патемно, додека разговараме, ќе влеземе во контакт со неа, ќе видиме дали сака.

Добро, понатаму Куновска Јагнула имате збор, повелете.

(Реакции во салата, пратеници од опозицијата бараат збор процедурално). 

Се извинувам, ако се процедурално, имаат предност госпоѓо Куновска.

Јагнула Куновска:  Па и моето е процедурално.

Љубиша Георгиевски:  Процедурално ли е, добро. Добро, таа беше прва на списокот, повелете.

Јагнула Куновска:  Само сакам да кажам пред тоа два збора, дека госпоѓата кандидат е неспорен струичњак. Тоа е мое лично убедување, не само како пратеник од мнозинството пратеници.

Но, друго мене ми беше зборот. Неа воопшто не треба да ја доведуваме во ситуација, по желба да дојде или не тука. Ако рече да, ја изложуваме на опасност од опозицијата, како што практикуваат и до сега, наводно добронамерно, да и поставуваат прашања со кои можеби, неосновано, не можеби, но сигурно ќе ја изложуваат на столбот на срамот.

Да речам, напаѓајќи ја преку неа целата Влада и се што значи мнозинство во овој Парламент. Друго никого ние до сега, еве јас година ипол сум пратеник тука не сме повикале за било која функција што сме избирале или гласале, затоа предлагаме воопшто госпоѓата кандидат да не биде доведена во ситуација да биде присутна или не во овој парламент. Барам за тоа поткрепа и барам да гласаме. Дали воопшто да биде поканета или не. 

Љубиша Георгиевски: После ова, господине Ивановски, после овој коментар дали вие би го формализирале вашиот предлог да го ставиме на гласање.

Повелете господине Оливер, процедурално.

Оливер Спасовски:  Благодарам почитуван претседателе.

Иако изнесовме пред Собранието легитимен предлог со кој што побаравме да присуствува кандидатот за избор на Државниот ревизор, бидејќи програмата пред се пред изборите на ВМРО-ДПМНЕ дека ќе се понуди нова преродба, нови промени итн, кандидатот е еден од оние кои што учествува во работата во Владата 1998-2002 година, што за нас не претставува никаква промена во тој дел и заради тоа бараме да таа присуствува овде, да ни ја образложи програмата, да ги каже нејзините аргументи, зошто и на кој начин прифаќа да биде дел од главниот Државен ревизор и од тој аспект барам во име на пратеничката група половина час пауза за да обезбедиме присуство на кандидатката за Државен ревизор. Благодарам.

Љубиша Георгиевски: Вие го формализирате ли вашиот предлог? Зошто ако го формализирате ќе го ставиме на гласање ќе работиме, ако не, цел ден ќе поминеме во паузи. 

Добро, нека помине во паузи, само тоа не е добро ни за јавноста. Дајте да го ставиме тоа на гласање и да го решиме тоа.

Добро 15 минути пауза. 15 минути е доволно за контакт за тоа што баравте.

(Пауза од 12,35 часот) 

(По паузата седницата продолжи во 12,55 часот)

Љубиша Георгиевски: Ги повикувам пратениците кои не се во салата да влезат во салата и да си ги заземат своите места, за да продолжиме со седницата.

Ги повикувам пратениците што побрзо да се вратат на своите места.

Продолжуваме со седницата.

После опсежни консултации со службите и покрај мојата добра волја, дојдовме до заклучок дека не постои деловничка основа, госпоѓата да ја  деранжираме на овој начин како што се обидовме да помислиме. А што се однесува до преседаните, што се однесува до обичајот на овој Парламент, постои цврст, никогаш не прегрешен обичај, сите оние кандидати кои ги избираме ние во Парламентот, кои даваат овде заклетва, можат да бидат присутни за време на дебатата, додека сите други кои даваат вон од пленарната сала, кои не даваат заклетва пред Парламентот во полн состав, тие не се обврзни да доаѓаат тука. Тоа е традицијата на Парламентот која не е прекршена.

Според тоа, продолжуваме со седницата.

Има збор, односно процедурална интервенција, доколку нема никакви измени, господин Борис Кондарко, повелете.

Борис Кондарко: Благодарам претседателе.

Процедуралното јавување се однесува по повод паузата и вашето најново известување во врска со присуството на госпоѓата Тања Таневска на седницата при изборот на главен Државен ревизор.

Прво, да ви појаснам дека согласно Деловникот и согласно Уставот и законите во ова Собрание не одлучуваат службите во Собранието. Значи, доколку сте сакале, вие имавте пауза, ќе и се јавевте, овде има оставено госпоѓата телефон и фиксен и мобилен и сигурно таа ја следи оваа седница и ќе беше присутна. Не се согласувам со образложенијата што беа дадени од некои пратеници од власта, дека опозицијата ќе ја стави на столбот на срамот. Ако е некој чист и чесен, нема од што да се срами и да се плаши од опозицијата овде. Не може за така висока и одговорна функција да зависи од желбата нечија дали ќе дојде или не пред Собранието што му ја дава таа одговорност и таа доверба на тој функционер да не дојде и да биде тоа направено транспарентно пред јавноста. Нели ќе ги менувавте обичаите, навиките, традициите. Не може сега  во недостаток на аргументи, да се повикувате на традиции на Парламентот како што вам ви одговара. Значи, кога нешто не ви одговара, тогаш се повикувате на традиции. Кога нешто ви одговара, измислувате свои правила. Од каде стравот и кај вас и кај госпоѓата Таневска, еве, ако не сака на повик, бидејќи вие не сакате како претседател на Собранието и мнозинството тоа да го сторите, еве опозицијата ја повикува јавно преку медиумите нека дојде. Или нека се јави, нека каже пред јавноста, исто така, медиумите треба да знаат на пример граѓаните дека не сака да присуствува на седницата и да ги завршиме овие процедурални препукувања. Благодарам.

Љубиша Георгиевски: Благодарам и јас.

Повелете госпоѓо Куневска.

Јагнула Куневска: Јас почитуван претседател, почитувани колеги, јас веќе процедурално говорев. После излагањето на претседателот на Собранието, мислам дека беше излишна дискусијата или процедурално што беше на Кондарко. 

Според тоа, ќе се надополнам на претходното изложено процедурално. Да ја викаме или не, госпоѓата кандидат, иако Деловникот тоа не го предвидува. Но, да ставиме крај на ваквите размислувања за или против. Барам подршка од 10 пратеници, тоа да го ставиме на дневен ред и да завршиме по однос на тоа прашање. Сакам да дополнам меѓу другото, не само што кандидатите кои досега сме ги избирале не сме ги викале во ова Собрание, туку во никој случај не може некого да го викаме како што се изразија колегите од опозицијата, да го видиме и да го прашаме со какви оцени дипломирал и не знам што друго. 

Од тие причини, јас реков, можеби некој сака, како што секогаш од опозицијата до сега се прави и да ја изложи на столбот на срамот, преку неа критикувајќи Влада и пратеници и мнозинство. 

Љубиша Георгиевски: Имате ли за вашиот предлог подршка од 10 пратеници. (Има)

Тогаш предлогот на госпоѓа Куновска да не ја каниме госпоѓата го ставам на гласање.

Молам, кој е за да не ја каниме?

Од 45 кои гласаа, 35 гласаа да не ја поканиме, 3 воздржани, против 7. 

Според тоа, продолжуваме вака како што е. 

Владо Бучковски: Дали има кворум?

Љубиша Георгиевски: Да провериме, овој е одличен предлог на господинот Бучковски, да видиме дали е валидно гласањето.

Ви благодарам господине Бучковски.

Добро е, валидно е гласањето, присутни се 62 пратеници.

Одиме понатаму.

Молам, кој понатаму бара збор. 

Отворам претрес по предлогот Тања Таневска да биде избрана за главен Државен ревизор на Државниот завод за ревизија. 

За збор се јави госпоѓа Славица Грковска, повелете.

Славица Грковска: Почитувани колешки и колеги пратеници.

Да бидам искрена, ќе бев изненадена, доколку денеска имавме навистина професионално решение за функцијата главен Државен ревизор на Државниот завод за ревизија. Наместо тоа имаме повторно партиско решение, кое што е во функција на определбата, на реалната определба на оваа Влада  за вршење организиран криминал и корупција од страна на Владата, наспроти параванот што се прави со кампањите и со ефтините трикови на апсења пред медиумите, кои што единствено имаат улога да го задкријат криминалот кој што се прави во Владата. Ќе бев изненадена доколку стануваше збор за ново име и презиме, за некој од новите подржувачи на ВМРО-ДПМНЕ наспроти тоа имаме повторно кадар од времето на Љубчо Георгиевски, што уште еднаш покажува дека ВМРО-ДПМНЕ само направило техничка измена на раководството меѓутоа не и суштинска во начинот на функционирањето на партијата, не и суштинско во начинот на модернизирање на функционирање на партијата, не и суштинско менување на менталната матрица на ВМРО-ДПМНЕ. Ова е сигнал дека единствените кадри на кои што може да се потпре ВМРО-ДПМНЕ, ако не во првите ешалони на власта кои се најистурени кои што би требало во наводници, да одадат слика за другото лице, наводно на ВМРО-ДПМНЕ, дека сепак се потпира на кадрите од времето на Љубчо Георгиевски. И тоа се надевам дека јавноста веќе не ја изненадува заради тоа што ова е политика која што ВМРО-ДПМНЕ ја практицира во последната година ипол откако дојде на власт. Ова е политика која што ВМРО-ДПМНЕ ја продолжува онаму каде што застана 2002 година каде што се уште за жал, го носи синдромот, ќе го наречам синдромот на Никола Груевски, синдром кои што го имаат истакнатите носители на функции на ВМРО-ДПМНЕ кои што се крстеа во Љубчо Георгиевски и неговиот божд меѓу кои и Никола Груевски предводник на таа гарнитура сега, меѓутоа ниту еднаш до сега не се одлепија од неговата политика, ниту еднаш не се оградија од неговата политика за поделба на државата, ниту еднаш не го осудија неговото земање на друго државјанство и јас се прашувам како граѓаните на Република Македонија можат да веруваат во ВМРО-ДПМНЕ кое сите изминати години ги убедуваше граѓаните дека во името на Љубчо Георгиевски и во името на ВМРО-ДПМНЕ водат исправна политика, за сега да ги уверува во истото само што ќе го замени името и наместо да ги убедува дека станува збор за Љубчо Георгиевски сега ги убедува дека Никола Груевски е вистинското решение, а се прашувам до кога. Дали ова ќе трае се до оној момент додека некој не собере храброст, а тоа очекувам да биде од советничката Маковеј да каже јавно дека премиерот продуцира и подржува криминал во Владата на Република Македонија и дали и тогаш ВМРО-ДПМНЕ се уште ќе ја игра истата политика. Зошто го зборувам ова и покрај тоа што мислите дека нема конекција. Госпоѓата Тања Таневска својата кариера ја започнала во финансиите, ја започнала во 1998 година заради тоа што согласно законот се бара таков критериум, претходно работела во Министерството за култура, тоа сигурно не е критериум да се стане главен Државен ревизор. Да кажам дека својата кариера ја почнала оној  момент кога Никола Груевски стана министер за трговија во Владата на Љубчо Георгиевски. Значи, од 1998 година натаму. И ако ја гледате нејзината биографија, нејзината кариера продолжува на истите оние места каде што се движи Никола Груевски. Кога господинот Груевски станува министер за финасии, госпоѓата Тања Таневска го следи во Министерството за финансии. Сега кога министерот Груевски стана премиер, едноставно мораше да се најде решение за госпоѓата Таневска како негов најблизок соработник. И не не зачудува затоа што за реакциите на невладините организации кои што укажуваат дека е многу опасно да се партизира Државниот завод за ревизија, заради тоа што тоа е телото кое треба да врши контрола на буџетските ставки, тоа е тело кое треба да ја врши контролата на трошењето на народните пари, тоа е тело од кое што ние со право очекуваме да испита и да утврди колку средства се потрошени од граѓаните на Република Македонија за кампањи во еден голем дел бесмислени, без никаква основа, без никаков ефект, кампањи кои имаат за цел само да се реализираат и да се трошат средства од Буџетот на Република Македонија во име за величење на Никола Груевски и на Владата. Впрочем, ние бевме сведоци и пред извесно време за незаконска одлука за пренамена на буџетските средства кога требаше преку 40 милиони евра да се потрошат, како што тврди Груевски, реално да се реализираат само во рок од десет дена. И за нас ќе беше исклучително важно Државниот ревизор да каже дали тоа реално се остварило, како и на кој начин се остварило, дали се злоупотребени тие средства заради тоа што очекуваме доколку имаме професионален државен ревизор да каже дека таа одлука беше незаконска, дека е невозможно за изградба на социјални станови за десет дена да се потрошат толку пари, дека е невозможно за само десет дена да се потрошат 10 милиони евра во име на економска промоција на Владата на Република Македонија, дека не може за само десет дена да се потрошат 10 милоини евра за набавување на возила и мебел во Министерството за внатрешни работи. Меѓутоа, составањето на оваа институција под контрола на господинот Груевски со тоа што си става негов највисок соработник и советник единствено им дава за право да очекуваме дека можат само да се прикријат ваквите незаконски дејства и криминални дејства што ги продуцира Владата. 

И ова за жал, се случува многу систематски. Ќе ве потсетам само за кратко, кога дискутиравме за претседател на Комисијата за хартии од вредност за госпоѓата Кавракова, која исто така беше партиско решение, укажувавме на тоа дека тоа е лошо решение заради бегграундот кој што го има госпоѓата Кавракова. Е, сега имаме следната ситуација: господинот Груевски е премиер, неговиот прв братучед е на чело на ДБК, неговиот брат е на чело на Царината, советник, но неофицијално прв човек, госпоѓата Кавракова која што треба да го регулира начинот на тргување на хартии од вредност на берзата, да ги следи, да ги контролира активностите на брокерските куќи и банки во работењето на хартии од вредност, да врши контрола врз работењето на централниот депозитар на хартии од вредност итн, е партиски човек и на крај како предлог го имаме главниот Државен ревизор кој што е прв советник и близок човек на Груевски. И со тоа пентаграмот на луѓето кои што се инволвирани во целата оваа, да ја наречам рашомонијада на правење на привид на борба против корупцијата завршува и се затвора.

И со ваков затворен круг Груевски  може да си обезбеди да биде сигурен дека нема да го гонат официјалните органи заради продуцирање на криминал и корупција од страна на Владата. Меѓутоа, тоа не му е гаранција дека кога ќе заврши мандатот, сите овие  кои што ги спомнав, а кои што се дел од ланецот кој што го штитат и го прикриваат криминалот што го прави оваа Влада, нема да одговраат. И затоа ве прашувам, госпоѓата Таневска како што кажа претседателот, не е тука, ама сигурно не гледа, да размисли дали ќе се нафати на ваквата позиција, дали е подготвена на ваква позиција да застане само во име на прикривањето на криминалот и корупцијата што Владата ги прави. А до колку не е, да се повлече. Затоа што во спротивно секој нејзин чекор ќе биде оценуван, а кога ќе дојдеме на власт, јас ви гарантирам дека ќе бараме одговорност од сите  овие лица до колку не ја вршат работата како што треба, како што не ја вршат и до колку се исполнат нашите очекувања, а тоа е да го прикриваат криминалот, наместо да се борат против него.  Имено, сакам да ве потсетам дека ваша иновација е апсење на колективен орган заради носење на одлуки. Ваша иновација е апсење на човек кој што наводно не спречил спроведување на одредена наводно незаконска одлука. По истите тие основи треба да очекува секој функционер на ВМРО-ДПМНЕ, почнувајки од премиерот до последниот директор и раководител на сектор во јавните претпријатија, да бидат повикувани на одговорност кога ние ќе дојдеме на власт.

Љубиша Георгиевски: Реплика има госпоѓа Силвана Бонева.

Силвана Бонева: Би апелирала почитуван претседателе до сите колеги од опозицијата, не само до колешката Славица Грковска да се престане со вакво недолично лепење на етикети за партиски кадри од било чие време на луѓе кои што се државни службеници, чисти професионалци кои што со сопствениот труд и со континуираните едукации и посветеноста на работата успеале да стасаат онаму каде што се. Ќе ја потсетам колешката дека во 1993 година во Министерството за култура во времето на ВМРО-ДПМНЕ се до 1995 година бидејки тогаш беше ВМРО-ДПМНЕ на власт, како секој државен службеник таа започнува како советник во Министерството за култура. Подоцна од 1995 до 1998 година повторно во времето на ВМРО-ДПМНЕ е советник во Министерството за култура. Од декември 1998 до 2000 година е советник во Министерството за трговија, од 2000 година до 2001 година повторно е советник во Министерството за финансии, од 2001 до 2007 година повторно е време на ВМРО-ДПМНЕ, таа е помошник раководител на сектор за да во 2007 година стане раководител на одделение за следење на програми. Сето ова како го заслужила госпоѓата Тања Таневска? Го заслужила со тоа што во ваше време во 2003 година континуирано следела обуки, обуки за внатрешна ревизија во Унгарија преку УСАИД, во 2004 година во Љубљана Центарот за обука во областа на финансиите, семинар за внатрешна контрола, значи, во ваше време. Во 2004 година исто така во Љубљана Центар за обука повторно се однесува обуката за внатрешна ревизија. Во 2005 година преку Светска банка пишување на ревизорски извештаи, проект: развој на државен завод за ревизија, во 2005 година повторно проект на Светска банка: развој на државен завод за ревизија, семинар за ревизија на примерок. Понатаму септември 2005 година, значи сето тоа е во ваше време, проект за јавни набавки финансиран од Европската комисија во однос на Законот за јавни набавки се однесувал, октомври 2005 година во Центарот за обука во областа на финансиите во Љубљана завршила семинар за внатрешна ревизија. Значи, да ви кажам почитувани господа, пред некому да му залепите партиска етикета, погледнете ја добро биографијата на еден одличен државен службеник.

Љубиша Георгиевски: Благодарам.

Контра реплика госпоѓа Славица Грковска.

Славица Грковска: Госпоѓо Бонева, јас ве разбирам дека вие немате друг аргумент освен да ја читате биографијата. Вие  не ми одговоривте, зошто од сите професионалци и државни службеници кои што никогаш немале никаква допирна точка ниту со ВМРО-ДПМНЕ, ниту со друга партија од коалицијата не го предложивте главен државен ревизор, туку првиот советник на Груевски и неговата продолжена рака. Факт е дека кариерата на госпоѓата Таневска во финансискиот дел почнува со кариерата на господинот Груевски кога господинот Груевски станува министер за трговија во 1998 година. Ова не е ништо друго туку само  продолжување на тоталитарниот систем кој што Груевски го воведува и неговата потреба да контролира се во државата, дури и тоа што не е во негова надлежност. И уште повеќе тоа  што го кажувате е аргумент дека ние во тоа време со администрацијата не сме се однесувале како вие денеска и затоа во извештаите немавме дека имаме чисто партиски решенија во администрацијата.

Љубиша Георгиевски: Благодарам госпоѓо Грковска.

Господине Трајко Вељановски, повелете со вашата реплика.

Трајко Вељановски: Благодарам претседателе.

Колешката Славица Грковска си ја одработи својата партиска задача, залепи етикета за  одреден државен службеник дека е партиски човек, без да се осврне на суштината на напредувањето на предложената кандидатка Тања Таневска. 

Значи, како што кажа и колешката Силвана Боневска, таа за време 1993 година станува државен службеник и напредува во својата кариера. Инаку колешке Славица, Законот за државна ревизија е донесен после 2000 година, од тогаш почнува да се применува напредувањето во врска со Законот за државна ревизија. Од нејзина страна таа оди на поголем број на обуки кои што ги наброи Силвана Бонева, не би требало повторно да ви ги повторувам. Во ваше време Никола Поповски беше министер за финансии и како добар државен службеник и во тоа време напредувала во својата кариера и станала  помошник раководител на сектор во однос на внатрешната ревизија. Сепак, пак продолжувате со старата тактика на кратко паметење на овој народ. Но, сепак, ќе ве потсетам, вие не смеете да зборувате за партизација во Државниот завод за ревизија. 

Кога господинот Хари Костов поднесе оставка како претседател на Владата, нормално сакаше да се врати на своето место да биде директор на Комерцијална банка, на господинот Драгожуб Арсовски не му се даваше таа функција и се состана Претседателството на СДСМ како да се надмине овој проблем. Се надмина проблемот што Драгољуб Арсовски ваш член на Претседателството на СДСМ директно го ставивте за главен државен ревизор, па после го одбегнувавте тоа, бришевте од сајтовите на СДСМ дека не бил член на Претседателството на СДСМ. Вие ли ќе зборувате за партизација? Вие го рушевте и не го почитувавте Законот во кој што на господинот Методија Тошевски пред време го пензиониравте само да му најдете место на Драгољуб Арсовски. Три месеци пред време го пензиониравте. Господинот Игор Ивановски се смее, затоа што си вика: што убаво сме направиле. Господине Игор Ивановски така беше. Тајно се состана Претседателствотона СДСМ, дајте како да го најдеме начинот да го сместиме Драгољуб Арсовски, затоа што Хари Костов треба да се врати на таа функција од која што претходно побегна. Нормално, треба да биде директор на Комерицијална банка. Ова што јас  го зборувам го знае јавноста, само изгледа вие имате кратко паметење и сакате тоа кратко паметење да го префрлите на народот и Владата. 

Љубиша Георгиевски: Контра реплика госпоѓа Славица Грковска.

Славица Грковска: Во име на вистината,од март 2001 година до јуни 2007 година госпоѓата Таневска е на истото работно место. Пак ќе кажам, дека политиката на СДСМ во претходниот мандат не беше партизација на државната администрација по секоја цена сите членови на СДСМ да бидат на раководни места заради тоа што го почитуваше Законот за државни службеници за разлика од вас. И за тоа добивме негативен извештај од Европската комисија втор пат, што уште еднаш ја покажува вашата неспособност. Во Извештајот на Европската комисија се појавија забелешки кои што до претходно не се појавуваа во извештаите за Република Македонија. За тоа ние бевме способни, ја донесовме Македонија до кандидатски статус. Вие сте неспособни, пак ние мора да ве спасуваме за да обезбедиме членство во НАТО и преговори со Европската унија. Инаку, Државниот ревизот, главниот треба да дава извештај за сите материјални случаи на корупција за кои е известена Државната комисија за спречување на корупцијата и пред надлежен орган. Вие очекувате од првата советничка на Груевски ова да го направи? 

Љубиша Георгиевски: Реплика има господинот Петревски.

Зоран Петревски: Почитувана Грковска, јас знам дека попусти се обидите на господинот Вељановски со аргументи да ве разувери дека она што вие го зборувате не е вистина, бидејки вас всушност и не ве интересира вистината и објективноста. Важно ви е да излезете овде на говорница да залепите неколку етикети за партиска припадност на одредени луѓе. Еве, јас најодговорно ви тврдам, мислам дека го имам тоа морално право, дека госпоѓица Таневска никогаш не била блиска до ВМРО-ДПМНЕ. Но, тоа вас не ви е ни важно. Секој оној кој што не е член на СДСМ, што не ги поминал вашите структури, за вас е партиски приврзаник на некоја политичка партија. И како тргнавте овде со етикетирање, срамота ќе биде утре Владава да биде партиски определена. Овде како што гледам пратеничката група на ВМРО-ДПМНЕ се членови на ВМРО-ДПМНЕ, мислам катастрофа. 

Што се однесува до оној дел во кој што зборувавте за наводниот криминал на Владата на Република Македонија. Се почесто ви се случува да излегувате овде и да зборувате, Владата прави криминал. Излезете и кажете,овој случај е криминален, тој случај е криминален, доста само со паушални оценки дека е криминална. Ако имате нешто да кажете, повелете со аргументи. Ако не, тогаш не на оваа говорница, туку некаде на страна изјавете го тоа за да можат да се покренат и соодветни постапки против вас. А една од причините заради која што вие паднавте од власт беше ароганцијата. И доста со тоа заканување, кога ќе дојдеме ние на власт, леле мори мајко што ќе направите. Да ви кажам дека не верувам дека ние секогаш ќе бидеме на власт. Но, ако продолжите вака да се однесувате, велам дека вие никогаш повеќе нема да дојдете на власт. Благодарам.

Љубиша Георгиевски: Благодарам. 

Госпоѓа Грковска има противреплика, Госпоѓа Грковска има противреплика.

Славица Грковска: Затоа што имам само една минута ќе ве потсетам на ТЕЦ Неготино кога СДСМ го откри криминалот и ја предупреди јавноста криминалот заради кој што за прв пат во историјата на Република Македонија мораше да реагира Стејд Департментот и за тоа не знам дали сте горди. Јас да сум на ваше место не би била горда. Државната ревизија опфаќа и давање на оцена за користење на средствата од аспект на постигната економичност, ефикасност и ефективност. Предлог одлуката незаконски што ја донесовте пред десетина дена е ова? Јас очекувам главниот државен ревизор да утврди дека таа Предлог одлука е незаконска и е сосема спротивно на Законот. Вели, до колку овластениот Државен ревизор со вршењето на ревизија утврди дека постои основано соменвање дека е сторен прекршок, кривично дело, тоа веднаш штом е можно да ги извести надлежните органи заради поведување на соодветната постапка. Значи, првата соработничка на Груевски во Државниот завод за ревизија ќе го информира братучедот на Груевски во ДБК и во МВР дека е направен криминал и Груевски треба да реагира. Кој ќе му верува дека тоа ќе се случи? 

Љубиша Георгиевски: Збор има господин Владо Бучковски.

Владо Бучковски: Почитуван претседателе, почитувани пратеници, дозволете накусо и јас да се осврнам на предлогот на Комисијата за избори и именувања Тања Таневска за која не знам дали е госпоѓа, или госпоѓица, да биде главен државен ревизор. Значи, прво ќе тргнам формално правно, ако кандидатот навел во својата апликација дека има возачка дозвола, ќе беше добро да знаеме каков е нејзиниот брачен став. Инаку, недостасуваат и други елементи, како што споменав, ако е родена 1967 година, треба да знаеме кога завршила економски студии, бидејки ова што го имаме овде покажува дека не станува збор за како што самата во пријавата, што за мене е крајно претенциозно некој за себе да тврди дека е експерт. Оваа госпоѓа, или госпоѓица има напишано дека е експерт за внатрешна ревизија. Значи, дојде време каде што не се цени знаењето  кое е моќ, туку делењето секој себеси придавки  од типот: експерт е. Јас тврдам дека госпоѓата не е експерт, или госпоѓицата. Затоа сакавме да ја видиме, да поразговараме со овие кои ја предложиле. Но, за жал, продолжува трендот не на партизација, како што говореше мојата колешка Грковска, за жал продолжува фамилијаризацијата на Република Македонија. За жал, ќе споменам само сега 7,8 имиња: Каргов, Јанкуловска, Ставрески, Јанакиески, Волкановска, Кавракова, Рутевска, ќе завршиме со Таневска. Дали се  овие партиски кадри? Не. Дел од нив градеа партиска кариера откога станаа блиски до фамилијата. На сите им е заеднички именител дека работеле во  кабинетот на Никола Груевски. Тоа е поразително за ВМРО-ДПМНЕ, не вашите дофрлања каде што знаеме дека освен првите два реда и претпоследните  два реда другите по други основи, ако се станува министер, државен ревизор, или директор заради тоа што си близок до фамилијата. Пратеник се станува веројатно ако си сосед до мајката на премиерот, или нешто слично. Жалосно. И очекував дека ќе соберат храброст дел од пратениците од ВМРО-ДПМНЕ и да поразговараме за овој феномен што се случува, затоа што овие луѓе што ги споменав ќе трошат идната година како што трошеа оваа година милијарда народни пари, а меѓу себе се така поврзани што никој не може да ги контролира. И кога ќе дојде отчетот дали на крајот од 2008, дали на почетокот на 2009, вие самите почитувани пратеници од ВМРО-ДПМНЕ ќе се фатите за глава, затоа што ние дефинитивно немаме демократска контрола на овие институции. Ни се отргнаа од цивилната и демократска контрола. Но, веројатно изборот е таков наместо денеска да говориме за Програмата на новата прва дама на Државната ревизија, дали ќе го продолжи трендот за она што претходно се залагаше нејзиниот претходник, кој мора да признаеме и Методија Тошевски како поранешен минситер за финансии и професорот Драгољуб Арсовски се имиња во Република Македонија, експерти во делот на финансиите. Јас ви тврдам дека со по два дена веројатно со овие семинари знаеме семинари што се од два дена, дека не може да се стане експерт. Семинар за внатрешна контрола од 19 до 21 мај 2004 Љубљана. Семинар од 13 октомври 2003, шест дена семинар, сертификат за обука. Само има една сериозна обука која три пати е направена, ќе видите во материјалот на страна 3. Три пати еден ист семинар кој траел веројатно за време на викендите во 2004 година е напишан како 3 последователни обуки на дотичната дама која треба да биде главен државен ревизор. Но, изборот е ваш, почитувани пратеници од ВМРО-ДПМНЕ. Повторувам, застрашувачки е трендот на фамилијаризацијата каде што во јавноста за дамата, затоа што не знам дали е госпоѓа или госпоѓица, ќе потврдам, се знае само дека е од времето на Ѓунер Исмаил кога беше министер за култура, веројатнопрв човек на неговиот кабинет и е експерт за работење во кабинетот.

Работела и во Кабинетот на министерот за трговија Никола Груевски и во Кабинетот на министерот за финансии Никола Груевски. Значи, експерт е за тоа. 

Во меѓувреме, ако фамилијата така ги одбира кадрите, гледам, засилено се подготвувала последниве шест месеци. Веројатно, можеби затоа останавме во овој клучен период без контрола над работата на Владата, затоа што требаше да дојде “човек од доверба”.

Но, тоа е што е. Не говориме денеска за програмата, не знаеме дали оваа дама се залага да имаме измени на Уставот, да биде уставна категорија државната ревизија, да се зацврсти понатаму нејзината независност. Не може да се зацврсти со вакво решение што јас, за разлика од колешката Грковска, тврдам дека не е партиско. Но е бетер. Фамилијарно решение. Фамилијата има целосна контрола над Република Македонија. Да ја заборавиме тајната полиција. Ја контролира Царината, го контролира емитувањето на обврзници, сето она што е поврзано со хартии од вредност.Го контролира Министерството за внатрешни работи, го контролира Министерството за транспорт и врски, “мистер тендер” е втор човек на Владата, Фондот за патишта каде што треба веројатно во следниве две години да имаме исклучително ивестиции на патната мрежа, а тоа е завршувањето на Коридорот 10 или отпочмување на Коридорот 8. Го води, исто така, една млада дама која претходно искуство има што била дел од Кабинетот на Груевски. Завршуваме сега со државниот ревизор, кој исто така е избор на фамилијата.

Нека ни е Господ  на помош со вакви фамилијарн кадри. Благодарам.

Љубиша Георгиевски:  Благодарам и јас.

Реплики нема.

Има збор господин Игор Ивановски, повелете.

Игор Ивановски:  Благодарам претседателе.

Жалам што Собранието не се надмина себе си, а и вие како владеачко мнозинство и што не дозволивте да госпоѓата кандидат биде присутна или во најмала рака, доколку има програма врз која што е направен некаков предлог, за да биде кандидат, ни биде доставена и до нас.

Објаснувањето од типот - ама и пред три години беше така, не држи. Бидејќи вие добивте избори со објаснувањето - нема да биде како претходно, ќе биде подобро. Не само што не е подобро. Туку е полошо. Бетер е. И вие, сите механизми што ќе овозможат поголема отвореност, дебата, дискусија во старт ги сосекувате. Не ги доставувате ни програмите, до колку ги има и сакате на врат, на нос за три минути да избереме државен ревизор, главен државен ревизор, институција што ќе претставува и претставува исклучитен битен контролор над работата на Владата.

Вака, како што тргнавте, претпоставувам дека овој концепт ќе биде, да се надоврзам на колегата Бучковски, се вметна уште еден-двајца останати кои останаа од времето легендарн на пица-буџетите од Министерството за финансии 2001 година, да се  затвори целиот пакет.

Нема. Во меѓувреме некои трети братучеди ако наполнат 18 години, да бидат деловно правно способни, тие да можат да бидат на одредени позиции. Но, до тогаш, мислам нема да успеете, бидејќи ќе заминете.

Она што е многу битно денеска да се каже е дека владеачкото мнозинство и ВМРО-ДПМНЕ  изврши притисок врз дотогашниот државен ревизор Драгољуб Арсовски, да, наводно доброволно  си замине. Тоа е првиот факт.

Вториот факт е дека се до тогаш министерот за финансии беше најгласниот, барајќи да државната ревизија се издигне на уште повисоко ниво и во тоа ја имаше поддршката на СДСМ. И ние сакаме да државната ревизија, навистина, израсне во еден здрав, независен, финансиски поткрепен орган што ќе ја контролира работата на државните институции, без разлика под чија владеачка гарнитура тие се наоѓаат. И, тоа да биде универзално за сите.

Таквото барање на министерот Славески заврши или престана да постои со моментот кога Драгољуб Асовски поднесе оставка. Во меѓувреме, се остави тампон простор во кој што требаше да се направат икс работи и да ревизијата левитира во просторот и во времето и да, дефакто, не функционира на начин како што е тоа потребно.

Зошто? За да веројатно во тој временски вакум се спакуваат одредени работи во режија на министествата или на одредени луѓе блиски до премиерот Груевски.

За среќа, за среќа, постои одредба во законот, со која што по дифолт може да се анализираат временските периоди наназад и може да се направи дополнителна ревизија на ревизијата. Ние, како СДСМ, сите дела што ќе бидат намерно пропуштени или намерно изоставени или намерно исшминкани, од постојната Државна ревизија, ќе ги отвориме. Во некои од нив ќе е најде нешто и за нив ќе се покренат судски постапки. Во некои од нив можеби тоа нема да биде случај и ќе биде отфрлена секаква априори вина или сомневање. Но, битно е да се знае вистината и фактите: каде се злоупотребени народните пари, каде не се злоупотребени и на крајот, конечно да излезе вистината.

Што покажува оваа расправа? Оваа расправа покажува дека Владата на СДСМ навистина се воделе од почитување на Законот за државни службеници, што не е во ниту 1% факт за оваа Влада на ВМРО-ДПМНЕ. Оние 1% што ги зборувате во Буџетот дека сте вработеле 4000 лица е точен, бидејќи 4000-те лица се функционери и партиски војници на ВМРО кои дојдоа како резултат на бркање на носителите на функции од најниската до највисоката хиерархија и беа заменети со партиски војници. Тие се тие бројки. Се поклопуваат. И ништо повеќе. Значи, во времето на СДСМ се почитуваше Законот за државни службеници и таму било возможно, во тоа време, да некој кој навистина се истакнува со својата работа во доменот што му е доделен, да ја задржи својата државна, односно јавна функција. 

Ама, во исто време, она што го истакнува госпоѓата Бонева, не значи дека госпоѓата Таневска е единствена која единствено ги исполнува сите услови за оваа функција. Не. Тоа не е точно. Самопрогласувањето себе си за експерт и поткрепувајќи го тоа со еден семинар, што се повторува во три пасоси, еден те ист семинар, во јуни, во ист месец од иста програа, со ист наслов, само за да се исполни страницата, покажува дека било на мускули докажувањето на експертското познавање на ревзијата.

Бидејќи, еве, да веруваме на спротивното, госпоѓата Таневска е експерт, како што вели во внатрешна јавна ревизија. Овие 15 месеци преку Министерството за финансии се испумпаа и се исплатија повеќе милиони евра на реклами и кампањи. Да. СДСМ не го прашуваше министерот, до ден денеска немаше да знаеме одговор. Добивме одговор само за 4 кампањи, од кои што три се дадени на Република и после се чудиме зошто најдобриот менаџер е прогласен од Република. Па нормално, кога кај него се пумпаат сите пари од Буџетот и нормално кога само Република ги добива сите кампањаи. После биле најуспешни?! Па, како да бидат другите успешни со 100 енари во џеб да прават кампањи. Не бива таа работа. Но, тоа е друга приказна.

Не ја слушнавме госпоѓата Таневска да излезе на некоја дебата, на некоја јавна расправа или да прати допис, согласно етиката и Кодексот на државни службеници, да рече господа, пратеници, граѓани, претставници на медиумите, во Министерството, во континуитет се случуваат активности што не мислам дека се во согласност со законите. Се пумпаат пари без тендери, со директни спогодби, со три понуди, наместени. Тоа се огромни средства на пари. Јас, како задолжена за внатрешната ревизија, сакам да ја информирам јавноста дека мојот претпоставен, министерот Трајко Славески работи спротивно на Законот за извршување на Буџетот, работи спротивно на здравиот разум, работи спротивно на интересот на граѓаните. Немаше таков податок, немаше таква информација. И сега, во еден нов закон кој што го изменувате, се извинувам во стар, а го менувате. Тоа е Закон за извршување на буџетите. Не ја преместувате, делот од европската директива во кој што државните службеници, раководни лица имаат право да се спротивстават на министерот, до колку сметаат дека тоа што тој го бара од нив, не е во ред и да бидат заштитени. Само тој дел не го правите затоа што сакате да цело време виси сатарот на државните службеници, да ако дигнат глас за нешто кое што не се согласуваат и од авион видливо, дека е спротивно на законот да им се заканите со нивното губење на работните места. Тоа не е случај кај госпоѓата Таневска бидејќи таа премолчела и сега немаме ситуација да таа остане на истото место, туку напротив, не, иде погоре. Таа е таа која што сега треба да биде задолжена за програмата каде и кога ќе се врши ревизијата. Во кои државни институции, во кои општини, колку време тоа ќе трае, какви ќе бидат извештаите, кога ќе се објавуваат на интернет и затоа ја баравме нејзината програма. Сакавме отворено да ја прашаме дали, ако ја избереме денеска, во јануари ќе влезе прво во Министерството за внатрешни работи и ќе праша, господа од Министерството за внатрешни работи, како успеавте да потрошите за седум дена 10 милиони евра. И кога тоа ќе го констатира, да го стави на лист хартија, да го објави на интернет и медиумите и ние да знаеме, кој е тој волшебник или волшебничка што за седум дена потрошиле 10 милиони евра. Тоа сакавме да ја прашаме.

Сакавме да ја прашаме дали ќе влезе како ревизор со својата екипа во општината Битола. Да влезе кај еден од најдобрите пријатели на премиерот Груевски, градоначалникот на Битола и да праша, се извинувам, зошто не е префрлен ни еден денар за набавка на противпожарни возила, а сте префрлиле 60 и кусур илјади евра за набавка на ново Ауди. Па да влезе кај градоначалникот на Св. Николе  Даневски, па да праша, се извинувам, како вие сте работеле во општината, па да влезе и кај сите останати градоначалници, за што ќе ја поздравиме и ќе речеме ова е објективно и фер работење. Но нашите сомневањата се  дека тоа нема да се случи. 

Што ќе се случи? Главниот државен ревизор ќе влегува во институциите што се водени од ДПА, ќе влезе во единственото  министерство што е водено од Социјалистичката партија, ќе влезе во дел од пониските институции, кои што се водени можеби од помалите политички партии во коалицијата, ама дефинитивно нема да влезе во клучните министерства, што се клучни во барањето да се инсталираат политичките или бизнис интереси на врвот, на врхушката на ВМРО. И, тоа ќе го поткрепиме со докази.

Втората опција е, дури и ако се одважи некако да влезе, тоа ќе биде овлаш, тоа ќе биде со однапред смислени и подготвени флоскули од типот - запазени се процедурите, запазени се набавките и се е чисто. 

Значи, госпоѓата Таневска ќе биде или веќе е под сериозен политички притисок и барање некаде да не влегува или таму каде што ќе влезе, да ја исчисти работата. Бидејќи, не госпоѓата Таневска за која што проблематизираме дека е експерт, да земете студент на втора година на Економски факултет, кој го положил испитот сметководство и ревизија, да го пуштите во Владата, во Генералниот секретаријат, во Службата за општи  и заедники работи, во МВР или некои други фондови, тој со самото скромно познавање на научната тероија, не на пракса, ќе ви најде милион злоупотреби и нерационално, неекономично, неефективно, ефикасно трошење на буџетските пари. И, веројато тоа е, не веројатно, сигурно тоа е задачата на госпоѓата Таневска. Затоа и таа, од сите експерти за внатрешна ревизија е единствената која ги исполнила критериумите на Кадровската комисија во која  што ВМРО-ДПМНЕ има власт и моќ. Ништо повеќе.

Ќе треба да даде, госпоѓата Таневска и одговор кој се случува во моментов, за периодот 2006, а тоа е дали ќе влезе во МЕПСО, дали ќе влезе во ЕЛЕМ, па ќе ја побара Одлуката на ЕЛЕМ, на Надзорниот одбор што експресно беше сменет од страна на Владата и ќе рече - господине Чингоски, дај да ве видам како потрошивте 500 илјади евра за икс работи, што утврди Надзорниот одбор, но истиот Надзорен одбор после месец, после две недели беше сменет. Па, дали ќе влезе во МЕПСО или ќе рече, се извинувам господине директор, дајте да ги видам документите зошто спротивно на постојните закони самите велите дека сме избрале и намерно сме го прекршиле тендерот за набавка на струја и сме избрале, не знаеме, тоа на медиумите го слушнавме, компании за увоз на струја, спротивно на постојните закони. Тој вели, ги прекршивме одредените норми за да избереме фирма за увоз на струја. Кога во исто време дефектот на РЕК Битола што пред три дена не се ни почнува да се санира, во исто време кога Осломеј стои и најверојатно ќе заврши за во музеј, бидејќи никој нема намера да го отвори, се прави дупката за да се увезува струја од надвор. И, парите да се пумпаат. Ама надвор.

Или, во исто време да се користи ваквата ситуација за која што говоревме пред година дена како СДСМ да владиниот портпарол излегува и врши политички пресметки со еден бизнис-субјект. Во тој  момент со ЕВН. И, сето тоа треба да биде предмет на интерес на државниот ревизор.

Нашата цел беше да, кога таа денеска ќе биде тука, не да ја испрашуваме, бидејќи ќе ја испрашуваме кога ќе го поднесува извештајот, ако биде избрана, туку да и предочиме и да и ги дадеме нашите сугестии каде таа мора да влезе. Бидејќи некои работи апсолутно не смеат и не можат, колку и да некој сака да ги покрива со песок, да се покријат, бидејќи тие се отворено очигледни.

За стручноста на вашиот кандидат, можеме да зборуваме на долго и на широко. Но, најбитен показател е праксата. 

Семинарите од два до три дена ништо не значат ако вие одлучите да бидете партиски војник. Исто како што на министерот Славески докторската титула не му значи ништо како министер, бидејќи е лош министер за финансии. Нема никаде нужна поврзаност со тоа ако имате високо образование и сте напредувале, дека само по себе тоа ви е гарант, дека прво добро ќе ја вршите работата и второ, дека сакате добро да ја вршите работата. И тоа важи за во цел свет. Не само за Република Македонија.

Бидејќи, да не ги зборувам паралелите со процентите што беа кажани за намалување на цената на лековите, бидејќи сакам да го задржиме достоинството на ова Собрание, ама, некои работи мора однапред да се постават како обврска на државниот ревизор. Државниот ревизор не смее да биде маша на полтичката партија. Во тој  момент која  што ќе биде или за запретување на направените работи или за пресметка со политичките неистомисленици и таму каде што ги нема. 

Ние, отворено се сомневаме и очекуваме, за жал, дека вашиот кандидат за државен ревизор ќе ја има таа улога, да ви ги испере и исчисти сите работи што до сега сте ги направиле, во најава да ви дозволи да правите други криминални дејанија и да биде маша на ВМРО-ДПМНЕ за уценување и држење под контрола на политичките партии што се во коалиција, преку нивните претставници во власта. Тоа ќе биде улогата на кандидатката за државен ревизор.

На крајот, ќе добиваме негативни оценки во европските извештаи, ќе добиваме негативни оценки од сите бизнис заедници, бидејќи ништо нема да се промени.

Вчера, ја гледам онаа средба со втората, пред изборите формирана Стопанска комора и добро е да се има такви средби, се пеглаат, се денфуваат сите констатации, само за да не бидат екстремно критични. А, на врв на јазик им е да речат - слушајте, со министерствата не се работи бидејќи ни бараат пари, бидејќи не се ефикасни, бидејќи не сакаат да сораотуваат, ама ајде бидејќи сме тука блиски со ставовите, нема да ги соопштуваме работите така.

Госпоѓата ревизор, со својот тим, бидејќи таа не може да се набљудува само како единка, но таа ќе го дава тонот на целата работа. Ќе има задача да ја врати вербата во правната држава.

Прво, да ја врати вербата дека државните службеници можат да останат на своите работни места и да прогресираат. Вие, тоа, апсолутно немате намера да го правите и за тоа ќе бидете казнети и санкционирани.

И второ, однапред ви најавуваме, ќе направиме ревизија на Државната ревизија, бидејќи однапред знаеме што ви е целта. И, тоа не е закана. Тоа е ветување. Тоа е ветување дека сите дела и активности што сега ги прават министрите и некои под нив, ќе бидат отворени, проверени согласно Устав и закон. Ако се открие, во објективна постапка нешто, ќе бидат санкционирани. Тоа не е закана. Тоа е функционирање на право. Тоа е функционирање на правна држава. Само така се работи. Ако не се најде ништо, работата ќе си продолжи, ќе си бидат луѓето чисти, нема да шетаат со етикети, затоа што никој не лепи етикети. Луѓето кои работат спротивно на законот, самите си ја лепат етикетата. А, народот многу добро гледа. Колку и да сака некој да покрие, Македонија е два милиона народ, парче земја, во кое што секој кој што прави, прво се знае надвор и разбираат сите, а после разбираат тие околу него. Освен ако тоа не го прават заедно со него.

Затоа, господа пратеници, многу внимателно ќе ја следиме работата на државната ревизорка која вие имате намера денеска да ја изберете. Се пропушти шанса таа да ни ја достави својата програма да видиме каде и е намерата, ако тоа не го направи на почетокот на годината, ние како СДСМ ќе и дадеме сугестии, ќе и дадеме конкретни дела и конкретни носители на тие дела во државната и јавната администрација, па да провери како се трошеле парите на граѓаните. Доколку и по 6 месеци тоа не го направи, ќе разговараме за нејзина интерпелација и смена за да Собранието, како што рече мојот претходник, конечно да биде вистински контролор на работата на своите избрани претставници, а не како што е сега претставниците избрани од ова Собрание да бидат послушни слуги и да работат како во депанданс на Владата на  Република Македонија. Благодарам.

Љубиша Георгиевски: Благодарам и јас.

Пред да прашам кој има за реплика, дали имаме расположение, со оглед на тоа што вечерва ќе работиме до 21,00 часот, паузата да биде во 15,00 часот. Мислам дека е попрактично за сите.

Дали има такво расположение? Просто од практични причини.

Исто ги прашувам и господата од ДУИ, да не правам координација, во 15,00 часот да биде паузата за ручек. Што мислите за тоа?

Мнозинството е за, СДСМ е за, (мала реакција) без оглед кој како ќе се јавува, јас говорам за оваа легитимна пауза за ручек, но добро.

Тогаш кој има реплика, да продолжиме со седницата.

Реплика има господинот Александар Николовски, повелете.

Александар Николовски: Благодарам.

Имам неколку работи. 

Прво, не можам да се согласам со тоа дека предложената кандидатка е партиско решение. Еве, ќе бидам искрен и ќе ви кажам лично не ја познавам и апсолутно не е партиско решение. Добро е што не е партиско решение од едноставна причина што нејзината работа не е да биде партиско решение. Министрите се со партиски решенија, пратениците се со партиски решенија, државниот ревизор треба да е човек кој врши контрола и ревизија на министерствата. 

Втора работа во однос на контролите. Нејзина законска обврска ќе биде да го прави тоа и јас очекувам да го прави тоа и се согласувам со тоа што го кажавте дека секој министер и секој одговорен функционер треба максимално одговорно да ја врши работата заради тоа што подлежи прво на судот на јавноста, а потоа на законските обврски. 

Уште една работа, со битката против криминалот што ја започна Владата на Груевски, нивото на толеранција е апсолутно кренато и треба на сите да ни е јасно и ни е јасно дека секоја наредна влада ќе оди нагоре и нагоре во почитувањето на законските обврски. Сите треба да се свесни и се свесни како работат, свесни се дека треба да работат чесно заради тоа што се воспоставија стандарди од кои нема враќање назад, стандарди кои значат чесно и одговорно работење. Сите кои не работеле така одговараат и ќе одговараат во иднина и се надевам дека СДСМ ќе го прифати тоа преку она што го кажавте иако беше со тон на закана. 

По однос на фамилијата, по однос на релациите кои постојат, само ќе ве потсетам на еден момент, а тоа е кога Драгољуб Арсовски за кој лично имам високо мислење како успешен директор на најголемата Банка во Република Македонија, а требаше да си замине од таму. Една работа која ја знаат не само политичките кругови во Македонија, туку и скопската чаршија, а тоа е како Драгољуб Арсовски замина од таму. Замина така што бил повикан и му било кажано дека треба да ја напушти позицијата заради тоа што Хари Костов треба да си оди од премиер, си поднесе оставка од оваа говорница со образложение дека заради корупцијата на ДУИ не може да ја води Владата и треба да се врати таму. Човекот прво кажал не, после добиени закани, како што самиот кажува по чаршијата, преспал и сабајлето се разбудил и сфатил со кого има работа и сфатил дека најдобро за него е да си оди за да нема проблеми до крајот на животот.

Но, и покрај тоа што се согласил ја видовме Контевска како портпарол на Министерството за внатрешни работи, ја видовме газдарицата на Европа итн, како се закануваа пред вратите на Комерцијална банка дека мора да си оди. Тоа не е фамилија, тоа е мафија со која не управува ни Владо Бучковски, ни Игор Ивановски, дури ни Бранко Црвенковски, туку некои други структури. Благодарам.

Љубиша Георгиевски: Благодарам и јас.

Контра реплика господинот Ивановски, повелете една минута.

Игор Ивановски: Јас лично му сугерирам на младиот колега да престане да живее во некои научно фантастични трилер филмови од проста причина што господине Николовски вие како иден политиколог или правник треба да знаете дека директорите на комерцијалните банки без разлика како и да се викаат се избираат од акционерите. Апсолутно таа банка во континуитет се прогласува за една од најдобрите банки во регионот и во Република Македонија и акционерите знаат  да ја донесат својата одлука. Оставете го тој проблем на страна бидејќи тие знаат да донесат одлука кој најдобро им ги оплодува парите. Бидејќи, ако одиме по таа логика треба да се потсетиме на Македонска банка како шофери стануваат доминантни сопственици. Треба да се потсетиме како Кирил Пендев и кој е Кирил Пендев во Балканска банка и што правеше со сегашниот премиер. Треба да се потсетиме на Уни банка, треба да се потсетиме на многу банки, во кои што спротивно на одлуките на акционерите, се носеа одлуки за поставување на партиски послушници кои во својата хипотека во не дај боже смртна ситуација се одлучуваат да им го препишат имотот на носители на функции од ВМРО-ДПМНЕ. Но, тоа не е идеата. Идеата е ревизорката да се занимава со парите на граѓаните, не со одлуките на комерцијалните банки. Благодарам.

Љубиша Георгиевски: Благодарам и јас.

За збор се јави господин Борис Кондарко.

Повелете имате збор.

Борис Кондарко: Благодарам почитуван претседателе.

Некој ако вака по аполитично можеби ја гледа оваа расправа или поодстрана,сигурно би се запрашал, ова мора да е некоја шега или мора да е некој лош сон. Меѓутоа, за жал, ни едното ни другото, сепак кога подобро ќе ја погледнеме ако ништо повеќе, не мора да имаме никакви информации, како што рече колегата Александар Николовски ни да ја познаваме кандидатката. Само биографијата што ни е доставена, два пати ни ја прераскажуваше госпоѓата Бонева, ќе сфатиме дека ова е суровата стварност на ВМРО-ДПМНЕ. Така беше и со Кавракова. Граѓаните нека го погледнат однесувањето на пратениците на ВМРО-ДПМНЕ, посебно од првиот и вториот ред како жустро излегуваат на говорница да ја бранат. Тоа не беше случај, ние цел ден го критикувавме владиниот портпарол кога го унапредија, кога го сменија Законот за државни службеници Ивица Боцевски, кутриот, ВМРО-вците го оставија, сите молчеа за него. За Кавракова, за Тања Таневска првите експоненти од пратениците на ВМРО-ДПМНЕ се најгласни. Значи, мора да е некоја крупна партиска ѕверка, се извинувам на зборот, мора да е некој крупен партиски играч што паднала директивата од премиерот до пратениците да излезат и да ја бранат овде гласно. Кои се најголемите аргументи? Аргументите се дека не е партиски човек, дека е професионалец односно експерт. 

Значи, со самото тоа што некој се обидува да одбрани нешто што не се брани покажува дека има некоја позадина. 

(Во овој момент  госпоѓа Бонева ја напушта салата)

Не се лутете госпоѓо Бонева, не излегувајте од салата, ако не сакате да ги слушнете аргументите можете слободно да...

Понатаму, ќе ја коментирам биографијата од почеток. Уште 1993 -1995 година СДСМ бил на власт госпоѓат била во Министерството за култура во кабинетот на министерот. Никој ништо не и направил, не ја деградирал, не ја избркал од работа, напротив, имала висока државна функција. 

1995 - 1998 година СДСМ бил на власт исто така била советник во Секторот за финансии на Министерството за култура. Повторно ништо  не и фалело на госпоѓата Тања Таневска, значи никој не ја омаловажувал и уназадувал или спречувал во развојот, во кариерата. 

Доаѓа 1998 -  2000 година станува Никола Груевски министер за трговија и таа влегува во кабинетот на министерот, советник на министерот, така пишува во биографијата. 

Понатаму, 2000 - 2001 година господинот Груевски станува министер за финансии, повторно Тања Таневска е во кабинетот на министерот, овој пат советник на министерот за финансии, меѓутоа на истиот министер Никола Груевски. 

Понатаму, 2007 година доаѓа ВМРО-ДПМНЕ повторно на власт Никола Груевски е премиер, а госпоѓата Тања Таневска, е унапредена во раководител на Одделение на следење на програми во Министерството за финансии. Сега да ве прашам, што треба некој човек да направи или да биде за да во време кога ВМРО-ДПМНЕ е на власт да биде унапреден во ракводител на Одделение? Треба да биде експерт или треба да биде партиски човек. 

Ако забележавте има една мала фалинка, намерно го прескокнав периодот од 2002 до 2006 година кога повторно СДСМ беше на власт и каде во биографијата самата Тања Таневска, СДСМ ова не и го напиша во биографијата, си напишала дека била помошник раководител на Сектор во Секторот за внатрешна финансиска контрола. Значи, повторно исто како 1998 година и од 2002 до 2006 година кога СДСМ бил на власт ништо лошо не и направил на госпоѓата Тања Таневска. Значи, се однесувал коректно како кон државен службеник, како кон личност која има кариера во Министерството и на ни еден начин со ни една работа не ја омаловажил или уназадил.

Значи, СДСМ не се реванширал, не ставал свои сопствени партиски кадри, а да ја тргне госпоѓата која била блиска до Никола Груевски затоа што сме ги знаеле тие податоци, тие податоци се јавни. 

Сега, каде е проблемот? Во СДСМ или во ВМРО-ДПМНЕ? Зошто некој се срами да каже дека е близок партиски или дека е партиски определен. Зарем ние пратениците, министрите од било која партија треба да се срамиме? Работата е што ако си партиски определен и експониран не можеш да бидеш и експерт и партиски војник. Тоа не е ништо страшно, само човекот, во случајот госпоѓата треба да направи избор што ќе биде професионалец или ќе прифати да биде предложен од политичка партија. Во тој момент заборавете ги образложенијата и приказните за професионалност затоа што можете со колку сакате семинари и обуки да давате аргументи дека некој одел и добил некакви сертификати во струката кога предложен од премиерот лично, од ВМРО-ДПМНЕ ќе спроведува партиска политика во непартиска институција. Против тоа се буни СДСМ. 

Затоа, да разграничиме, не треба некој да се плаши дека некој ќе му залепи партиска етикета. Ако госпоѓата е блиска до ВМРО-ДПМНЕ нека каже дека е блиска до ВМРО-ДПМНЕ. Впрочем, оние луѓе кои се експерти, професионалци кога ќе дојде денот на избори секој си гласа според сопствено убедување. Тоа се граѓански права. Меѓутоа, во извршувањето на обврските на јавните функции што ги доверува државата овој пат, државниот ревизор е државна институција не е институција на ВМРО-ДПМНЕ. Мора да се однесуваме одговорно, затоа реагира СДСМ. Нема од што да се срами некој дека е партиски определен, но не може и едното и другото. Не може да биде и експерт во Државен завод за ревизија, затоа се вика Државен завод за ревизија, не се вика партиски завод за ревизија, како што имаше на времето ВМРО-ДПМНЕ партиски антикорупциски комисии додека беше во опозиција, сега е на власт и не постои ни државната антикорупциска ни партиската антикорупциска. Затоа се создава привид во јавноста дека нема кој да ја контролира Владата, нема кој да го контролира премиерот и министрите затоа се создава привид дека премиерот и Владата се многу чесни и дека се чисти. 

Што ќе направите сега? Парламентот односно вие како мнозинство не можете и да сакате институционално, согласно Уставот, да вршите контрола на Владата. Во сите институции што треба да бидат независни  непристрасно да го применуваат Законот, да бидат професионални, да бидат самостојни, ставате партиски луѓе. Се стеснува кругот на институции, секаде ги пуштате партиските пипци и не можете да обезбедите ефикасна контрола на Владата, на државата, на финансиите, на трошењето на буџетските, народните пари од страна на извршната власт. Не од страна на пратениците од опозицијата. Ние немаме потписи, ние не објавуваме тендери.

Кажете ми кој е интересот на Република Македонија? Вака со партиски кадри ли ќе градиме независни институции? На овој начин ли граѓаните имаат интерес да знаат како се трошат нивните пари.

Понатаму, кој може да гарантира дека објективно ќе ја извршува оваа госпоѓа, со оглед на нејзината биографија, до кога била врзана и до кого била блиска нејзината државна функција, имајќи предвид дека кадровските комисии на ВМРО-ДПМНЕ за вака висока и значајна функција како функционираат и дали може пиле да пролета случајно некој професионалец да дојде, видел оглас во весник и му текнало решил да се кандидира да конкурира за државен ревизор. Така се станувало државен ревизор кога е на власт ВМРО-ДПМНЕ, па уште експерт бил. 

Ако веќе се фалите со биографијата, ќе ви набројам најмалку пет случаи колку што можев да ги избројам, можеби има и повеќе, сум ги пропуштил, каде дотичната госпоѓа кандидат била на семинари за внатрешна ревизија. Да ве прашам вас од ВМРО-ДПМНЕ дали сте ја земале и на 6-ти семинар во вашата политичка партија за внатрешна ревизија да направи, да се вежба? Знаете зошто? Затоа што само ВМРО-ДПМНЕ одеше на избори и правеше кампањи со блокирани жиро сметки и потроши на последните избори 2,5 милиони евра. Е, ова таа госпоѓа да го провери, да отиде на еден семинар кај Никола Груевски во седиштето на ВМРО-ДПМНЕ да ја обучите можеби завршила некоја вечерна партиска школа во меѓувреме, како може од блокирана жиро сметка една партија да функционира и да тера изборни кампањи. Во меѓувреме, бидејќи пишува дека одела и на семинар за јавни набавки, тоа било во 2005 година можеби во меѓувреме кога сте ја подготвувале за државен ревизор кадровската партиска комисија на ВМРО-ДПМНЕ ја обучила и за новиот Закон за јавни набавки, веројатно знаете и госпоѓата знае дека пред неколку недели се смени Законот за јавни набавки каде се дава огромен простор на извршната власт, на Владата, да прави манипулации, малверзации, нетранспарентно, криминално, недомаќински да ги троши државните пари.

Дали сте ја обучиле на ваков семинар за измените на Законот кој ги предложи ВМРО-ДПМНЕ на јавни набавки. Затоа што со тоа ќе биде соочена, ревизијата тоа и е работа да ги испитува јавните набавки. Сега, не знам дали ќе ги испитува, затоа што овде пишува дека била и на обука за улогата на внатрешните ревизори, во откривање на измами. Јас не знам дали, според терминологијата односно политичкиот интерес на ВМРО-ДПМНЕ , зборот откривање е правилен, или треба да стои прикривање на измами затоа што оваа Влада има еден куп измами за кои нема да и дозволи на овој партиски државен ревизор да ги открие. Џабе и се семинарите. Господо од  Владата на ВМРО-ДПМНЕ, џабе ви се и оние потрошени пари на рекламите, дека знаењето е моќ. Моќта во оваа држава,кога ВМРО-ДПМНЕ е на власт е да бидеш близок до некој од врхушката, од фамилијата, или не знам до премиерот и да бидеш поставен на ваква висока функција, за да ги прикриваш криминалите, за да ги заташкуваш работите, финансиските малверзации.

Понатаму во биографијата пишува дека била на обука за пишување на ревизорски извештаи. Јас не знам како ги пишуваат,колку пристрасно или непристрасно овие иревизорски извештаи, затоа што ако работи по теркот на ВМРО-ДПМНЕ тогаш повторно џабе оваа  држава инвестирала во семинарите на госпоѓата Таневска, затоа што ревизорските извештаи сигурно нема да ги пишува согласно Законот, туку согласно политичкиот интерес на ВМРО-ДПМНЕ. Значи, повторно партиската припадност доаѓа до израз, незнаењето, како што стои во вашиот розов свет, во рекламите.

Кога веќе сме кај рекламите, да ве прашам, дали мислите дека овој државен ревизор ќе ги испита сите потрошени до сега, 17 милијони евра само за рекламни кампањи. Да ги оставиме кампањите на страна. Знаете, од минатата година колку се зголемија за 2007 година, сега за 2008 година се мултиплицира тоа, ставките во Буџетот за разни трансфери, за мебел,опрема и возила, за договорни услуги, ставки каде што може се и сешто да се стави  и да се испумпаат пари, како што и одговара на влста, за сомнителни трансакции и злоупотреби. Дали мислите дека оваа државна ревизорка ќе биде способно да покрене псотапка, да поднесе извештај и да даде образложение и одговор како се потрошиле парите во 2007 година, од страна на оваа Влада, без разлика што стапува на функција дури на крајот  на годинава, ревизорската работа се врши во континуитет. Значи уназад, бидејќи не може да се знае унапред како Владата колку криминално ќе ги троши парите. Исто така како што уназад и некоја идна Влада, како што ветивме ќе нарпави супер ревизија на ревизијата досегашна на работењето на оваа Влада во 2007 година, како и ревизија на работењето на новиот ревизор кој денес ќе биде избран.

Дали госпоѓата Тања Таневска ќе биде способна и дали ќе и бидат доволни обуките и сертификатите од семинарите за да го испита случајот како ќе се потрошат 45 милиони евра за 10 дена и тоа со се саботи и недели, во викенди, од страна на оваа Влада, согласно Одлуката за прераспределба на Буџетски средства, донесени минатата недела од кои на пример само МВР за една недела треба да потроши 10 милиони евра. Кога ќе се затвори кругот, ќе видиме дека со ваква политика на ВМРО-ДПМНЕ, со ваква партизација на државата не само што ќе изгубат оние што привидно ќе мислат дека се  заштитени од гонење, што ќе направат криминал, затоа што се се открива, туку ќе изгуби Република Македонија, ќе изгубиме сите заедно, ќе изгубат граѓаните затоа што ќе се трошат нерационално нивните пари, наместо за ветувањата во вашите изборни програми, за што ќе зборуваме во продолжението на седницата, по повод Буџетот за наредната година,д а ги трошите парите  разионално,  ќе си дозволите тоа да го направите на криминален начин. И уште еднаш,како за многу други работи кога ве предупредувавме, всушност со нашите критики, иако излегува малку нелогично, ви го мислиме и на вас доброто. Значи не  мора секогаш да значи дека опозицијата е против власта. Опозицијата на овој начин има обврска да ја заштити државата од криминално трошење на пари на оваа власт и со тоа да се  заштитите сами себе си за утре да не одговарате, согласно Законот, како и сите други граѓани.

Љубиша Георгиевски: Благодарам.

За реплики се јавија Владанка Авировиќ, Васко Шутаров, Тулиева.

Пред да ви дадам реплики, си дозволувам само една реченица во интерес на објективното информирање на јавноста, дека кандидатката за која овде станува збор провела од својот стаж, како државен службеник 9 години, работејки за владите на СДСМ и 7 години работејки на Владите на ВМРО-ДПМНЕ. 

Повелете госпоѓо Авировиќ, имате три минути реплика.

Владанка Авировиќ: Благодарам.

Ова е типичен пример каде членови на опозиција и почитуваниот колега настојуваат преку говорницата да се служат со напаѓање на мнозинството, напаѓање на Груевски, напаѓање на Владата, без некои попипливи објективни критериуми.

Прво да кажам дека неуспеа коелгата да нападне во онаа смисла во која сакаше да нападне, а тоа е дека и во Владата на ВМРО-ДПМНЕ, кога биле на власт и во Владата на СДСМ, почитуваната госпоѓа која денес е кандидат за првиот државен ревизор, навистина имала успешна кариера и во времето на СДСМ и во времето на ВМРО-ДПМНЕ. Значи, се работи за личност која навистина покажува резултати во работењето и од тоа не треба да се бега.

Второ, колега како немате усул кога зборувате за криминалот и корупцијата и јавните набавки. Вие во вашето време бевте на 105-тото место на корупцијата. Имате конечни државни извештаи за 2005 година каде стои 110 милиони евра на државни пари односно на пари од граѓаните, незаконски и несовесно беа потрошени, а влакно од главата не им фали на вашите министри кои од ред до ред сите беа членови на СДСМ, или ваши блиски соработници. Ви советувам, погледнете ги извештаите, бидејки изгледа не знаете да читате таква работа. Баш во областа на тендерите и јавните набавки имавте буквално најлоши резултати. Немојте вие да кажувате дека ваше исксутво е и сомнителни трансакции и злоупотреби, бидјеки злоупотребите ги направивте тогаш кога бевте на власт, а навистина ниту еден од пратениците на СДСМ не говореше кога беше во власта. Значи вие сте јаки само кога зборувате, кога сте во опозиција. Недај боже да сте на влст, тогаш влакно од глава не му фали на ниту еден минситер, на ниту еден директор. Каде е Прчовски да каже што мисли тој за ваквото криминално однесување на министрите кои беа во власта. Тој се прогласи за најголемиот будала. Немате право колега. Тука имате куп измами и лаги од времето на СДСМ и прикривање на финансиските малверзации, меѓутоа сте многу тивки кога сте на власт. Вие сте јаки само кога сте во опозиција. Бидете објективни. Објективно е кога ќе бидете на власт и во опозиција да ги браните граѓаните. Но многу ви недостасува за да бидете објективна.

Љубиша Георгиевски: Благодарам.

Повелете господине Кондарко една минута контра реплика.

Борис Кондарко: Колешке Авировиш, кажете нешто за иднината, нешто што ќе направите добро за оваа држава и граѓаните. Оставете ги туѓите гајлиња, гледајте си ги вашите. Инаку исто како оваа госпоѓа што не и фалело ништо кога, принципиелно викате секогаш била топ во кариерата, так аи на социјалистите, 15 односно 17 години вие секогаш сте биле на влст и зато а не ви фали ништо. Затоа се чудам, зошто на пример не ја спомнавте Злетовица. Го знаете случајот со Злетовица. Знаете дека ВМРО-ДПМНЕ имаше партиска антикорупциска Комисија во опозиција. Сега ни државната ни партиската не ви функционира. Шврговски си го имате и тој е партиски. Сега ќе сија имате државната ревизија.

Љубиша Георгиевски: Благодарам.

Повелете господине Шутаров со вашата реплика.

Васко Шураров: Благодарам.

Не е ниту шега ниту лош сон ова што како свое прашање си го постави почитуваниот колега, ова е правило на однесување на СДСМ, биле во опозиција или во позиција, така како што тие знаат да прават атхомина или секција на одредена биографија, на одредени личности, буквално денес да направат преинтерпелација на неименуван државен службеник кој според биографијата и според сите стандарди што ги имаме за државните службеници по системите заслуги,напредувало во кариерата.

Тие денес фактички имаме интерпелација за госпоѓата Тања Таневска. И најдовме грев дека во својата кариера на државен службеник еден период работела со сегашниот премиер на државата господинот Груевски. Тука во редовите на СДСМ има уважени професори кои знаат добро во аналитичкото докажување. Имено на погрешно или криво заснован заклучок докажуваме погрешни или криво засновани тези. Значи, тогашнио тминистер за финансии не чинел, а како можел во тој случај да чининекој кој бил негов советник или член на неговиот министерски кабинет. 

Се надевав дека денешната расправа  ќе отиде во друг правец, но се излажав. 

Почитуваниот д-р. Драгољуб Арсовски, на првиот ден на кампањата, на 17.06.2006 година постави една дилема што мислев дека  денес ќе биде предмет на расправа на нашето Собрание. Дали Државниот завод за ревизија е сериозен орган на државните институции, или фигуративно тело кое никој не го респектира, тогаш се прашаше господинот Арсовски. Нема епилог за многубројните извештаи на ревизорите, со констатиран криминал, корупција и незаконско трошење на буџетските пари, зборува за ревизорските извештаи за 2006 година. Сеуште не е етаблиран систем на расправа по извештаите, следење на препораките и добивање фитбег реализација, изјавува на 17.06.2006 година, почитуваниот Арсовски.

Инаку, кога сме кај партизацијата, на службената веп страница на СДСМ сеуште стои неревидирана англиската верзија во која кажува дека на 8 февруари 2003 година, досегашниот главен државен ревизор бил избран и во Претседателството на СДСМ и за член на Централниот одбор.

Љубиша Георгиевски: Благодарам.

Повелете господине Кондарко имате една минута контра реплика.

Борис Кондарко: Секогаш кога не се има аргументи за дебата, секогаш на ВМРО-ДПМНЕ му одговара онаа опозициона улога. Заборавете дека поминаа вашите опозициони денови. Вие ја имате одговорноста во оваа држава. Не е Драгољуб Арсовски тема на денешната расправа,ниту ќе имате некаков ќар од таквите ваши дискусии, говорејки за Драгољуб Арсовски. Тој си е угледен професор, експерт во вистинска смисла на зборот. Овде имаме таканречен експерт преку семинари и партиски обуки, произлезен од кадровска комисија на ВМРО-ДПМНЕ. Улогата на опозицијата е однапред да прави интерпелација, како што велите вие, однапред да предупреди и да заштити од можни штети кои може да настанат со ваквото ваше однесување, превентивно.

Љубиша Георгиевски: Благодарам.

Три минути реплика за госпоѓа Надица Танчева Тулиева.

Надица Танчева Тулиева: Благодарма.

Јас внимателно го слушав господинот Кондарко. Тој во неговата дискусија по секоја цена сакаше да наметне дека госпоѓата Тања Таневска е партиски војник и по секоја цена сакаше да ја залепи таа етикета. Тој ја образложи нејзината работна кариера, биографијата од 1993 година па до денес. Значи цело време госпоѓата Тања Таневска, и во времето на владеење на ВМРО-ДПМНЕ и во време на владеење на СДСМ, напредувала. 

Јас знам колега Кондарко дека до колку таа била партиски војник во време на вашето владеење, ќе била деградирана како што тоа го правевте со многу кадри на ВМРО-ДПМНЕ.

Инаку, вие почитуван колега сте правник и и треба да знаете дека според Законот за државни службеници, државните службеници напредуваат според  мерит системот, а не систем на плен. Значи, сигурно госпоѓата Таневска се покажала доста стручна и максимално професионална, така што таа напредувала во кариерата и во ваше и во наше време. Затоа треба да бидете свесен дека овде се работи за професионален кадар, а не за партиски војник на ВМРО-ДПМНЕ.

Љубиша Георгиевски: Благодарам .

Повелете господине Кондарко една минута конра реплика.

Борис Кондарко: Јас не сакав да наметнам дека таа е партиски кадар на ВМРО-ДПМНЕ. Така и стои во биографијата. Логично е, секогаш кога бил ВМРО-ДПМНЕ на власт, била блиску до премиерот и напредувала. Јас не ја познавам. Тоа го пишува во биографијата. Сигурно Никола Груевски не е толку наивен да ја предложи за државен резизор затоа што била експерт во времето на СДСМ, до 1998, или од 2002 до 2006 година.

На крајот, ве молам, да објасните за некои пратеници и за јавноста, што значи тоа мерит систем и дали Груевски при изборот, и кадровската комисија на ВМРО-ДПМНЕ, се раководеле од тој мерит систем. Верувам на граѓаните не им е јасно.

Љубиша Георгиевски: Благодарам .

Има збор господинот Оливер Спасовски, повелете.

Оливер Спасовски: Благодарам претседателе, почитувани пратеници.

Би сакал да го изнесам сопственото мислење во однс на оваа точка што ни е на дневен ред, за избор на главен државен ревизор, иако можам да ризикувам дека она што ќе го кажам нема да им се допадне на колегите од позицијата, нема да му се допадне можеби на господинот Груевски и неговото опкружување, меѓутоа мораме да го кажеме, пред се заради македоснката јавност.

На почетокот мора да проговориме што е тоа што допринесе да денеска расправаме за избор на главен државен ревизор во Државниот завод за ревизија. Тоа е методот, начинот на кој што оваа Влада на чело со Груевски ја практикува власта, начин на кој што се пресметува со луѓето кои биле на позиции во времето на СДС. 

Поминаа неколку фази, ова е веројатно од последните фази. Првата беше првиот ден после изборот на Владата. Без законска аргументација, без никакви одлуки, едноставно со една одлука на Валдата да бидат разрешени сите во Република Македонија кои биле на одредени позиции. Па дури, можеби се нашле и многумина од оние кои беа од ВМРО-ДПМНЕ кои останале во времето на СДСМ заради искажување на нашата добра желба и волја дека администрацијата треба да биде професионална и онаму каде има резултати да не биде менувана.

Понатаму, разни притисоци што се вршеа или продолжуваа да се вршат, сега постепено од одредени функции, во кои веројатно спаѓа и функцијата главен државен ревизор заради тоа што таа и те како е потребна на Груевски, на неговата фамилија на ВМРО-ДПМНЕ во затворање на тој круг, на синџирот што го имаат воспоставено одредените механизми или како тие поимаат кога се на власт како треба да се организираат и да владеат и полека, но сигурно го затвораат тој круг, полека но сигурно ставаат алки во синџирот. 

Повеќе од јасно е дека се изврши страшен притисок врз еден човек кој беше тогаш главен државен ревизор на Република Македонија, човек кој е самиот за себе не кажуваше дека е експерт или искустен, туку за тоа кажува македонската јавност, кажуваат делата кои што тој ги има сработено. Единствено му замерам не него што не остана до крај силен да одолее на притисокот, иако е многу тешко да одолеете на притисокот на Мијалков и на Груевски, меѓутоа требаше да биде цврст. Не заради него, туку заради Република Македонија и заради тие што се вработени во државната ревизија да покаже дека не можете секого што ќе намислите вие да го скршите, барем не за толку кратко време за колку што ви се предвидувањата во плановите кои што ги имате направено. Таков начин веројатно, веројатно многу брзо ќе разговараме и за некои други функционери, еве веќе почна да се води хајка против гувернерот на Народната банка на Република Македонија и тн. значи тоа е вториот метод во кој што по оваа Влада на чело со Груевски и ВМРО-ДПМНЕ сакаат да ги допрат оние функционери и носители на функции во одредени органи кои што се многу осетливи, чувствителни за Република Македонија и кои што многу тешко се брани нивната предвремена смена во јавноста, па се избираат вакви некои суптилни методи, меѓутоа препознатлви за Груевски и за неговото опкружување, впрочем оние кои што го донесоа или го одржуваат на власт.

Толку, за тој дел не би сакал повеќе да говорам. Значи тоа како еден повод зошто го доведовме Собранието во позиција да одлучува за избор на главен државен ревизор пред време, од она што беше предвидено.

Кога веќе разговараме за избор на главен државен ревизор, навистина очекував дека ќе направите се согласно заложбите кои што ги имаа Груевски и ВМРО-ДПМНЕ во секоја прилика, на сите прес конференции дека навистина приоритет за него и за оваа Влада ќе биде борбата против корупцијата и криминалот, дека приоритет ќе биде како и на кој начин ќе се трошат државните пари во Република Македонија, приоритет ќе биде да се заштитат граѓаните и многу транспарентно да им се каже каде, секој денар што тие го одвојуваат во Буџетот на Република Македонија завршува, дека ќе понудите човек кој што е со сопствен интегритет, човек со доволно кваливикации, човек за кој што сите во Република Македонија кажуваат дека е експерт, меѓутоа не е самиот тој и дека на тој начин ќе ни покажете дека стручноста, компетентноста, транспарентноста на овој Завод за ревизија ќе биде императив во неговото функционирање. Напротив мислам дека со изборот и на овој ревизор уште еднаш покажавте дека Груевски и ВМРО-ДПМНЕ е задолжена до крај, не да ги партизираат, до ВМРО-визира, туку на крај да ги дофамилијаризира сите институции во Република Македониа, под превезот на ВМРО-ДПМНЕ, заради тоа што тоа е еден тренд. Ако во периодот 1998-2002 година,  беше приоритет црвената книшка со лавот, за да можете да влезете секаде, дури и да се вработите, а не да бидете некаков носител на функција, сега приоритет е да бидете близок до Груевски за да ви даде книшка од ВМРО-ДПМНЕ и да ве прикаже  таму  дека  сте еден од големите ВМРО-вци, меѓутоа тоа е прашање за кое веројатно ќе се позабавите малку во самата партија, не е прашање за кое ние треба да се грижиме.

Уште еднаш покажувате дека  немате намера да ги реализирате декларациите кои ги искажувавте пред изборите, пред се за стручност, компетентност, транспарентност во работењето, неполитизација на одредени сегменти и тн., заради тоа што нудење на еден ваков кандидат кој е денес на расправа пред Собранието, не покажува ништо друго туку дека полека но сигурно ги затворате, реков, една по една алките од синџирот во кој ќе се направи тој круг, во кој неприкосновено ќе владее Груевски, а вие сите што седите овде господа од ВМРО-ДПМНЕ, ќе им дадете шанса тоа да го прават, ќе аминувате на сите одлуки кои тој ќе ви ги каже, за кои веројатно некогаш ќе се покаете, меѓутоа ќе биде доцна, бидејќи сето тоа што ќе го направат за Република Македонија и во неа, верувајте дека и вие самите ќе се срамите, веројатно ќе се срамите и пред вашите деца, зошто дозволивте на тој начин да воспоставите владеење во Република Македонија што е далеку од демократско владеење.

Ако Груевски ги става под контрола сите медиуми во Република Македонија, ако полега но сигурно ги става сите институции под контрола, лична негова, не партиска, кои би требало да бидат, условно, независни, тоа значи полека но сигурно нема ништо демократијата во Република Македонија и полека но сигурно го воведувате тоталитаризмот кој за почнавте да го воведувате во 2006 година.

Ако ја погледнеме биографијата која е доставена за изборот, се гледа дека овој кандидат, Тања Таневска се подготвувала за функцијата главен државен ревизор, по претходна најава веројатно од Груевски или од Мијалков. Сите или најмногу од обуките се започнати и спроведени во 2006 и 2007 година, уште повеќе што една од статиите во нејзината биографија, напишала и една статија што била објавена во Билтенот на Министерството за финансии во јануари-феврурари 2007 година, не заради друго, туку да има нешто напишано во нејзината биографија дека има издадено соодветна статија. 

Замислете, во организациските вештини, самата пишува дека  има одлични комуникациски и организациски способности, способна за комплексни задачи и административни процедури,  одлични аналитички способности, планирање и управување, стекнати во текот на работното искуство. Ми личи како некој друг да ја пишувал биографијата. Претпоставувам дека ја оцениле така, многу способна, или Груевски или Мијалков, без разлика дали е едниот или другиот. И самата кажува дека е експерт за внатрешна ревизија, внатрешна контрола и тн. Значи нема оставено простор некој друг да каже колкави се нејзините способности, по што неа можеме да ја прогласиме за експерт во внатрешната ревизија, како и на кој начин ќе ни влее сигурност дека оваа институција ќе ја направи независна. Дали уште еднаш ќе ни се постави прашањето и дилемата, мислам на нас од опозицијата, заради тоа што кај вас нема дилеми, се она што ќе го нуди Груевски тоа е така, го прифаќате безпоштено. Меѓутоа, таква дилема  ни се постави при изборот на Јавниот овинител на Република Македонија, кога со право искажувавме скепса околу тоа дали навистина ќе се зафати со работа што е работа на еден јавен обвинител, дали навистина ќе преиспита одредени случаи во Република Македонија кои во тој период беа загатнати, дали ќе ни покаже дека исклучиво словото на законот ќе биде негов императив во работењето, или нешто друго. Се покажа дека тој јавен обвинител не не убеди дека нема ништо партиски. Едноставно, после сите носења на документите кои ги доставувавме до него, седнуваше и пиеше кафе со врхушката од ВМРО-ДПМНЕ, за да им биде соопштено. Ништо повеќе не очекувам од овој главен државен ревизор што ќе го изберете денес заради тоа што нема сигурно да излезе со извештај и да ни каже дека во ЕЛЕМ Чинговски има проневерено 500 илјади евра, за што кажа Надзорниот одбор и настрада во таа прилика. Нема да ни каже колку пари и дека на криминален начин ги потрошивте во рекламирањето на проектите од Владата во сите министерства по ред. Нема да каже дека тоа го правевте за да исперете што е можно повеќе пари, да земете повеќе проценти во касата на ВМРО-ДПМНЕ, а сето тоа од грбот на граѓаните, сето тоа добро ќе го скрие, заради тоа што таа е еден дел од луето кои го склопуваат мозаикот, заедно со Сашко Мијалков, со неговиот брат од кои едниот ги следи берзите, другиот кажува како и на кој начин, што е можно повеќе фамилијата да зграби од богатството, некој ако е можно да и дошепне на Нада дека е поволен период, па да купи уште два-три стана, или можеби некоја фирма, заради тоа што сега пензијата е покачена за 10%, па ќе може тоа добро да го прави. Нема да излезе со некаква ревизија, да ни каже дека тоа е од украдени пари, дека не е од пензијата на Нада, како медицинска сестра во една од градските болници во Скопје и тн. Меѓутоа, таков човек е потребен на Груевски и заради тоа тоа ќе го направи со успех, благодарение на тоа што вие при гласањето не размислувате за овие работи и за заштита на интересите на граѓаните, туку размислувате како него да го заштитите. Меѓутоа, бидете убедени дека ништо во Република Македонија не почнува со ВМРО-ДПМНЕ. Тоа се обидувате, секогаш кога ќе дојдете на власт. 1998 година рековте, од денес Република Македонија започнува, ама ништо во Република Македонија нема да застане ниту да заврши со вашето заминување. Значи, повторно Република Македонија ќе продолжи понатаму, повторно во Република Македонија ќе мора некој да биде власт и повторно во Република Македонија ќе дојдат луѓе кои ќе ги знаат сите овие работи што ги давате како задача на одредени функционери или структури во власта, да бидат проверени. Токму заради тоа, сите колеги од опозицијата кажуваме дека таквата проверка, не како закана туку како ветување, ќе биде уште пожестока, да ви докажеме дека тоа што сега го зборуваме, тоа за што сега укажуваме дека ќе се случат одредени девијантни појави, ќе бидат потврдени и понатаму, за што ќе мора да сноси одговорност и самиот функционер кој го избирате.

Мислам дека многу почесно е ако и самата кандидатка за главен државен ревизор не е спремна во одредени ситуации да каже не на Груевски, на неговото опкружувње. Подобро е уште сега да ви се јави на некој од вас и да ви каже, извинете не можам да ја прифатам оваа понуда. До колку тоа не го направи, ризикува да стави потпис на сите извештаи кои не би соодветствувале со јавноста, да стави потпис на нешто што ќе значи заштита на Груевски и на ВМРО-ДПМНЕ и за тоа во следниот период да сноси одговорност. Меѓутоа, тоа е нејзин избор, заради тоа што ние научивме една школа. Некои од пратениците кои седат овде со нас, што имаше услови да се најдат во очи на законот на Република Македонија, или да се најдат на некое друго место за кое не можеа мирно да спијат неколку месеци по доаѓањето на власт на СДСМ, тоа не го направивме. Меѓутоа, таква грешка, верувајте, нема да се повтори повторно, заради тоа што таквите, сите, без разлика на која политичка партија припаѓаат, ќе мора да го надјат местото каде што им припаѓа, а не повторно да ги гледаме во пртеничките клупи како што ги гледавме и тогаш. Заради тоа, мислам дека вакво партиско решение што го нудите, решение кое поминувало од кабинет во кабинет, зависно од тоа каде Груевски се движел, дали во Министерството за економија, па во Министерството за финансии, како и на кој начин му била советник, веројатно и кога се продаваше ОКТА, како потпишува одредени документи во тој период, ќе го советува и сега, меѓутоа сега и ќе го штити заради тоа што со нејзин потпис покажува дека тоа што го прави е се во рамките на законот, мислам дека не заслужува поддршка и не треба да им дадеме шанса на ваквите партиски решенија.

Љубиша Георгиевски:  Благодарам.

За реплика се јави господинот Илија Димовскик, повелете.

Илија Димовски:  Благодарам претседателе.

Прво би сакал да укажам неколку работи на колегата Спасовски.

Прво, ВМРО-ДПМНЕ многу сериозно работи и немојте да мислите така како што мислите и немојте да не потценувате.

Второ, вас лично не ви доликува да го употребувате тој речник што некои од вашите колеги го употребуваат, а се граничи со некултура и безобразлук. Тоа е мој личен совет.

Трето, со вашите препораки што ги давате, како треба да работи Државниот завод за ревизија, вие директно се мешате во работата на Државниот завод за ревизија. Треба да го знаете системот и структурата како работи Државниот завод за ревизија, за да имате слобода тоа да го правите. Значи вие укажувате каде треба Државниот завод за ревизија да работи, а тоа е прашање на самостојните државни ревизори кои се вработени во Државниот завод за ревизија. Значи немојте да си дозволувате на таков начин тоа да го правите, затоа што Европската унија ќе оцени дека законодавната вкласт се меша во некој сегмент, каде не и е место да се меша.

Четврто, перцепцијата на демократијата, господине Спасовски, од 1990 година, во Република Македонија е променета. Сите оние што ги нема на партиските списоци на поранешниот Сојуз на комунисти на Македонија, не може да не напредуваат повеќе. Значи тие што сте биле на партиските списоци на поранешниот СКМ, напредувале. Меѓутоа, наша задача е во Република Македонија да дозволиме сите способни луѓе, без разлика дали биле или не биле, да напредуваат. Ако сметате дека ќе го задржите тој монопол во Република Македонија да ви кажам дека нема да го задржите апсолутно. Значи до тој степен одите.

Понатаму, човек кој го нема на ниту еден партиски список, човек кој целиот живот односно работен век го поминал во професијата што ја има, вие се обидувате со вадење на зборчиња од биографијата да исплетете една приказна за да го омаловажите тој човек. Значи не доликува. Единствената мана е што тој човек го нема на вашите списоци, на списоците на СКМ. Таа приказна заврши 1990 година. И како мине времето се повеќе и пвоеќе треа да сфатите дека е завршена работата.

На крајот на краиштата, да ве потсетам дека во Извештајот на Европската унија, пред неколку месеци, државата беше пофалена за силната антикорупциска борба и за апсењето и поведувањето на судски процеси против поранешни високи функционери во Република Македонија.

Љубиша Георгиевски:  Благодарам.

Повлете господине Спасовски една минута.

Оливер Спасовски:  Господине Димовски навистина немам намера да ве потценувам како ВМРО-ДПМНЕ. Тоа го правам заради тоа што сакам да искажам дека не можам да ве потценам заради тоа што 1998-2002 година беше период каде Република Македонија ја ставивте на колена и ја опљачкавте толку многу, благодарение на таквите методи. Заради тоа, тоа сега го кажувам дека воопшто не ве потценувам, туку напротив заокружувате една рамка во која ќе се движите вие и владеењето на Груевски.

Втора работа, тоа воопшто не е безобразие ако некој ви укаже дека сега ќе бидете под надзор на опозицијата, или кога ќе се смени власта дека нема да заврши ништо со вас. Некој ќе има што ќе продолжи и ќе ги гледа архивите.

Трето, немојте да зборувате вие. Половина Влада ви е составена од тие што се на списокот на Сојузот на комунистите, тука е Михајло Маневски, па од редот на пратениците, сите тие кои на времето правеа диференцијација во Република Македонија, сега се министри за правда. Дајте ви се молам бидете малку реални.

Љубиша Георгиевски:  Благодарам.

Дали некој друг има за реплика од пријавените? (Нема).

Значи сите други се за збор.

Збор има госпоѓа Весна Бендевска.

Весна Бендевска:  Ќе зборувам после паузата, бидејќи има уште пет минути.

Стојан Андов:  Ако може јас да зборувам пред паузата бидејќи ќе зборувам кратко, пет-шест минути.

Љубиша Георгиевски:  Повелете господине Андов,

Стојан Андов:  Денес се задржавме доста долго на изборот на државен ревизор и мислам со право. Мислам дека расправата покажа и даде многу повеќе информации отколку што имаме во овој службен лист кој ни го доставија овде од Комисијата. Сега ние имаме една појасна слика и за личноста која е предложена за главен државен ревизор.

Гсопоѓата Таневска, никој не рече дека е доктор на науки и дека е професор на факултет, ниту пак таа го кажува тоа, ниту  пак комисијата не воведува во такви видувања.

Меѓутоа, еден е фактот дека  госпоѓата Таневска уживала авторитет и била почитувана од двете наши водечки партии кои имале власт. Била почитувана од СДСМ и била раководител во кабинет на министер, што е значајно. Исто така била раководно лице во Кабинетот на господинот Груевски од 1998 до 2002 година, во едниот па потоа во другиот кабинет.

Исто така, од 2002 година до 2006 година била почитувана од СДСМ,  не е земена на одговорност. Ако имала нешто тогаш требало да се докаже дека е таа личност, не е експерт, туку се издава само така, а по друго се командува и по други упатства работи. Според тоа, мислам дека овде имаме една двојно проверена личност и друг елемент кој дозволува да се одржи таа така, почитувана од двете партии. Таков впечаток јас добивам Не гледам што би се менувало, сега да е на власт СДСМ и кога неа или некоја таква личност би предложиле, исто така би викале дека, еве партиска личност, под партиска команда е. 

Точно е тоа дека партиските раководства настојуваат и успеваат често да командуваат на одговорни луѓе во раководењето, меѓутоа за госпоѓата Таневска која успеала да се одржи и почитот кон себе да го сочува до денес, мислам дека помал е ризикот отколку да бараме некој кој заради функцијата што ќе ја прифати и што ќе биде избрана, ќе биде избрана, да кажеме ако не била до тогаш во партијата, ќе влезе во партијата и слепо ќе ги слуша. Така што мислам дека некои дилеми од расправата се расчистија и ние е го поддржиме овој предлог.

Љубиша Георгиевски:  Благодарам господине Андов.

Објавувам пауза за ручек до 16,00 часот.

(По паузата седницата продолжи со работа во 16,12 часот)

Љубиша Георгиевски: Продолжуваме со попладневната седница.

Збор има госпоѓа Весна Бендевска, повелете.

Весна Бендевска: Благодарам претседателе.

Почитуван колега Шамбевски и уште еден млад колега од ВМРО-ДПМНЕ, се извинувам што ве прозивам, со оглед на тоа што сте единствените претставници од владеачкото мнозинство, заинтересирани околу дебатата за назначувањето на новиот државен ревизор, се извинувам не го спомнав  мојот колега Борис Кондарко. Нема да се откажам од намерата да дебатирам по едно вонредно значајно прашања, кое се однесува до нашиот Парламент.

Почитувани колеги, ако не на вас, тогаш на македонската јавност, работите што ги тера оваа Влада предводена од Груевски, не само што ја преминаа црвената линија, време е да го вклучиме црвеното копче, кое мора да го вклучиме секогаш кога ќе има опасност, како што е денес да се пробие заштитната обвивка на демократијата, како процес и како принцип во Република Македонија. Ако ова Собрание денес аминува партиски предлог за овластен државен ревизор, сме ги испуштиле работите.  Неповратно сме отишле назад, а тоа зависи од нас. Нема да спомнам дали сме припадници на опозицијата или на владеачкото мнозинство, ќе ја споделиме одговорноста. Знаете ли кој го вклучува алармот? Ние, колеги. Не само по Устав, немаме обврска само по Устав да ја штитиме демократијата, таа обврска ни ја делегирале граѓаните кои не овластиле тука во овој дом да се бориме за зашитита на слободата и на говор и на мислење и на делување. Можеби ќе помислите дека говорам за многу широки принципи, но токму тоа денес треба да го дебатираме. Дали, доколку дозволиме партиско решение на ваква функција, нема да предизвикаме сериозно нарушување на слободата како израз на демократијата.

Денес, почитувани колеги, нема да говорам за професионалните квалитети на госпоѓата Тања Танева. Тоа е многу важно и многу битно. Но, денес е многу побитно да бираме брз принцип на независност, не зависност од извршна власт. Токму тоа го бара оваа висока функција. И, да не се залажуваме, доколку денес откако пред нас стигна предлогот од Владата предводена од Никола Груевски, се разбира веднаш откако партиската кадровска комисија дала зелено светло новиот државен ревизор да биде госпоѓа Тања Таневска, претпоставувам дека никој од нас нема дилеми, дека почитуваната госпоѓа биле личен советник, не државен службеник, колеги. Личен советник на министерот за трговија во Владата на Љубчо Георгиевски со име и презиме Никола Груевски, како и личен советник на истото лице во време кога извршуваше функција министер за финансии во Владата на Љубчо Георгиевски. Тоа е исто оној период, кој господинот Груевски сака да го избрише како факт и како податок. Но, не може. Не може да се избрише од колективното сеќавање дека токму тоа колеше Бонева е времето на најголемата кражба на народни пари во Република Македонија. Токму кога Груевски беше министер за финансии советуван од почитуваната Таневска. Тоа беше времето на Далаверски, тоа беше времето на Арнаудов, тоа беше времето на Војо Михајловски. Тоа ли барате да го заборавиме. Во Извештајот од Европската комисија ќе ви прочитам само еден дел кој го болдирав. Вели: “Бирото за јавни набавки во извршувањето на својата функција, во откривањето на корупциски активности е задолжено своите извештаи да ги доставува до Државната антикорупциска комисија и до Државниот завод за ревизија”. Знаете што ќе се случи, Извештајот Бирото ќе го достави до онаа Антикорупциска комисија која цели 9  месеци криеше од македонската јавност дека директорот на ДБК, братучедот на Никола Груевски не доставил анкетен лист за својот имот. Тоа е истото дело за кое некои наши колеги токму од Антикорупциската комисија беа казнети, но не и господинот Михалков. Таа Антикорупциска државна комисија го изгуби својот легимитет да може да се вклучи активно во борба против корупцијата. И, тука не е ништо спорно. Но, од кога госпоѓа Таневска ќе ја изгласате за новиот државен ревизор кон кого ќе одат овие извештаи за можна злоупотреба на државни пари. Кон госпоѓата Таневска, кон советникот на Никола Груевски, бившиот министер за финансии од времето на Љубчо Георгиевски. Не сакам да говорам какви обуки и каква стручна компетенција има. Не е политички компетентна да врши и да води независна битка против корупцијата во Република Македонија. немате други буквално никакви податоци што би оделе во овој момент во нејзина корист. 

Уште нешто ми паѓа во очи. А за тоа најдобро може да даде одговор почитуваниот претседател на Собранието на Република Македонија. Сите ние добивме неотповиклива оставка од бившиот државен ревизор, господинот доктор Драгољуб Арсовски уште во септември 2007 година. Знаете кога беше ставена како точка на дневен ред на усвојување, на 12 ноември. И, ако добро размислите коинциденција или не, случајност или немера, тоа најдобро го знае претседателот, претпоставувам и вие членовите на ВМРО-ДПМНЕ, зошто до 12 ноември Собранието не ја разгледуваше оставката од господинот Арсовски. Бидејќи очигледно беше дека треба пред ова Собрание да помине скандалозниот Закон за јавни набавски, донесен и изгласан од вас на 6 ноември 2006 година. Претпоставките тогаш беа  одлично. Имаме скандалозен закон кој дозволува без никакво квалификувано кривично дело некој да може очи во очи да набавува по енормно високи цени увоз на струја за Република Македонија. Буквално ќе му предложам на господинот премиер Македонија повеќе да не ја вика рај за инвестиции, рај за корупција. Го имате законот, сега ви треба и државен ревизор, советник, другар, партиски војник, кој ќе замишува пред корупциските скандали. Имате и погодна Антикорупциска комисија, па кој ќе ве сопре, почитувани претставници на ВМРО-ДПМНЕ и каде ќе ви биде крајот. 

Инаку, повторно добив допис од вработени од РЕК Битола. Во саботата во 15,40 минути не како што кажа владиниот портпарол претпоставувам погрешно избрифиран од погрешниот директор на РЕК Битола дека третиот блок бил вон функција. Не е точно. Вториот блок е веќе два дена вонфункција и до овој момент нема ниту една стручна екипа која ќе работи на отклонување на дефектот. Загрижените вработени на РЕК Битола велат, дека само еден ден, еден блок од РЕК Битола кога не работи штетата по основ на интервентен увоз на струја изнесува 300 илјади евра. Нека множат граѓаните и целокупната јавност во Република Македонија колку ќе изнесува тоа. До сега некој заради својата неажурност што е помал проблем, отколку заради својата намера без проблем да може да троши државни пари, за да набавува струја по пет до седум пати повисока од онаа што од производната цена на произведениот мегават струја во Република Македонија, оди на товар на џепот на граѓаните на Република Македонија и никој не одговара. Мене ми е жал, што не е тука господинот Славески за да излезе од оваа говорница и да каже зошто се случи кавга и зошто беше понудена оставка од директорот за Бирото за јавни набавки. Што открил тој. Денес на радио Дојче веле вашиот партиски колега Тулевски, разрешениот директор на МЕПСО има изјава во која вели...

Љубиша Георгиевски: Ве молам, госпоѓо Бендевска на ревизорот и на ревизијата да останеме како тема.

Весна Бендевска: Тој ревизор ќе треба да ни даде одговор зошто увезуваме скапа струја. Вие господине Георгиевски треба да бидете и тоа како заинтересирани, вие бевте носител на листата на ВМРО-ДПМНЕ во Битола. Дајте да се бориме еднаш во интерес на граѓаните на Битола. 

Љубиша Георгиевски: Секогаш кога ќе дојде на дневен ред, така е редот.

Весна Бендевска: И тоа како е на дневен ред цената на електричната енергија и судбината на вработените битолчани во РЕК Битола. Овој ревизор ќе треба да одговори на тоа прашање. Никој друг. Комплетно сум на темата, апсолутно не бегам од темата и нема да побегнам од оваа тема кога ќе помислам дека токму госпоѓата Таневска ќе треба да даде конечно комплетен одговор, што се случи со 500 илјади евра, половина милион  евра испумпани од сметката на ЕЛЕМ од страна на директорот Чинговски.Тој тогаш кажа, па не ги зел во џеб, ги трансферирал кон хотелските друштва со ограничена одговорност. Истите тие за кои сега сака да ги продадат, поточно да ги распродадат. Тогаш, зошто трансферирал пари од ЕЛЕМ АД Скопје. Со тоа ќе се занимава токму почитуваната госпоѓа Таневска. Апсолутно не верувам дека партиски војник ќе го даде вистинскиот одоговор на ова прашање. Коинциденција или не, случајност или не Груевски реши Тања Таневска, неговиот советник да биде идниот државен ревизор во Република Македонија. Госпоѓата ќе има огромни овластувања согласно законот. Се сомневам заради нејзината партиска припадност во нејзината објективност и независност во вршењето на таа функција. Знаете ли какво е петното кога Државниот ревизор кој ќе има право да влегува во фирми, јавни, приватни, во единиците на локалната самоуправа да го контролира трошењето на народните пари, ќе биде партиски војник. Што значи тоа? Сите политички неистомисленици ќе може со еден нејзин потпис да им ја решава нивната судбина. Со еден нејзин потпис единиците на локалната самоуправа ќе можат да бидат ставени вон или во функција и тоа е многу страшно. Тоа е токму она што ние колеги не смееме да го дозволиме. Убедена сум дека секој од вас иако е припадник на владеачкото мнозинство има во себе капацитет да одлучува во името на граѓаните. Да бидеме достојни нивни претставници, а тоа ќе го покажеме кога сите заедно ќе кажеме, доста беше. Македонија навистина, почитувана колешке Горгиевска заслужува поинаков законодавен дом. Треба да им покажеме дека тие немаат своја улога само кога не бираат, отчетноста е многу важна работа. Доблесно е во нивно име да проговориме најотворено за овие прашања. Инаку, каде ќе ни биде крајот. Во улога, повторно ќе нагласам, партиски државен ревизор, партиски директор на Бирото за јавни набавки, веќе Антикорупциската комисија која молчи пред партиски моќници, само заради тоа што има презиме Мијалков и само заради тоа што е во блиски роднински врски со премиерот Груевски. Е, тогаш е страшно, тогаш ќе ја одведеме Македонија не многу назад, ќе ја одведеме Македонија во сферата од она каде што сите ние час поскоро обединети треба да речеме не. Ако веќе сме се сложиле денес госпоѓо Бонева, да го формираме Националниот Совет за Евро и НАТО интеграции, да докажеме дека не е тоа само форма содржината е битна, а содржината секој од нас ја покажува во моментот кога гласа во сопствено име. И, непостои после начин да си ја исперете сопствената вина во моментите кога реакцијата од граѓаните, да не се сомневаме, ќе не стигне сите. Благодарам.

Љубиша Георгиевски: Благодарам.

Реплика има госпоѓа Весна Јаневска.

Весна Јаневска: Благодарам претседателе.

Не можев да премолчам, долго слушав, нешто од овде, нешто од телевизија, од канцаларија и се воздржував, но сметав дека ова веќе е премногу, дури и од СДСМ. Значи СДСМ постојано продолжува со тенденцијата на воведување на принцип на линч, кој тие впрочем го воведоа многу одамна. Жената не стапнала на функција ја прогласивме за криминалец, за партиски војник, ќе работела криминално, немала да го спроведува законот. Јас не ја познавам госпоѓата која е кандидат за државен ревизор воопшто но гледам од нејзината биографија дека прилично напредувала во периодот кога на власт била СДСМ, што укажува на тоа дека таа е навистина стручен државен службеник, а не дека е партиски војник. Така како што некој сака да укажува. Та, нели од Европската унија имаме забелешка за државните службеници и еве сега момент да покажеме  дека државаните службеници од една во друга власт се ценат по стучност.

Добив впечаток дека всушност не се плашат од личноста, госпоѓата која што е предложена, туку од функцијата или од моќта која државниот ревизор ја има да влезе во фирмите, во државните и во локалната самоуправа. Е, па, ако досега никој не влагал во одредени фирми, конечно дојде време некој и да влеза во тие фирми и да видат како се работи и што се работи.

Во однос на партизацијата жал ми е, никогаш не мислев дека ќе дојде време ова да го кажам, но иако е партиски војник, тоа не го знам, јас не ја познавам, конечно навистина треба и јавно да кажеме дека вработувањето или добивањето државни функции на ВМРО-вците значи департизација на СДСМ врз државните институции на оваа земја. Никогаш не сум ги делела луѓето по партиска припадност, никогаш не сум сметала дека треба да се ценат според партиската припадност, туку според стручноста, знаењето и човечките квалитети кои ги имаат. Јас не сум од тие кои било кого, па дури и член на СДСМ кога ќе се појави на државна функција  пред и да го видам на таа функција, да го карактеризирам како криминалец или нестручен. Сметам дека премногу отидовме и дека ја надминавме црвената линија. Ќе има време кога ќе може да се дискутира за работата на одредени функционери, па и на оваа госпоѓа. Благодарам.

Љубиша Георгиевски: Благодарам и јас.

Госпоѓа Весна Бендевска, контра реплика, повелете.

Весна Бендевска: Благодарам претседателе.

Ќе се обидам во прашална форма да одговорам. Секогаш кога ги прозивам колегите од ВМРО-ДПМНЕ, обично ми се јавува госпоѓата Весна Јанвевска. Не прејудицирам во нејзината независност во овој мометн. Но, да ја прашам. Вие го браните Никола Груевски премиерот, лидер на ВМРО-ДПМНЕ од сега или го браните Никола Груевски министерот за финансии од Владата на Љубчо Георгиевски. Прави тоа разлика кај вас, госпоѓо Јаневска. Бидејќи, очигледно  апсолутно не можат да се справат со вашите амбивалентни во поглед на вашата политичка припадност. Благодарам. 

Љубиша Георгиевски: Благодарам и јас.

Госпоѓа Силвана Бонева, повелете со вашата реплика.

Силвана Бонева: Благодарам почитуван претседателе, јас навистина, после сите овие укажувања од госпоѓа Бендевска и од сите други колеги од опозицијата, посебно од СДСМ,не можам да кажам ништо друго, туку дека овде се зборува се и сешто, а најмалку за точката на дневен ред. Или бабами велеше: “уште детето не родено, капата некој му ја крои”. Почекајте да ја избереме госпоѓата Тања Таневска, нека стане државен ревизор, нека се покаже во нејзиното работење, па тогаш може да ја прашувате за се што сакте, што  е во рамките на надлежноста на државниот ревизор, а не овде да зборувате инсинуации, да лепите етикети на некого кој што сеуште нема стапнато на должноста за која што еве денес треба да зборуваме. Велите дека политички не е компетентна да биде државен ревизор, бидјеки таа е партиски војник, затоа што била советник на Груевски и заради тоа вие се сомневате во нејзината компетентност. За тоа, однапред ќе викажам дека ви паѓа во вода, заради тоа што во 1993 година ВМРО-ДПМНЕ немаше министер за култура до 1995 година и тогаш била советник на вашиот министер за култура. Од 1995 година до 1998 година била советник на вашиот министер за култура.

Понатаму, од 1998 до 2000 година била советник на министерот за трговија, значи во времето кога ВМРО-ДПМНЕ бил власт. Од 2000 до 2001 година во Министерството за финансии кога ВМРО-ДПМНЕ бил на власт, а напредувала во ваше време и стигнала до помошник раководител на сектор. Од 2001 година до денес работи како раководител на сектор. Мислам дека и на малите деца им е јасно дека не се работи за партиски војник, бидејки се што мирисаше буквално на ВМРО-ДПМНЕ го избркавте од работа и затоа повеќе од 3 илајди луѓе се најода на улица кога дојдовте на валст. И непримерно е и непристојно е да кажувате дека вие сте ги чувале луѓето во државната администрација, без оглед на тоа што биле партиски војници, а сега пак овие партиски војници кои што вие ги чувавте, сега овие партиски војници не заслужуваат да напредуваат во службата, а вие тоа им го дозволивте. Мислам, контрадикторни сте во секое ваше кажување. Ценам дека нема потреба да навлегуваме во вакви непродуктивни расправи и да земеме она што беше договорено денес да го завршиме и да се насочиме кон Буџетот на Република Македонија. Благодарам.

Љубиша Георгиевски: Благодарам и јас.

 Госпоѓа Весна Бендевска контра реплика, повелете.

Весна Бендевска: Госпоѓо Бонева, ако при избор на вака висока функција е овластен државен ревизор, важат принципите на вашата баба, жална Македонија. Разликата помеѓу нас и вас е огромна. Вие  партизирате на сите нивоа. А доказ дека госпоѓата Таневска не и пречела нејзината партиска кариера во време кога СДСМ бил на власт, е очигледно. Но заборавивте да кажете дека нејзиното најголемо промовирање од страна на министерот за финансии, сегашниот Славески кој ја поставил за раководител за проекти. Тогаш била промовирана!. Ние само не сме ја преместиле. Но факт е дека била личен советник на тогашниот минситер Никола Груевски во време на најголемиот и детентиран криминал во Република Македонија. Таа сега треба да врши ревизија. 

Љубиша Георгиевски: Благодарам и јас.

Повелете господине Шутаров.

Васко Шураров: Почитуван претседателе, почитувани колеги. да не се мешаат толку баби и жаби во последната контра реплика на колешката Бендевска, навистина, немаше да се присетам на една колумна во која што стоеше од прилика вака: Цела постранзициона кадровска политика во Македонија помина низ плетилата на три баби на Водно. Нормално, тие кадровици на СДСМ имаа и лик и дело, за разлика од кадровиците на ВМРО-ДПМНЕ, веројатно кои што за вас, немаат ни сурат. 

За тенката црвена линија која што ја спомнавте колешке Бендевска, во западната публицистика има еден термин што се вика балканско интимизирање. И знаете што е повод за таа синтагма балканско интимизирање. За тенката црвена линија, или брачните односи што  ги имаат политиката и администрацијата во посткомунистичките или транзициони земји. Или неодвоена улога помеѓу политиката и администрацијата, иако го немаше тоа во извештаите на Европската комисија, сите западно европски весници пишуваат за балканското интимизирање на политиката и администрацијата во Република Македонија. 

Ова што денес се случува и ова што се случува после 5 јули 2006 година е исклучок од таа ваша политика. Ова е навистина нова политика во која што непартиски кадри, да не ги спомнувам сега сите, не се предмет на расправа, првиот човек на Фондот за здравство, првиот човек на Царинската управа на Република Македонија, првиот човек на Даночната управа на Македонија и овој случај и уште пар други случаи кои што се непартиски кадри и се востановува нова политичка пракса  која што не минува низ плетилото на трите баби од Водно. 

Јас за разлика од вас и ние како пратеничка група веруваме во високиот степен на независност на досегашното работење на првиот човек на Државниот завод за ревизија, иако е човек од вашиот партиски врв. Зошто денешнава толкава загриженост не ја осетивме како загриженост, дури почитуваниот Арсовски беше спомнал дека таа служба доцни 200 години зад службите на Франција и Холандија. Зошто тогаш не се загриживте зад независоноста на ова тело. Зошто не се загриживте кога во една негова изјава последен ревизорски  надзор беше кажано дека Владата без одобрение на Парламентот во 2004 година финансирала изградба на  5 поголеми проекти со буџетски пари кои смеат да се користат само за непредвидливи трошоци. Станува збор за пренамена на 4,5 милиони евра, знаете со кој ревизорски извештај? Зошто тогаш не се загриживте за независноста на првиот човек на овој Завод. Благодарам. (Аплауз)

Љубиша Георгиевски: Благодарам и јас.

Госпоѓа  Весна Бендевска има контра реплика, повелете.

Весна Бендевска: Еве прекина аплаузот, ќе можеме и да се слушнеме. Господине Шутаров три минути кажувавте, а не кажавте ништо. Се обидувате да дефокусирате. За вас, вашата логика се движи во овој правец. Балканското интимизирање кое го воведувате за прв пат веројатно во воој Парламент е доволно да кажете дека ако некој така правел, зошто пак ние не. Ако некој потрошил 4,5 милиони евра за пренамена, зошто пак ние 45 милиони евра. Не бива така политика господине Шутаров. Дајте да почнеме еднаШ сериозно да гледаме на работите. Немате аргумент да кажете зошто Тања Таневска треба да биде избрана и вие дефокусирате на она што било. Имате ли аргумент да кажете дека госпоѓата Таневска е независен кандидат. Немате. 

Љубиша Георгиевски: Благодарам.

Ве молам, го молам господинот Илија Димовски да настапи со својата реплика од три минути.

Илија Димовски: Благодарам претседателе. Малку хумористична  атмосфера се создаде тука, меѓутоа, јас ќе се обидам да се вратам на содржината. Значи беше спомнат РЕК Битола. Јас во една прилика на колегата Бучковски му укажав на некои состојби во РЕК Битола, за кои што тој тврдеше дека ако било така додека бил СДСМ требало да одговараат високи функционери од РЕК Битола, јас верувам дека вие сте запознати дека ќе мора да одговараат, поради тоа што во РЕК Битола колешке Бендевска 2004 година, иако требало да се изврши ремонт на трите блока, извршен е само на првиот блок. Во 2005 година требало да се извршат ремонти на трите блока, извршен е само на вториот блок, а 2006 година не е извршен ремонт на ниту еден блок во РЕК Битола. Тоа значи дека некој несовесно работел со РЕК Битола. И покрај тоа што оваа година РЕК Битола беше во застој 135 дена во плански застој, РЕК Битола со производството на струја задоцнува со само 7 дена од 2006 година кога немаше извршување на ремонт. Овие податоци се прецизни, точни,проверете ги. Немојте само со манипулација во јавноста да се обидувате на билокој начин да ја искритикувате власта. Место тој начин, добро би било да се потрудите, ако успеете воопшто да најдете нешто,па со една работа место со 100 работи, да ја критикувате влста. 

Што се однесува до партиската припадност, значикако и другите колеги пратеници, јас личноне ја познавам госпоЃата која што е на дневен ред, меѓутоа, ќе повторам тоа што ја немана вашите партиски списоци, не значи дека не е добар кадар. Тоа што до сега воспоставивте практика на сите значајни функции да поставувате луѓе од вашите партиски списоци, сфатете дека е завршена работа. Во Република Македонија,покрај членови на СДСМ, покрај членови на ВМРО има квалитетни луѓе и ние не смееме да го партизираме целокупното општество.

И втора работа конечно, вие госпоѓо Бендевска сте партиски човек, меѓутоа, еве според впечатокот на повеќето ваши коелги, сосема добро си ја вршите функцијата пратеник. Благодарам.

Љубиша Георгиевски: Благодарам и јас.

Госпоѓа Весна Бендевска контра реплика, повелете.

Весна Бендевска: Колега Димовски, РЕК Битола на колена, го добив пред половина час на мејлот од вработен со име и презиме од РЕК. Вели вака: 10 инцидентни исклучувања на термоелктричните блокови, иако годинава беа извршени потребните ремонти. Вашиот колега партиски, Туневски, денес на радио  Дојчевеле вака кажа. Дозволете само во слободен превод. Ако некој извршил технички преглед на возилото, барем зимата треба да има гаранција дека ќе ја помине. Коњановски ги изврши ремонтите. 10 пати му паѓаат. Знаете што е проблемот? Изгледа не се работи за дефекти. Намерно е тоа направено само заради да увезувате прескапа струја и за тоа говориме, не дека се расипуваат,намерно ги исклучувате. Тука некој дебело ќарува. Станува збор за непознато количество на струја, по непозната цена. Чинговски или Здравев можат да седнат очи во очи да си го договорат. Имаат законска можност. Вие тоа му го дозволивте. 

Љубиша Георгиевски: Благодарам госпоѓо Бендевска, не дебело, туку дебело. Дебело е бугарски.

Повелете господине Гештаковски.

Кире Гештаковски: Благодарам господине претседателе.

Ова најмалку сакам да се сфати како реплика, бидејки јас бев пријавен за процедурално, меѓутоа, така почекав да ми дојде редот како за реплика. Навистина, не ми е јасно што треба да и се случи на Република Македонија и на сите нас за да се опаметиме и да ги чуваме државните и националните интереси.

Господине претседателе сакам да дадам една лична забелешка до вас. Веројатно, не ќе можете да продолжите вака со еден либерален однос и ќе треба да ги искористите другите механизми. Треба да ги искористите механизмите на поголема дисциплина во водењето на седниците. Навистина, пред дваесетина дена имав еден говор тука за мене потресен, бидејки навистина, мислам дека во моментот за Република Македонија е исклучително тежок. Се договоривме 7-8 работи да се завршат експресно. Одлично  почнаа работите, четворицата лидери се договорија и 4-5 работи се завршија. Гледајки ги закажаните активности за овие две седници, гледам дека тука имаме стратешки точки на дневен ред кои мораме да ги завршиме. Ќе ве молам, да се држите до сите пратеници подеднакво и од опозицијата и од позицијата, да бидете поригорозни, подисциплинирани, да не се бега од дневниот ред. Бидејки не можам да сфатам втора точка од дневниот ред е едно од клучните барања на Европската комисија и на НАТО, одлука за избори на членови на Комитетот за односи меѓу заедниците. Третата точка потпретседатели и членови на Национален совет, замислете за евроинтеграции на Република Македонија,па Предлог за избор на потпретседател на Собранието. Бидејки не чека исклучително напорен месец, ќе мора претседателот да има уште еден потпретседател. И замислете сега Предлог за избор на Судскиот совет, го критикуваме сите неколку месеци премиерот и Владата, зошто не е избран, зошто се прави инает меѓу Претседателот на државата и премиерот околу изборот на Судскиот совет и кога се договоривме да се избере членот на Судскиот совет и да одговориме на барањето на Европската комисија и на НАТО, ние сега тоа го одолговлечуваме.

Одиме понатаму. Предлог за Буџет на Република Македонија, кој мора да го донесеме до 31. Не може да функционира цела државна администрација без донесениот Буџет. Или Извештај на Анкетната комисија, која е една најцрна дамка во Република Македонија и каде што ништо не може да не испере пред Европската комисија и НАТО, бидејки поминаа два месеца, а ние го немаме решено овој проблем. Не можам да сфатам, Сега ќе се обратам и директно до опозицијата. Не можам да разберам навистина по секоја точка од дневен ред да се прави инает по секоја цена. Нека помине. Не можеме ние да го запреме парламентарното мнозинство да не ја избере оваа госпоѓа. Решиле така и ќе ја изберат. Дајте да не си ја опструираме државата. 

Љубиша Георгиевски: Благодарам господине Гештаковски. Повелете, повелете, не е страшно. Овој е Парламент треба да се говори, треба да се одговара. Нема да се штитиме, повелете.

Весна Бендевска: Колега Гештаковски, иако спомнавте опозиција, а буквално седите на таа страна во салата, значи ќе говорам од името на опозиционите пратеници од СДСМ. 

Цениме дека изборот на новиот државен ревизор итекако е значајно прашање. Итекако се очекува од вистинска опозиција да реагира со грубата желба на вака висока функција да биде монтиран исклучително партиски кадар. Затоа не сметаме дека опструираме. Сметаме дека и ова е еден дел од нашата борба во име на демократијата, да ги зачуваме од распааѓање тие институции, процес што трае во Република Македонија веќе 16 месеци, откога Груевски формираше Валда во Република Македонија. Благодарам.

Љубиша Георгиевски: Благодарам и јас.

Повелете господине Марјанчо Николов имате збор.

Господине Гештаковски вие ќе си добиете збор, вие сте трет, ако не е процедурално. Ако барате процедурално, повелете. Се извинувам господине Николов. 

Три минути процедурално за господинот Гештаковски.

Кире Гештаковски: Ако госпоѓата Бендевска мисли дека само СДСМ е опозиција, тогаш тоа е нејзино прашање. Само да знае дека има поконструктивна и посериозна и појака опозиција надвор од СДСМ.  Мене ми беше зборот оваа точка на дневен ред, нема евроатлански предзнак. Ние имаме три клучни барања, кои мораме да ги завршиме во рок од месец дена. Моето барање беше и ќе се залагам овие три работи да ги завршиме во најкратко можно време, бидејки има согласност од четирите најголеми лидери. Од четирите лидери на најголемите партии кои ги сочинуваат над 110 пратеници. Само тоа ми беше. 

Љубиша Георгиевски: Благодарам.

Повелете господине Марјанчо Николов, сега иамте збор. Се извинувам што ве прекинав.

Марјанчо Николов: Благодарам почитуван претседател, почитувани колеги пратеници, зачудува како во Собранието на Република Македонија сакаат некои работи да се поедностават, да се релативизираат и да се направат дека не се битни се под закрилата дека имаме некои други поприоритетни работи кои што треба да ги завршиме, бидјеки само што не сме влегле во Европската унија. Да ги потсетам колеегите кои што дискутираа дека ако во моментот изборот на главниот државен ревизор не е приоритет за приближување кон Европската унија по првата наредна прилика, тоа ќе биде можеби еден од главните приоритети, бидјеки се работи за една многу значајна и важна институција која што треба да врши и контрола на трошењето на парите од страна на буџетските иснтитуции и јавните претпријатија. Така да, секој обид да се претстави СДСМ како опозиција која што не води сметка за приоритетите паѓа во вода и мислам дека едно вакво прашање заслужува и една посебна седница на Собранието, исто како што требаше да се одржи посебна седница и кога ја биравме претседателката на државната Комисија за харии од вредност.

Но бидејќи главното образложение на ВМРО-ДПМНЕ е дека, вие правевте така, со самото тоа и нас ни е дозволено истото да го правиме, дури на полош начин ни дава денеска три седници да држиме и сите наводно треба да ги завршиме брзо, како би можело на крајот и за Буџетот да дискутираме. Но, ако беше искрена намерата и дека се сака навистина да се избере квалитетен главен државен ревизор во најмала рака ќе требаше Комисијата за избори и именувања кога ја предлагал госпоѓата Тања Таневска да побара истата да достави програма до Собранието на Република Македонија за тоа кои се нејзините намери и кои се нејзините цели за целиот мандат до колку остане до крај главен државен ревизор, мислам дека е седум години мандатот, планира да го води овој значаен државен орган. Значи, ние немаме ништо од она што се вика програма за работа, а на некого му даваме мандат од седум години да контролира што ќе се случува и како ќе се трошат парите на граѓаните. Па сега колеги извинете, ако вие лично ја познавате, или ако врз основа на биографијата која што ни е доставена можете да решите,  можеби за некои други пратеници се потребни дополнителни податоци како би можеле да изградат свој став по однос на ова прашање. Значи, немаме ништо што би не убедило во намерите, или визијата, стратегијата на госпоѓата Тања Таневска како ќе го води Државниот завод за ревизија. И тука е главниот проблем кога се случуваат вакви значајни именувања, односно раководители на значајни државни институции да нема програма. И сега тука ќе се препукува упорно позицијата со нас дека  вака било, или дека сме кочеле нешто и дека не била партиски кадар. Но, да се даде една таква доверба без програма. навистина е симптоматично и зошто вакви работи за госпоѓата Тања Таневска од чија биографија јасно се гледа дека била блиска со одредени сегашни министри, дури работела во Кабинетот на премиерот на Република Македонија.

Втора работа исто така, не сме убедени дека е можеби најдобриот кандидат за главен државен ревизор од аспект на професионалноста, стручноста и обученоста. Сметаме дека во Државниот завод за ревизија има и други државни ревизии кои што имаат и подобра обука и подобри сертификати од предложениот кандидат. И сметаме дека подобро можеа да ја вршат оваа работа. Но, сепак, тоа е одговорност на оние што ќе стиснат копче и ќе и дадат доверба на Тања Таневска како да ја врши својата функција. Се сложувам со тоа дека ќе биде потребно време да видиме како ќе ја врши својата функција. Но, зошто не добивме извештај од Комисијата за избори и именувања меѓу кои кандидати се водела расправата  за да бидат предложени за главни државни ревизори. Во постојниот Државен завод за ревизија мислиме дека има кандидати кои што можат да бидат подобри во вршењето на оваа функција. Мислам дека прво тука на најдобар можен начин не е извршен изборот. 

Друга работа, многу е индикативно сега, значи од кога се навршува една година од владеењето на ВМРО-ДПМНЕ и коалицијата да се назначува на ваква значајна државна институција партиски кадар. Сега знаеме дека од наредната година кога е почне ревизијата на буџетските корисници и јавните претпријатија во најголем дел ќе се однесува на работењето на оваа Влада. Што ако тука госпоѓата Тања Таневска потфрли и што ако не врши квалитетна државна ревизија? Кој тогаш ќе ја сноси одговорноста? Дали повторно ќе чекаме да се смени власта и повторно да ги отвараме овие прашања. Сметав дека ако имаше поднесено програма во значителна мера ќе ни беше олеснето да изградиме ставови за ова прашање. 

Прво, дали госпоѓата Тања Таневска ќе се бори државната ревизија да ги зголеми своите ингеренции, да стане можеби уставна категорија Државниот завод за ревизија, да можат државните ревизори или да изрекуваат казни, или да покренуваат постапки пред судовите, пред Јавното обвинителство. Ние тоа го немаме. Не знаеме за што ќе се залага. Дали ќе продлжи досегашната пракса, бидејќи од страна на постојниот ревизор веќе имаше таква иницијатива. Дали ќе продолжи и дали ќе инсистира  на овие иницијативи и дали ние во Собранието ќе добиеме такви предлози да се измени и дополни Законот за државна ревизија како би можеле државните ревизори по извршената контрола и по констатираните  неправилности во работењето и трошењето на парите на граѓаните и да изрекуваат казни и да покренуваат понатамошни постапки пред органите надлежни за тоа. Тоа го немаме ние овде пред нас за да можеме да одлучиме за истото. И затоа цениме дека по еден ваков важен момент, значи кога се прави избор на вакви важни раководители на државните органи многу е битно тоа  да биде проследено и со конкретна програма. Можеби ако беше тука присутна ќе можевме и да отвориме дебата. За жал, таа можеби нема право на збор. Но, навистина има отворени прашања кои што за нас како опозиција не се јасни и не знам кој може да ги одговори. Претседателот на Комисијата за избори и именувања го нема, бидејќи е предлог на Комисијата за да го брани. И сега во Собранието се создава една тензија, една расправа и препукување меѓу ВМРО и СДСМ кој како правел и забораваме што всушност бираме ние. Затоа нека не не чуди што потоа рејтингот на Парламентот можеби е таков и нека не не чуди што ние ќе поставуваме прашања до ВМРО-ДПМНЕ кои се намерите со именувањето на Тања Таневска за главен државен ревизор.

Околу партиските вработувања, прашање кое што најмногу се отвори и партизацијата на институциите, јас мислам дека постојната коалиција, владеачкото мнозинство тоа го има направено на најсовршен можен начин. Нема конкурс за прием во јавните институции на кои  што може да помине некој врз основа само на своето знаење, на својата биографија и на своето искуство. Мора да има партиска книшка за било каде, дури и хигиеничар во некоја институција да примаме, мора да има книшка од ВМРО-ДПМНЕ и да помине на нивната кадровска комисија. Имаше луѓе кои што требаше да бидат примени во одредени институции врз основа на одредени проекти, им рекоа: ќе ве примиме кога ќе потпишете пристапница кај нас. И тоа е факт. Колку и да се труди ВМРО-ДПМНЕ тоа да го негира, тоа е факт. И сите граѓани кои што слушаат, а имале такво искуство, добро знаат за што зборуваме. А околу бркањето од работа и деградирањето на луѓето, мислам дека има толку ,многу примери што ако отвориме дебата Парламентот може еден мандат да потроши за тоа што се случувало со луѓето кои што се деградирани по основ на партиска припадност, или можеби недај Боже избркани од работа. И затоа не може тука некој да се правда дека тоа не е така. 

И главното мотивирање што се прави на членовите, или на граѓаните за да работат за ВМРО-ДПМНЕ е дека ќе добијат работа. За жал, другите кои што не сакаат партиски да се  експонираат, или зачленуваат во некоја партија, немаат можности. И затоа се случува да испадне Владата да не убедува дека знаењето е сила, знаењето е моќ, да не убедуваат дека врз основа на стручноста, компетентноста ќе примаме кадри, кога ќе дојде конкурсот мора да има партиска книшка кандидатот. И затоа не е во ред што колегите не обвинуваат. Значи, на крајот би сакал навистина ако има некој во Парламентот да одговори на овие прашања кој е концептот на предложениот кандидат за развој на Државниот завод за ревизија да  одговори. Во спротивно навистина ќе имаме сомневања дека се работи за партиски кадар кој што се става во моментот кога треба да почне контролата на државните институции една година по владеењето на ВМРО-ДПМНЕ и дека тие контроли ќе бидат релативизирани. А од друга страна повторно ќе се зајакнат контролите таму каде што не се на власт ВМРО-ДПМНЕ се со цел да продолжи праксата на воведување на страв кај институциите.

Љубиша Георгиевски:  За реплика се јави господинот Владимир Ѓорчев.

Владимир Ѓорчев:  Благодарам претседателе.

Почитуван колега, почитувани колеги, мислам дека два критериуми се  доминантни за кои што треба да разговараме во врска со кандидатот за директор на Државниот завод за ревизија.

Прво, стручноста. И второ партиската независност. Во делот на стручноста мислам дека од биографијата она што можеме да го заклучиме е несомнено искуство, стручност, компетентност и вклученост во она што се нарекува  ревизорска компетентност. Ако ја видите биографијата, ќе видите дека кандидатот има спроведувано повеќе проекти со УСАИД. Понатаму,  студиски престој на Универзитетот Бирминген во Англија, понатаму во Љубљана, Унгарија, во Македонија има работено со проекти, односно грантови поддржани од Холандската влада. Европската агенција за обнова и развој и тн. Сето ова се релевантни институции во кои што вонредно е потребна стручноста и компетентноста. Кога зборуваме за нејзината професионална кариера може да забележиме дека била во Министерството за култура, во Кабинетот на министерот од 1993 до 1995 година, како решение на ВМРО-ДПМНЕ претпоставувам дека не би била  таму. Понатаму, во Секторот за финансии во Министерството за култура, во Министерството за трговија и од јануари 2000 до март во Министерството за финансии, а исто така  нејзината последна функција од март 2001 до јуни 2007 година, значи во период на повеќе министри, повеќе гарнитури, повеќе партии била  во сектор за јавна внатрешна финансиска контрола, помошник раководител на сектор. Значи се смениле две влади на ВМРО-ДПМНЕ и три влади на СДСМ, оваа личност била постојано на едно место. Тоа говори дека имала константност, дека била стручна, надлежна во својата работа и затоа сите овие работи ги извршувала така како што ги извршувала.

Во делот на политичката независност, мислам дека веќе зборував и доволно е кажано, а верувајте знаејќи го премиерот Груевски можам да ви кажам дека напротив тој мислам не само што ќе биде било чиј покровител, туку напротив убеден сум  дека премиерот Груевски и тоа како ќе инсистира на ревизија на работењето на било кој функционер на ВМРО-ДПМНЕ. Тоа го докажа и во изминатите година ипол. На крајот, има повеќе работи поврзани со Методија Тошевски, поврзани со она што го изнесовте како обвинување  кон МЕПСО, работи кои што не држат, но во три минути реплика толку може да се каже.

Љубиша Георгиевски:  Контра реплика има господинот Марјанчо Николов.

Марјанчо Николов:  Благодарам. Значи, господине Ѓорчев, јас во својата дискусија се трудев колку што можам да не кажувам однапред околу партиската припадност на Тања Таневска. Но, кажав дека главниот проблем што не можеме да се решиме е што нема поднесено програма за својата работа. А тоа колку ќе биде добра, чесна, поштена во својата работа, навистина ќе треба времето да покаже. И немојте однапред да гарантирате за некого, освен ако толку многу добро не го познавате и да тврдите дека најреално ќе ја заврши својата задача и дали  ако се случи да не биде така, ќе покренете иницијатива каква што сега сакате да правите хајка против други раководители на органи, исто и против госпоѓата Тања Таневска ако не си ја врши својата работа. 

Љубиша Георгиевски:  Реплика има господинот Васко Шутров.

Васко Шутаров: Благодарам претседателе. И после дискусијата на почитуваниот колега Марјанчо Николов дефинитивно ми е јасна целта на нашите колеги од опозицијата. Девалвирајќи ја личноста на госпоѓата Тања Таневска да се девалвира целокупната идна работа на Државниот завод за ревизија, а со тоа сакајќи, или не  сакајќи, не змам дали е тоа пресметана цел, се девалвираме и ние како институција, како највисок законодавен дом. Да не ги пренабрегнеме нашите ингеренции кои што ги имаме како Собрание во изборот на првата личност по дефинирањето на  нормативните тела на Државниот завод за ревизија и на крајот на краиштата ревизорските извештаи како конечни стигнуваат во Собранието. Значи, низ три инстанци Собранието има и тоа какви ингеренци во возможувањето демокатски капацитети и институционални капацитети за Државниот завод за ревизија. Ние од парламентарното мнозинство иако во најголем дел го знаеме составот на Државниот завод за ревизија, имаме висок респектабилен однос и сметаме дека оваа институција сите овие години наназад има прилично висок степен на независност. На крајот на краиштата пред само неполни три недели во Хелсинки, сакам оваа информација да добие јавност, нашата земја Државниот завод за ревизија како врховна ревизорска институција беше поканета заедно со 27-те членки на Европската унија, заедно со Хрватска и Турција на состанок на контакт Комитетот на шефовите во Хелсинки на 3 и 4 декември. Државниот завод за ревизија е исто така член на Меѓународната организација ИНТОСАИ што има 186 држави членки, само шест помалку од вкупниот број во Обединетите Нации, исто така е член на ЕУРОСТАИ. И сметам дека оваа денешна епидемија од лаги и заблуди навистина оди во контекст на конкретна девалвација на институтот Државен завод и девалвација на работата на ова Собрание. И затоа апелирам до колегите од опозицијата навистина да го окончат денешниот навистина депласиран дискурс и да завршиме и да и посакаме на Тања Таневска среќа во идната работа.

Љубиша Георгиевски:  Контра реплика има господинот Марјанчо Николов.

Марјанчо Николов:  Благодарам. Значи господине Шутаров, делобирањето го правите вие и вашата партија, со тоа што предлагате кандидат за таква значајна функција без програма. И вие тоа добро го знаете. А околу деградирањето на личностите  треба добро да размислите што вие како партија тука јавно линчувате луѓе без никакви обвиненија, без никакви докази. На крајот на краиштата околу деградирањето на институциите сведочи вашиот став за претседателот на Република Македонија Бранко Црвенковски. И треба да се страмите кога зборувате. Прво, видете што правите, а потоа некого друг да обвинувате. 

Љубиша Георгиевски:  За реплика се јави господинот Кире Гештаковски

Кире Гештаковски:  Ви благодарам господине претседателе. Почитуван Марјанчо Николов, на почетокот на вашиот говор сакавте да кажете дека од исклучителна важност е изборот на главниот државен ревизор. Тука во потполност сите се согласуваме. Мене ми е жал што два-три месеци има празен од и немаме главен државен ревизор. Госоподине Николов, во средината на вашиот говор вие самите кажавте дека се изгуби темата, дека почнаа да се докажуваат сега дали ВМРО-ДПМНЕ поставува  партиски заби, дали СДСМ поставува, кој бил прав пред четири години, кој е прав сега? Правата поента е да прекине оваа работа бидејќи парламентарното мнозинство решило да ја избере оваа госпоѓа за главен државен ревизор. Опозицијата три дена и три ноќи тука да дискутира, само ќе се изгубат три дена, ништо не можеме да постигнеме. Мојата поента беше друго, да прекинеме со оваа работа.

Да одиме на тие работи каде што има договор меѓу коалиционите партнери и меѓу четирите најголеми политички партии и да ги исполниме ние обврските спрема Европската унија и НАТО. 

Што направивме сега, денеска. Изгубивме еден златен ден. Не го изгубивме ние тука, ние губиме секој ден тука,  многу денови тука ги губиме. Го изгубивме денот за Република Македонија, го изгубија денот граѓаните на Република Македонија. Знаете зошто? Затоа што имплицитно тие се имаат изјаснато 98% од граѓаните на Република Македонија дека сакаат полноправно членство во Европската унија и НАТО. Овој начин на водење на вакви дискусии и овој начин на одолговлекување  на седниците не не води кон зацртаниот план на граѓаните  на Република Македонија. Благодарам.

Љубиша Георгиевски: Благодарам и јас.

Повелете господине Марјанчо Николов со вашата контра реплика.

Марјанчо Николов: Благодарам.

Јас се сложувам со вас колега Гештаковски, но за жал, не сме ние тие како опозиција кои што го диктираме темпото и дневниот ред на работа на Собранието. 

Затоа, место да реплицирате на нас на пратениците на опозицијата, реплицирајте им на позицијата и пробајте да ги убедите во приоритетите на Република Македонија. За жал, вие сте во право. Можеби ќе дискутираме и на крајот тие ќе ја донесат одлуката, но ставовите, сомневањата што ние ќе ги изнесеме остануваат и времето ќе покаже дали ние сме биле во право или не. Благодарам.

Љубиша Георгиевски: Благодарам.

Збор има господин Ацо Киров, повелете.

Ацо Киров: Благодарам претседателе.

Јас ќе се обидам да бидам што пократок и сакам да го изнесам мојот став околу изборот на Тања Таневска за главен ревизор во Државниот завод за ревизија.

Јас се јавив да го искажам мојот став бидејќи имав некој контакт со Државниот завод за ревизија и тоа е една институција која е доста професионална и според мене и моите сознанија што ги имав до пред 16-17 дена имав сознание дека изборот ќе биде внатрешно решение. Но, еве сега пред некаде десетина дена добивме предлог за Тања Таневска и јас овде дојдов до едно двоумење, зошто е тоа така направено. 

И ако се вратиме наназад ќе видиме дека тоа стана и пракса кај владеачкото мнозинство односно кај ВМРО-ДПМНЕ да секој пат во било која институција дали државна, дали на локално ниво итн, носат секогаш од надвор. Дали тоа значи да запослат еден свој партиски војник повеќе и најверојатно е тоа, но сепак јас моето незадоволство овде го искажувам затоа што, како што кажав пред малку, имав сознание и тоа од ваша страна, од парламентарното мнозинство дека ќе биде внатрешно решение каде што има луѓе таму во Државниот завод за ревизија, каде што има стручни луѓе кои се докажани во самата институција внатре, во самата струка. Но, зошто е така направено, зошто не се прифатени овие луѓе, јас познавам неколку таму и  се прашувам кој е критериумот, кои се мотивите итн. 

Пред неколку седмици, месец и нешто имав исто така средба со Холандскиот суд за ревизија, имавме разговори, имавме средби и тие имаа многу пофални зборови за нашиот Државен завод за ревизија. Бидејќи тоа е млада институција  бевме рангирани, како што кажа колегата Шутаров, од вкупно 180 и некоја земја или шест помалку од вкупните членки на ОН, сепак имавме една висока оценка и контиравме некаде во горниот дел меѓу овие земји. 

И сега очекував дека некој стучњак, некои луѓе од внатре кои веќе работат по седум, осум, десет години во Државниот завод за ревизија ќе продолжат успешно да работат и да ја држат стабилно како шт до сега беше овој Државен завод за ревизија. 

И сега се поставува едно прашање, кој е критериумот што не го исполнувале лицата кои што се вработени во самиот Државен завод за ревизија, а не се предложени за главен Државен ревизор. Затоа барам одговор и инсистирам да се одговори затоа што тоа  е сериозно прашање, тоа е институција која што има реноме, има авторитет, добро си ја вршела работата има високи оценки и не знам зошто пак одиме од надвор да носиме кадри. 

Јас не сакам да зборувам за Тања Таневска која е предложена, затоа што,  како што кажаа многу колеги, ниту ја знам, ниту ја познавам освен што ја имам овде биографијата. Но, сепак сум против и барам да и се објасни на макдеонската јавност, зошто овие стручни луѓе кои се веќе внатре во Државниот завод за ревизија не се најдоа во Предлогот односно кој критериум не го исполнуваа. Таму има стручни луѓе кои што си ја знаат работата, што добро си ја вршеа, професионално, но ете кога колегите пратеници од опозицијата кажуваа дека сепак сакате да ставите свои луѓе, луѓе кои што ќе го штитат грбот на актуелната власт, ќе го штитат грбот и интересот без разлика, на Груевски,на Мијалков итн, мислам дека има овде голема грешка, грешката тешко да се исправи затоа што веќе еве ние во секој момент треба да ја изгласаме Тања Таневска за главен државен ревизор. 

Сварн,о тоа стана практика на ВМРО-ДПМНЕ  и не е добро стручните кадри кои треба да раководат со одредени институции да не бидат назначени. Или пак со други зборови независните тела џабе ги формиравме ние овде, а со нив да ракободат партиски луѓе на ВМРО-ДПМНЕ или на било која владеачка гарнитура. Благодарам.

Љубиша Георгиевски: Благодарам.

Бидејќи нема повеќе пријавени за збор, го заклучувам претресот.

Предлогот Тања Таневска да биде избрана за главен Државен ревизор на Државниот завод за ревизија го ставам на гласање.

Ги повикувам службите да достават точен број на присутни пратеници.

Ги повикувам сите пратеници кои се во зградата, да повелат да влезат во салата бидејќи се наоѓаме пред гласање.

Ги повикувам службите да исчекаат малку после да бројат, бидејќи сега ќе почнат да влегуваат пратениците.

Ги повикувам службите да достават точен број на присутни пратеници.

(Службите доставуваат точен број на присутни пратеници)

Ве повикувам да гласаме.

Гласале 62 пратеника, за гласале 51, воздржано 8, против 3.

Констатирам дека Тања Таневска е избрана за главен државен ревизор на Државниот завод за ревизија

(Аплауз)

Минуваме на точка 2 - Предлог на одлука за изменување на одлуката за избор на членови на Комитетот за односи меѓу заедниците 

Предлогот на одлуката ви е доставен.

Отворам претрес по текстот по предлогот на одлуката.

Молам, кој бара збор?

Збор има господин Ружди Матоши, повелете.

Ружди Матоши: Благодарам претседателе.

Јас ќе настојувам да дискутирам во однос на оваа точка од дневниот ред која што точка е точка за која се говореше многу во текот на минатите месеци, значи многу се говореше за еден договор кој што во политичкиот речник сите сме го нарекувале и го нарекуваме Мајски договор, договор кој што Али Ахмети со неговата партија се обидоа максимално да покажат што постигнале со овој договор. Но, јас тука ќе се обидам во мојата дискусија да покажам дека всушност, кои се вредностите на овој договор и каде стои измамата или пак каде е слабата точка на овој договор или пак на ова политичко дело што има како резултат заклучно со футуризам или дилентатизам, или пак нереализација на таа аспирација која што многу ја очекуваат Албанците да биде реализирана, аспирација на рамноправност на Албанците во оваа држава. 

Вие знаете дека во мај имаше политичка хајка  каде што Демократската унија  беше надвор од Парламентот и тие сакаа да најдат мотив за да се вратат повторно во Парламентот. Нивниот мотив за враќање во Парламентот е тоа што тие, наводно, постигнаа некој значаен договор за Албанците кој што резултираше, неколку пати се велеше со три, неколку пати со пет точки. За Демократската парија на Албанците беше непостоечки договор и беше познато дека овој договор е измама за Албанците, лага и овој договор не носи добро за Албанците туку напротив е континуитет на една плитика која што не го финализира, или пак не го заокружува на ниту едне начин албанското прашање во Македонија и не ги достигнува аспираациите на Албанците во Македонија. Туку напротив е девијантна спогодба што овие ја реализирале малку порано и во текот на претходните 4 години кога биле на власт, значи девијантно го одвивале политичкиот процес и на субстанционален  начин ги  амортизирале барањата на Албанците. Посебно барањето за јазикот и другите барања кои што би требало да ги потегнат и да ги заокружат за Албанците како државотворен елемент во Република Македонија.

Ќе се обидам да ги напомнам. Во договорот од 29 мај, кој договор го пласираше ДУИ, како договор кој не води напред, се прави замена на еден пратеник од политичкиот ешалон на македонската позиција, со еден друг член од Парламентот, член од политичкиот ешалон на опозицијата.  Тие, сите нас не ставија во еден голем политички застој за да постигнат политички резултати.

Почитувани Албанци, почитувани пратеници тука, кој добива од ова? Не добиве никој. Кој тука лаже? Лаже на големо ДУИ, за тоа дека постигнува или пак реализира голема аспирација со тоа што ќе направи замена за кој што јас лично и парламентарната група на ДПА, како што имала почит за тој пратеник кој бил до сега во Комитетот ќе имаме и понатаму почит кон господинот Оровчанец кој ќе го замени. Меѓутоа, тоа е политичко движење и е политички елемент за тоа кој и за што го прави ова движење и зошто дава толку помпа на ова движење, ќе видиме понатаму.

Уште еднаш тука сакам да кажам дека се работи за длабок футуристички дилентатизам на ДУИ што сака да инсталира нешто поинакво во политиката. Меѓутоа, не можат да се најдат себе си никако, ниту во опозицијата. 

Вториот елемент беше дека пратениците, кога ќе се јават, всушност кога ќе поднесат барање да се кандидираат, да дојдат во законодавниот дом, мора да го кажат нивното потекло нивната национална припадност. Значи, не е толку да се загрози политичкиот амбиент колку да се прават големи политички движења, како наводно ги помагаат Албанците за нешто такво, за што сепак велам дека е аргумент за нивното дилетантско делување, политчко делување што во континуитет го терале од почеток, кога беа на власт и до ден денеска се уште продолжуваат во опозиција, со истата песма.

Третата точка е ранг листата на закони што треба да бидат донесени, што треба да бидат разгледувани од Комитетот. Таму има закони што ги засега и Албанците во однос на Бадинтеровото гласање. Мислам дека нивното делување тука уште повеќе се продлабочува, како неефикасно, непрофесионално и незаокружувачко делување во политичкиот добар процес. Затоа што, да ги органичиш законите со Закон за Комитетот, според мое мислење тоа е дилентатизам, од причина што Уставот е оној што е авторитет и овозможува на заканите, што ги засегаат албанските интереси да се гласа тука по Бадинтеров принцип.

Исто така, тука е и Охридскиот рамковен договор што е во крај на реализација и покажува кои закони треба да поминат со Бадинтерово гласање, со двојно гласање, мнозинство. Ајде, да кажеме добро. Сите вие знаете кога ДУИ беше упорна и велеше дека, ние да, сакаме и законот што ќе биде 46-ти по ред, е закон што јасно ќе кажува албански, дека треба и законот за јазици да се стави во овој квантум на закони. Меѓутоа, што направија? Како и секогаш, како и многу пати, откако се инсталираа во политиката, овие луѓе го загризаа јаболкото и го оставија така. Така и политичкиот процес го оставаат на половина пат. Со Законот за јазиците тие се оние кои најмногу се борат, тие се најголми штетници за овој процес и овој закон. 

Сакам пред јавноста, пред граѓаните на нашата Република, пред пратениците да кажам еден многу штетен елемент што ни го наносоа овие во текот на владеењето што го направија во процесот на јазиците или  пак на елементот јазик во Република Македонија. Тоа е елементот патни исправи. Не знам кој ви правел толкава пресија во тоа време, за тоа да го загризете јаболкото и да го оставите така напола. Дали тоа би го направил Бранко Црвенковски или пак министерот за надворешни работи госпоѓа Илинка Митрева или некој друг со сила, не знам.

Меѓутоа, тоа е максимата на оштетувањето на законот за јазиците која максима ја предизвика оваа политичка сила на овој многу значаен закон кој ние го очекуваме. 

Тоа  е нешто исклучително негативно кое го инсталираа во практиката на донесување на закони кои имаат карактер на максимализација на албанските интереси во Република Македонија. 

За нивно самоосвестување, ќе ги потсетам нека го прочитаат добро Нацртот што нивниот министер го остави во фиоките во Министерството, што се однесува до законот за јазиците, ќе видат дека навистина не знаат да водат политика и не се луѓе кои ќе го зголемат интересот на Албанците тука во Република Македонија, напротив, се луѓе кои ги  оставаат процесите на половина пат и не знаат да ги реализираат и финализираат, туку продолжуваат со истата песна само го загризуваат јаболкото и го оставаат на пола за да го остават и политичкиот процес на половина пат. 

Сите ние имаме обврска овие процеси да не бидат девијантни, туку финализирани, компатибилни со Охридскиот рамковен договор, со Уставот на Република Македонија и со аспирацијата на Албанците  кои одсекогаш имале таква аспирација. Сакам да спомнам и четврта точка која тие ја нарекуваат резултат.

Четвртата точка е многу значајна и многу озборувана точка каде ДУИ беше 4 години на власт со централната власт, 2 години со локалната власт, беше во полна сила на власт во оваа држава, беше силна во сите сегменти на државата или во сите сегменти на институциите во Република Македонија. Се однесува на законот за борците од 2001 година. 

Една политичка партија која ги знаела вредностите на тие луѓе требала да има приоритет над приоритети. Донесувањето на еден закон кој би утврдил социјализирање со целото општество во Македонија или институционализација на овој сегмент кој е за доброто на сите, а не само за доброто на Албанците. На тој начин државата ќе санира едно прашање или дел од општеството за кое треба да се преземе нешто, да се санира, да се уреди за да станат и тие рамноправни со сите луѓе во оваа земја. 

Тоа е еден број кој никој не го знае од причина што пратеник на ДУИ го бојкотира Парламентот 6 месеци без да му заврши мандатот на владеењето на ДУИ затоа што не е уреден статусот на борците. Откако поминаа изборите токму тој пратеник доаѓа и седнува до неговите колеги и воопшто не размислува дека има заборавено во 2006 година 6 месеци без да се почне со новиот изборен процес токму поради овој значаен елемент го бојкотирал Парламентот. Тој заборави дека овие луѓе биле 4 години на власт и воопшто не се грижеле дали треба да уредат еден значаен елемент кој требало да се уреди, туку напротив цело време лажеле и што е најлошо лажеле значаен сегмент на бизнисот, на значајната област на Албанците.

Вие многу добро знаете за да се исплакнат очите зошто се направи ЕР-Вардар. Го направивме затоа што требаше да ги санираме потребите на семејствата на паднатите борци. Денес да крадеш толку отворено, да крадеш стопански субјекти како што направи ДУИ, тоа е дилетантизам и мафија. 

Слободно можеме да кажеме дека мафијата е во делување со тоа што прави рекетирање на стопанските субјекти за маркантна или наводно висока цел каде сите пори од власта ги има во раце, сите министри и локалната власт, а сепак не може да го уреди тој дел од општеството за кој има согласност и ние како политичка сила работиме за да го уредиме тоа прашање и ако даде Господ само ние сме тие таа сила која ќе го уреди тоа прашање затоа што се разбираат работите кој колку тежи во политиката.  Меѓутоа не го направија тоа, а што е најлошото на 29 мај во овој фамозен договор со кој тие се гордеат дека постигнале нешто, овој дел од таа категорија на луѓе ја конкретизираат со зборот “жртви” или ја вреднуваат со зборот “жртва” што во политиката се пишува, е документ и останува документ и така ќе остане во иднина. Денеска во тој постулат стои зборот жртва што јас лично и мојата парламентарна група нема да го прифатиме тој збор и никогаш нема да го прифатиме. Тоа е елемент на лажење, мамење кој секој ден се повеќе излегува на површина, се гледа дека некој лаже и тоа на различни начини во различни категоризации само за да се покаже дека се работи нешто, а напротив, не се прави ништо.

Точката 5 на која ќе се вратам повторно, точката 5 која има доста заеднички точки со точката што е во однос на законот во кој се ставени 45-те закони, за која велат дека треба да се донесе законот за јазиците. Законот за јазиците не се донесува така како што велите вие со разговори, не се прави со инсталирање на лага и со изразување на лаги и мамење како што правевте со Законот за патни исправи, како што го направивте и Нацрт законот од вашиот министер што е многу негативен предлог во кој не знаете да го категоризирате албанскиот јазик дали во употреба или како службен јазик. Не се прави со фолклоризми, футуризми, дилетантизми, политички дилетантизам кој вие го дистрибуирате и го покажувате на народот секој ден. 

Овие работи се веќе завршени, се гледа нивниот крај затоа што  сето ова се прави за да дојде господинот Оровчанец во Комитетот за односи меѓу заедниците. Сосема е непотребно. Зошто го  бојкотиравте Парламентот, сакавте да добиете мотив за да влезете во Парламентот и овој мотив сакавте да го капитализирате со политички бои дека ете ние во прв ред ќе ставиме некои прашања за реализација или за дискусија, напротив, само работевте против политичкиот процес, против процесот на евроинтеграција и интеграцијата во НАТО и Европската унија. Сте работеле отворено против демократијата и против политичкото делување кое треба да се почитува поаѓајки од Парламентот, надвор во сите пори од општеството. Вие во најделикатните моменти за албанскиот народ кога се одлучува и капитализира Косовското прашање сте се бавеле со исклучително негативни дејанија кои одразиле или рефлектирале од практичен аспект во целиот регион за тоа дека ете ние сме луѓе кои работат во вакви размери со тоа што уште еднаш констатирате дека само мамите, лажете на културен начин по сите прашања.

Треба да се релаксирате, да не лажете и мамите повеќе, напротив, треба добро политички да се протелизирате, го фаќам тука опозициониот сегмент каде јас лично не сум човек кој не сака да биде критикуван или да критикува, напротив, треба да има критики, дебати и дискусии за многу прашања, но не вака на овој начин со оштетување на процесот и на јадрото на интересите, конкретно на Албанците во Република Македонија. Ви благодарам.

Љубиша Георгиевски: Благодарам и јас.

За реплика е јавен господинот Блерим Беџети, па потоа Рафис Алити.

Господине Беџети повелете со вашата реплика.

Блерим Беџети: Ви благодарам господине претседателе.

Јас во мојата реплика ќе се сконцентрирам за да му помогнам на колегата да излезе од маглата во која се наоѓа. Договорот од 29 мај е договор кој се обраќа на институциите на Република Македонија, почнувајќи од Викторија Нулан, Розмари Ди Карло, Фуере и т.н., да не ги кажувам сите по ред. 

До колку договорот не постои, тогаш почитувани колеги ние нема да расправаме денес и за оваа точка од дневниот ред, туку репликата ми е во функција што велите дека еден колега од ВМРО-ДПМНЕ се отстранува, а доаѓа господинот Оровчанец. Овде се трудите да ја искривите вистината. 

Со Уставот на Република Македонија има предвидено 7 места за Албанците во тој Комитет. Се трудите да ја изиграте јавноста ако кажете дека сте го направиле тој договор за да дојде еден пратеник Македонец од редот на опозицијата. Во Комитетот за односи меѓу заедниците 7 места се резервирани за Албанците. Ние бараме, пред да се определат на кој етникум му припаѓаат, бидејќи тогаш и јас и вие според желбите како многумина што се служат, за жал, тоа се ескивира. Без да спориме како се чувствува колешката. Сето ова е во функција да не ни се повторат политичките несакани состојби. 

Јас знам, а и многумина знаат дека вие без причини се нервирате. До колку договорот не постои од 29 мај, вие пред 29 мај пред денот на одржувањето на изборите имавте доста време да го објавите на нашите граѓани мислам на Албанците дали агендата која вие им ја ветивте на граѓаните Албанци како законот за албанскиот јазик за 60 дена, законот за паднатите борци и инвалиди од ОНА, но двете работи не се случија.

Сега, кога се реализира односно почнува да се реализира тоа и денес се говори за тие прашања каде е причината за да бидете нервозни. Вие го имавте тоа време, но не го искористивте. Не го искористивте времето како резултат на немање легитимитет од страна на Албанците. Сега можете и вие да го дадете вашиот придонес како што се трудиме ние да го дадеме нашиот. Овде е демагошко сето тоа дека нема договор од 29 мај, а за цело време дискутирате за договорот од 29 мај. Со овој договор добиваат Албанците, а добива и Република Македонија. Благодарам.

Љубиша Георгиевски: Благодарам и јас.

 Дали има контра реплика?

Контра реплика господинот Ружди Матоши една минута, повелете.

Ружди Матоши: Лагата и измамата што вие и понатаму продолжувате господа од ДУИ да лажете, лагата е во тоа што нема Нацрт закон за борците, нема Нацрт закон за јазикот од причина што овие луѓе се засрамија. Срамот е во тоа што овие имаат Нацрт закон за јазикот, но тој е штетен и не е во согласност со аспирациите на Албанците во Македонија. 

Четири години биле на власт ништоне направиле за паднатите борци само ги краделе фирмите како ЕР Вардар по 200-300 илјади евра, а и понатаму продолжуваат со истата политика. Благодарам.

Љубиша Георгиевски: Ова беше контра реплика.

Пред да дадам  реплика на господинот Рафис Алити, должен сум да ве известам уште еднаш, во случај ако некој не чул, дека според еднагласната согласност на координацијата, денес ќе работиме до 21,00 часот. Благодарам.

Господине Алите, повелете со вашата реплика.

Рафис Алити: Ви благодарам.

Навистина слушајќи го мојот колега Матоши, размислив и повторно размислувам, сме ги ставиле во забуна другите пратеници било тоа од македонската позиција или од опозицијата. Велам сме ги ставиле во заблуда, бидејки слушајки го господинот Матоши, тој говори како да е во опозиција, а заборава дека е во позиција, заборава дека партиципира во Владата на Груевски. Истовремено заборава дека денес на лидерската средба се расправа исто така за мајскиот договор. Од друга страна вели дека мајскиот договр е инегзистентен договор. Јас искрено го разбирам господинот зошто го вели ова. Затоа што истиот господин во изминатите 4 години исто од оваа говорница каде говореше денес велеше дека и Охридскиот договор е инегзистентен и кога тие ќе дојдат на власт ќе направат нешто повеќе.

Се поставува прашањето што направија до денес, освен дека имаат кукли во оваа Влада кои се нарекуваат министри, нешто добро за земјата и за Албанците не направија. Ова е ваш проблем. 

Овде се спомнуваат патните исправи или пасошот. Ние господине Матоши не само насловот, туку и внатрешноста ја направивме, а вие повелете каде е формуларот кој треба да биде на овој или на друг јазик, отстранете го тоа оти е многу лесно да се направат тие измени. 

Исто така говорите и за точките 4 и 5 за законот за паднатите борци од 2001 година и законот за јазиците. Повторно вие сте во позиција, повелете, понудете подобар закон, ние ќе ве подржиме.

Јас ќе те потсетам тебе, но и другите од твојата парламентарна група тој Универзитет за кој велевте дека не е добар заедно со вашиот лидер денес одите и уживате во тој Тетовски универзитет, а наводно правите големи работи. Ние го направивме тоа, се официјализира тој Тетовски универзитет, но никогаш не сме плукале таму на тоа што некој пред нас го направил. Не сме плукале, туку напротив тоа што го оставиле другите ние сме продолжиле со работа. Трагедијата е во тоа што вие немате капацитет ниту интелектуална сила овие процеси да ги водите напред господине Ружди. Повелете, одете напред, ние ќе ве помагаме. Немојте да чекате ние да го имплементираме мајскиот договор, направете го вие подобро, ние ќе ве подржиме во сето тоа. Благодарам.

Љубиша Георгиевски: Господинот Ружди Матоши со својата контра реплика од 60 секунди, повелете.

Ружди Матоши: Ви благодарам господине претседател. 

Тука стои заблудата, заблудата е кај вас, меѓутоа, тука стои и трагедијата за тоа дека ти си се согласил да имаш албански јазик на доброволна основа. Се додека си усвоил еден таков закон Албанците да одат и да поднесуваат молба за да добијат лични исправи на албански јазик, тука се покажува твојата политичка сила.

Што се однесува до тие никакви објекти денес, наидовме на истите, но денес тоа не се колипки, туку големи објекти од 80 вработени кои беа до грло во криминал и корупција таму имаш Универзитет и отворени насоки кои ќе продолжат и ќе се шират низ цела Македонија. Значи, негативните марифети вие ги правите и вие сте тие што политичкиот процес го почнувате и не го терате до крај. Напротив, се бавите со игри и играчки како што се занимавале и до сега и како што го нагризувате јаболкото и го оставате. Благодарам.

Љубиша Георгиевски: Има збор господинот Агим Рамадани, повелете.

Агим Рамадани:  Почитуван претседателе, почитувани пратеници.

Еве денес расправаме за една точка од дневниот ред како производ на еден договор во ветер кој го дува ветерот за цело време и од сето тоа немеме никаков резултат или квалитет, туку се потресуваат планините и шумите и се роди еден договор, мајски договор на 29 мај за чии резултати разговараме денеска. Да не ме разбере лошо Оровчанец, се роди Оровчанец.

Значи, ова не беше резултат за кој ние денеска расправаме на оваа седница. На докторот ќе му кажам да не ме разбере лошо, болно е нешто друго. Болно е тоа дека денес расправаме за една точка која точка ја предложија и се договориле ДУИ или Али Ахмети и Никола Груевски. Истиот Али Ахмети кој е производ на 2001 година, што значи дека е производ на една војна која за мене не е војна, не за мојата партија затоа што кога ги гледам резултатите и тенденциите, настојувањата и начинот како постапуваат овие лица кои се повикаа на војната, формираа политичка партија со воена етимологија од ОНА во ДУИ и го зедоа името Демократска унија за интеграција. Почнаа да ги интегрираат Албанците во власта која ја формираа со господинот Бранко Црвенковски, човек кој ги уби, ги затвори и ги приведуваше Албанците, влезе во коалиција со оваа личност и денес ни кажуваат дека е наследник на ОНА. Со среќа нека ви е. Нека биде така, но до колку Тута Аруфа е наследник на ОНА, до колку Сафет Незири е наследник на ОНА, до колку Азис Положани е наследник на ОНА, до колку Селвие и сите други кои не учествувале, не му велам на Рафис Алити, на Ружди Матоши, не му велам на Лека, но вие другите кои излеговте од ПДП и други партии не знам како се измешаа работите, денес ги застапувате војниците на ОНА во вид на ДУИ во овој Парламент. Каква иронија. 

Најлошото од сите лоши работи тие мртви борци и живи и борци кои сте ги направиле со договор на 29 мај како жртви на тој судир или оштетувањата кои им се прават на нив. Размислете што велите. Ќе ги решиме нивните работи со актуелните закони. Кои се тие закони? Закони за социјална помош, кај нас велат закони за мали парчиња леб, за трошки. Тие се бореа во 2001 година за трошки? Никогаш. Но вие не го правите случајно ова. Ова ви е порака од големиот брат СДСМ и тој ви вели попречете ја ДПА колку што можете, бидејќи како зеле залет Албанците ќе ги реализираат подобро и од Албанија и од Косово. Вие ја реализирате мисијата на вашиот налогодавач Бранко Црвенковски. Зошто го правите ова? Затоа што вие во пресрет на решавањето на косовското прашање го бојкотирате Парламентот во Република Македонија во моменти кога е најкритична состојбата да се реши косовското прашање вие поднесовте 4000 амандмани во овој Парламент. Во пресрет на решавањето на косовското прашање вие вршите конекција со тие кои излегоа во планина со неколку групи кои ги напуштија затворите и дојдоа овде да ги спасат Албанците. Тие излегоа од Дубрава да не спасат нас. Ако биле спасители нека отидат во Северна Митровица, а не во Бродец. Вие сте тие кои направивте шуш муш конекција со тие. Ги имаме документите сите се видливи.

Друга пречка во пресрет на решавањето на косовското прашање видете што сте напрвиле, вие добро знаете, продолжуваме. 

Зошто се случи војната? Има пет коминикеа, ја направивме војната за да ги ослободиме нашите браќа Албанци, да ги ослободиме албанските подрачја од славомакедонските окупатори. Шестата е за правата на човекот. Нека е со среќа. За правата на човекот да, дојде меѓународниот фактор, знаете што ви рекоа во петтото коминике, но излезе ДПА и ве направи легитимни. Меѓународниот фактор не ве остави да ве занемарат, повторно ДПА ве спаси во тоа време. Благодарение на ДПА се формира групата за формирање на Охридскиот рамковен договор за измена на Уставот на Република Македонија. Устав кој се измени за албанскиот јазик, бидејќи во поранешниот устав не беше така и во овој Устав се напиша како што се напиша тој член и дојдовте вие на власт. Ја добивте силата од народот. Влеговте во власта, четири години бевте на власт со луѓето кои не сакаат да слушнат албански јазик, вие правевте политика. Луѓето ги убиваа кога слушаа албански, а тоа е Бранко Црвенковски. Тој, за жал, најголем јатак како Претседател на државата го има во општините каде се градоначалници Албанци од ДУИ. Бранко Црвенковски шета во Гостивар рамноправно со Невзат Бејта и кој продолжува да биде тој кој вам ви дава инструкции како да работите.

Оваа Влада ќе продолжи со својата работа без оглед на пречките кои вие ни ги правите. Зошто? Затоа што ние сме подготвени, вие рековте дека немавме знаење ниту можности, но јас велам грешите имаме и знаење и можности и патриотизам и се што барате се имаме и се ќе реализираме. Но, ова не ви пречи вам, туку ви пречи резултатот што го постигнавме за една ипол година. 800 Албанци со факултет се вработија во државната администрација. Ова за вас беше сон. За четири години ништо не направивте. Други вработувања во Владата на Република Македонија, се формира посебен Секретаријат кој ќе се бави со реализирање на Охридскиот рамковен договор. Овој Секретаријат има свои извршни органи. До колку едно претпријатие, една јавна институција, една болница, еден суд не ги вработува Албанците и другите помали заедници, ќе одговара и ќе има санкции. Вие добро знаете дека го донесовме Законот кој ќе дава налози и  ќе спроведува и ќе ги санкционира тие кои не ги остваруваат налозите. Што значи дека таму каде вие никогаш не сте допреле за застапеноста на Албанците, ние сега отпочнавме да го реализираме тоа. Таму каде вие се плашевте да говорите, да разговарате и ден денес се плашите да кажете дека борците од 2001 година ќе ги третираме како жртви, а не како борци. Ние велиме како борци, како паднати борци за кои ќе донесеме закон. Ние го третираме нашиот сакан албански јазик за кој јазик сме подготвиле закон, готов е и ќе го донесеме. Но, ова што велите до сега вие го првите намерно за да не го реализираме. Ви велам дека грешите, ова ќе се случи, но вие имате еден проблем. Ве боли тоа дека ова ќе се рализира од ДПА. Вие рековте дека имаме договор од 29 мај, вие велите дека сме се договориле со Груевски, имаше и надворешни амбасадори, да, тие биле присутни, но немате ништо пишано, немате ниту нацрт закони ниту за паднатите борци ниту за комитетот, ниту за Бадентер и други нешта. Што е уште полошо комитетот кој денеска сакате да го измените со еден пратеник неутрален, на ниту една политичка партија, сакате да го формирате комиетот, но нема потреба затоа што вие им ги одзедовте правата на идните генерации во иднина со овој комитет да не се одлучува со Бадентер ниту еден друг закон освен овие 45 кои ги предложивте вие. Многу ни е тешко во овој момент на народот да му објасниме каде е функцијата на овој Комитет за односи меѓу заедниците. Тој остана еден осакатен Комитет, нема никаква функција. Овој Комитет не постапува во оваа насока. Вие ги лимитиравте, им го одзедовте правото на народот, албанскиот народ, турскиот народ, ромскиот народ, српскиот народ и на другите заедници со Комитетот да го употребат Бадентер и во состојби кои не ги знаеме кои ќе бидат во иднина.

Со овој закон ќе ви ја затворат устата и ќе ви речат ова се законите, вие не побаравте други закони и се затвора ова поглавје. Ние не сакаме да го затвориме ова поглавје. Ова што го правите вие денес со голем триумфализам изнесовте еден од ВМРО и го внесовте Оровчанец како член, каков резултат ќе му кажете на народот дека сте постигнале со ова? Што ќе му кажете на тој борец кој не следи преку телевизорите и гледа каков закон ќе донесе Парламентот за да добие некаква пензија. Вие ништо не нудите од сето ова.

Тоа што го рековте вие дека Универзитетот сме го нарекле како колиби, не е вистина. Таткото на Универзитетот седи тука на крајот, тоа е господинот Фадил Сулејмани. Тој е јунакот од 1994 година го основа тој Универзитет, а вие кога дојдовте него го изнесовте. Што направи? Илегално надвор од актуелната власт го наполни со факултети тој Универзитет, вие го осакативте. 500 студенти на медицина ги однесовте во Албанија во Тирана, Скадар, Приштина, Скопје, низ Европа, а мнозинството останаа на улица. Јас предавав таму, имав духовна болка нивните татковци 500 млади по 3 години факултет, некои беа во прва година, некои во трета година, да речам во просек втора година, 500 по две години, тоа се 1000 години факултет им се губи на овие лица, 1000 години учење факултет по 3000 евра ги чинеше сето тоа, тоа се 3 милиони евра. Ги однесовте горе-долу, ги оставивте без леб, ги оставивте без образование. Универзитетот во Тетово го оддалечивте од народот. Формиравте три до четири факултети кои директно се наредуваа од Скопје и квотите се даваа колку да примите, колку да не примите. На овој начин ќе постапувате, а на овој начин нема да постапите. Го претворивте во приватна сопственост на Неџмедин Беадини и Невзат Елези. Три-четири лица го раководеа тој факултет со налог на Фазли Велиу и по налог на Азис Положани, кој не е присутен да му кажам во лице дека го украде Министерството за образование и наука, за што ќе одговара. Има пишани документи. Го осакати албанското образование, а што е уште полошо истиот е против задолжителното средно образование. Еве тоа се резултатите што вие сакате да  кажете  дека сте направиле нешто по војната. Бевте четири години на власт, а сега еве една година и три-четири месеци ние сме на власт, знчи 15 или 17 месеци како сме на власт, а имаме толку многу резултати, што вие се срамите дека сте пратеници Албанци кои  ја застапувате вашата партија ДУИ. Што е уште полошо, сакате да го интегрирате, во Источна Македонија отварате ограноци и станавте најнапредните луѓе, луѓе кои како да сте од Шведска, од Данска, од Швајцарија, значи толку станавте кротки. Тоа го правите само вие.

На крајот, да не должам повеќе, мајскиот договор е само голема пречка. Вие го направивте со вашите партнери за да го попречите ДПА, да немаме ние разултати. Но, бидете сигурни ДПА, овие пратеници и професорот и сите други кои се од наша страна, заедно со коалиционите партнери, со ВМРО, со НСДП и со другите, ќе го реализираме сето тоа и Законот за јазици и Законот за паднатите борци. Ако вие сакате да ни го подготвите теренот и ние да се лизнеме, ние тоа никогаш нема да го направиме.

Љубиша Георгиевски:  Благодарам.

Процедурално за збор се јавува госпоѓа Роза Тупузова Каревска.

Роза Топузова Каревска:  Благодарам почитуван претседателе.

Јас би сакала процедурално да реагирам на наинот на кој работи Собранието после 18 часот. 

Имам сознанија дека на координација сте се договориле, бидејќи пратеничката група на ЛДП не учествува во овој период на координациите, значи сте се договориле да се работи до 21 часот, но тоа се однесува само кога ќе се дебатира за Буџетот. Значи првичниот договор бил таков, така е информирана нашата пратеничка група. Но, без разлика, почитуван претседателе, сакам да ве опоменам дека Собранието требаше да изгласа продолжување на работното време после 18 часот, на денешната седница, бидејќи колку што можеме сите да видиме овие точки што се денес на дневен ред не се однесуваат на Буџетот.

Со оглед дека тоа не е направено, ние бевме информирани дека денес ќе се работи до 18 часот и сакам да ве опоменам дека тука има кршење на Деловникот, значи не се изгласа продолжување на работата после 18 часот и барам да ја прекинете денешната седница, а од утре кога ќе дебатираме по Буџетот, да работиме според она што е договорено. Тоа е моето барање.

Или пак со оглед на тоа што не може веќе да се изгласа продолжување, бидејќи според Деловникот тоа требаше да се направи пред 18 часот, сакам да ве опоменам дека е прекршен Деловникот и тоа што сега се работи е надвор и од договорот и од Деловникот.

Љубиша Георгиевски:  Што се однесува до мене, колку јас паметам, а тоа можеме да го видиме и во записниците од состаноците, немаше тематско ограничување. Уште во петкокот рековме дека од понеделник до петок ќе работиме, генерално, секој ден до 21 часот, без тематски ограничувања. Инаку, секако ако не беше така, предлогот ќе го ставев на гласање и ќе поминеше. Во петокот така се договоривме а денес уште еднаш се договоривме.

Господине Алити вие ако сте за реплика можете сега да зборувате, а за говор на ред е госпоѓа Флора Кадриу, а после неа вие можете да се јавите за дискусија, за да го почитуваме дисплејот.

Сега повелете имате реплика три минути.

Рафис Алити:  Благодарам.

Почитуван колега, за се зборувавте, а не за она што е тема на денот и за што треба да дискутираме, за Комитетот за меѓуетнички односи, само тоа што не се придржувате до темата како повторно е тоа ваш проблем, така да го третирате ова прашање. Ги спомнавте Лека, Матоши, учителот Селвија итн. Ние го направивме она што можевме да го направиме во 2001 година и што беше импонирано да го направиме, јас сакам да ти кажам со целосно убедување дека се гордеам со она што го направив, затоа што Албанците беа омаловажени во минатото, но за тоа треба да седнете и да се симнете кај населението и да го слушнете она што треба да ви го каже обичниот граѓанин. Затоа, не сакам да полимизирам во оваа насока со тебе. Зборот жртва, искрено јас не го познавам англискиот јазик, туку јас се заинтересирав кај луѓето кои се експерти во оваа работа. На англиски јазик нема друг термин. Оригиналната спогодба помеѓу Ахмети и Груевски е на англиски јазик и таму пишува не само жртви, жртвите од 2001 година тоа се жртви на војната според англискиот јазик. Доколку некој познава поинаков термин јас навистина искрено ви кажувам дека би требало да ми помогнете, бидејќи друг термин не знам. Јас ги консултирав луѓето кои што го познаваат добро англискиот јазик, но, господине Агим да плукаш на крвта, на потта, на револуцијата на твојот народ е како да плукаш не само врз себе туку повеќе од тоа, така што во оваа насока не само ти и останатите во ДПА, навистина треба да бидат внимателни кога зборуваат за 2001 година. Теута Арифи или Ајше Селмани, Теута Арифи ја врши својата работа подобро отколку повеќето од колегите во овој Парламент и за тоа навистина и завидуваат не само вашие парламентарци, туку и други пратеници. За тоа најдобро ќе зборува самата таа.

За Тетовскиот универзитет рековте она што го кажавте, го легализиравме Тетовскиот универзитет, ние ги легализиравме сите оние млади кои студираат до 2003 година на Тетовскиот универзитет ја легализиравме нивната диплома и токму тие студенти и албанското население се навистина благодарни и не случајно го велам ова, само една реченица, не случајно колку пати излеговме на изборите и албанското население не подржа. Господине Агим, ние знаевме да ја направиме војната да го постигнеме мирот, но исто така и да водиме политика. Тоа треба да го направите колегите, а голем број од колегите знаат тоа подобор да го прават од вас, но тие не се во првите редови. 

Љубиша Георгиевски: Благодарам.

Господине Рамадани имате една минута контра реплика, повелете.

Агим Рамадани: Да, господине Рафис, но вие имате односно измислувате на ниту еден начин неплукав врз борците и реков мојата партија ќе се ангажира со закон да го реши и да ги нарече како што им доликува да се наречат, а не како жртви, што сте го прифатиле со постојните закони. Во однос на тој универзитет, легализацијата ја направивте врз основа на претходниот закон кој го донесе ДПА и го отвори Штул, на кој му завидувате и денес. 

Второ, тоа што го велите вие за Теута, тоа е ваше мислење, а јас го дадов моето мислење за таа жена. Но, на ниту еден начин не можам да прифатам  вие да бидете наследници и немате ниту едно право од 2002 година, до 2006 да го криминилизирате албанското население. Тоа го внесовте како политичко средство и се плашеа луѓето од вас што бевте на власт, бидејќи Азис Положани е пример кога еден ученик го претепале неговите телохранители во едно училиште каде јавно пишуваше во весник, затоа што го критикувал министерот. Голема работа. 

Љубиша Георгиевски: Благодарам.

Господине Незири, повелете со вашата реплика на излагањето на господин Агим Рамадани, со вашите три минути.

Сафет Незири: Благодарам господине претседателе.

Почитувани колеги, јас сум многу смирен, не сум нервозен како господинот Агим и неговата парламентана група, бидејќи ќе спомнам три важни животни елементи. Во 2002 година беа изборите. Во 2002 година ги изгубивте изборите, во 2006 година исто така ги изгубивте изборите, во 2007 година господин Агим Рамадани имате дебакл во договорот со мајскиот договор. Затоа вие сте многу нервозни, најголема нервоза е таа што господин Никола Груевски навистина станува збор до политиката, што значи ја подржува политиката Груевски-Ахмети. Ако имате проблеми обратете се до него, тој малку подалеку ги гледа рабоите и виде дека со ДПА не може да води политика, бидејќи нема своја политичка агенда и сфати дека ДУИ има своја агенда, национална и го прифати како такви. Затоа, јас ве повикувам јавно ако не можете да вршите некоја работа, тогаш барем придуржете им се на тие што знаат да водат политика. Овие точки од Мајскиот договор подржете ги и заедно рамо до рамо ќе одиме напред. Не станува збор за политика на ДУИ, туку станува збор за политика на рамоноправност на сите граѓани во Република Македонија.

Јас не сум дел од војаната, но јас навистина ја подржувам војната или пак тие што ја водеа војната, јас сум горделив што сум заедно со Ахмети како врховен командат, јас сум горделив што сум со Рафис Алити и останатите што беа во војната. Но, жалам што некој се зафаќа со криминалноста, а јас сум на страната на тие кои се бореа.

Сакам да ви кажам едно прашање. Знаете зошто се прави промена на овој Комитет. Член од вашата партија на овој Комитет ја стопира работата, правото, албанците донесуваат одлуки со Бадентер. Затоа се менува тој, да дојде некој дргу, затоа што вашиот член не беше подготвен да го испочитува ова. Се разбира, ми дадовте шанса ние да ве поправиме, да дојдеме до израз и да дојде до израз нашата авангардна политика. Ако имате нешто повеќе и да бидете поефективни, верувајте дека јас сум тој кој што ќе ве подржам доколку имате закон, за една, за друга работа и имате работи кои што се во полза на албанците. Вас со ова ви се стеснува кругот на работата и јас мислам дека треба да се прифати Мајскиот договор меќу лидерите на двете партии.

Љубиша Георгиевски:  Повелете господине Сулејмани.

Фадил Сулејмани: Ви благодарам.

Господине Сафет, ти треба без да го штитиш ДУИ, ОНА и Али  и да кажеш кој си ти. Ти рече дека ги изгубивме изборите, а победи ти. Каде беше ти, беше во ПДП и што доби ти. Со Азис помина ваму и со Блерим, сега кажи каде се, дали си ДУИ или си ПДП. Ти ги аргат на ДУИ. Стани маж и кажи јас сум денес член на ДУИ. Во однос на тоа дека имаш чест да бидеш заедно со Али таму и колку го сакаш и го цениш тоа е твоја работа и продолжи да го цениш. Тоа право не ги го одземам бидејќи го немам тоа право, но немој да заборавиш едно нешто, доколку сакаш да ни се припоиш на нас, никогаш нема да те земеме. Јавно ти го велам ова. Тоа е прво.

Второ, доколку ти е мило дека е паралаелно со тебе Али или некој друг кој војувал, никогаш во ниту еден момент не можам да те разберам што бара со тебе кољ дијаманти. Благодарам.

Љубиша Георгиевски: Благодарам.

За процедурална интервенција се јави господин Мустафа Неждет, повелете.

Неждет Мустафа: Благодарам претседателе.

Не ми е мило, да ги слушам колегите со ваков тон на една ваква точка. Точката е Предлог на одлука за изменување и дополнување на одлуката за избор на членови на Комитетот за односи меѓу заедниците. Јас не гледам претседателе  дека тука имаме точка за војната во 2001 година. Го имате тој мандат, да ги замолите колегите пратеници да не се добие поголема тензија во нивниот дијалог. Да се задржат на точката, како што гласи. И тоа не е коректно. Впрочем, тоа е ваш мандат. Благодарам.

Љубиша Георгиевски: Јас се надевам дека сите по малку ќе го земеме предвид овој умен совет на господин Неждет Мустафа, дотолку повеќе што, колку јас сум известен, оваа точка е усогласена на лидерско ниво, но како е и што е, се движи така како што се движи.

Има ли уште некој процедурално? 

Значи, Валентина Боживновска процедурално.

Повелете. Значи процедуралните имаат предност, после ќе видиме за реплики.

Повелете госпоѓо Божиновска.

Валентина Божиновска: Почитуван претседателе, можеме да говориме за Комитетот  за односи меѓу заедниците, можеме да говориме каков беше транплинот, зошто е господинот Оровчанец, зошто не е некој друг за составот, но не ми е пријатно воопшто како десничар за оваа точка да слушаме за некаква албанска национална агенда. Дозволете при вакви моменти да се почуствувам крајно непријатно, затоа што и јас имам сопствена национална македонска агенда, па никој досега не ми одговори како се најде трупот од 2001 година и ќе го поставувам до крајот на сопствениот мандат од Македонска каменица, сетете се на момчето кое остана без глава и без нозе. Никој досега не одговори ни во белата книга, ни во  македонската јавност за тој труп. Затоа ве молам да се вратиме на точката, овие разгорени дебати да ги оставиме и уште еднаш ве повикувам да се присетиме, кој се извини во 2001 година на Македонците. Благодарам.

Љубиша Георгиевски: Благодарам и јас.

Господине Сулејмани, имам за вас прашање. Баравте ли вие збор или реплика? (Реплика)

Повелете, имате реплика три минути.

Фадил Сулејмани: Почитуван претседателе, почитувани пратеници,

Што се однесува до Тетовскиот универзитет, сметам дека е оправдано  да дадам едно објаснување, што мислам дека е потребно не само за пратениците тука, туку и за јавноста која што не следи. ДУИ се вели дека ги реализира сите оние работи што ги вети на народот. Само ни остана Тетовскиот универзитет. Затоа, како дојдоа од планините и со формирањето на нивната партија, го нападнаа овој универзитет и направија еден атак, формираа една група за високо образование. Али Ахмети го стави таму својот вујко и се обидоа да го уништат Универзитетот. Јас бев на тие разговори и тој рече дека ние веќе имаме еден колеџ на Југоисточна Европа, итн, и дека овој Универзитет не треба да постои, затоа што не го сакаат Македонските итн. Немам време да ги објаснам сите оние работи, но вистината е дека оваа партија ДУИ ги затвори од 15 факултети кои што беа, 12 ги затвори. Остави само три насоки наречени факултети. Го затвори за медицина, стоматологија и на крајот,  од работа ги избрка најголмиот  број на професори, кои што предаваа. Целта беше овој Универзитет да се врати да стане една педагоашка академија и не сакаа да слушнат ништо, а всушност нивниот план беше да го уништат овој факултет, со интервенцијата во 2006 година, Универзитетот во Тетово се спаси. Ова е реалност, може да го докаже секој. Беа отворени 10 факултети. Идната година ќе се отвори медицинскиот факултет во одделот стоматологија, но што се однесува до политичкиот субјект на власта на ДПА која што направи многу работа, треба да ја кажеме реалноста за Албанолошкиот институт, додека ДУИ го игнорираше тоа, ја згази оваа волја на Албанците во Македонија. И ништо не направи, ништо не излезе на површина. Ако зборуваме повеќе, тие отидоа и го побараа моето остранување од Комисијата за образование и наука во Парламентот на Република Македонија. Што да кажам друго за нив. Тие се луѓе на кои што  им пречат успесите и секогаш се против успесите на Албанците во Република Македонија. 

Љубиша Георгиевски: Традиција е скогаш кога работиме до 21,00 часот, некаде во ова време се дава прекин од половина час за одмор. Потоа продолжуваме со репликата на господин Азис Положани.

(Пауза од 18,30 часот)

(По паузата седницата продолжи во 19,01 часот) 
Љубиша Георгиевски: Ги повикувам пратениците  кои се надвор од салата да влезат во салата, продолжуваме со седницата. 

Ги молам пратениците да ги заземат своите места, продолжуваме со седницата, затоа што изминаа веќе три или четири минути од дадениот прекин. 

Застанавме кај господин Азис Положани кој побара реплика на излагањето на господин Агим Рамадани. 

Повелете господине Положани. 

Азис Положани: Ви благодарам господине претседател. 

Без некоја голема желба го користам моето право за реплика во однос на дискусијата на господинот Рамадани. Истиот три пати го спомна моето име, секогаш во заканувачка конотација во однос на мојата личност. Го разбрав како порака дека господинот Рамадани сака јас да кажам  неколку зборови освен не му стана опсесија моето име. 

Почитуван господине пратеник навистина е невкусно на таков начин да се дебатира да се насочи кон еден пратеник колега и на  крајот со измислица дека некое мое телохранителство некого истепал, затоа што реагирал во однос на мене. Навистина ако тоа се случило еве прифатливо е од моја страна, немам никаква информација дека се случило вакво нешто. Доколку господинот Рамадани има информација или знае кога се случило тоа би било добро да го каже местото, ситуацијата и случката каде се случило тоа. Инаку би го прифатил тоа како измислица и тоа дека пратеникот секогаш сака да го импонира тоа во овој дом, речник кој што е очекуван или разбран од негова страна, разбирлив, но не е добро за овој законодавен дом. 

Што се однесува до темите кои што сака да ги импонира, иако кон неколку прашања не беа на дневен ред господине претседател, или не реагиравте на такво нешто значи станува збор за така да го наречеме фрустрација во однос на решението, во однос на бившите борци на ОНА кои што не се денес на дневен ред, но сепак беа дебатирани долго и мислам дека е многу едноставно решение. 

Доколку ова решение е малку што ние го нудиме или го презентираме навистина постои извршна власт да донесе закон, да предложи закон за бившите борци, јазикот и ние со цела сериозност ќе го разгледаме и ќе го поддржиме. 

Не сакам да зборувам за другите елементи што беа дискутирани тука, затоа што беше спомнато што не сме направиле односно тетовскиот универзитет. Во врска со она што е голема работа за легализација на оваа институција, или пак имајќи го правото дека треба да се зборува за Албанците кои што имаат потреба да имаат свој универзитет, на свој јазик, имаме право сите со задоволство, ќе отвориме една дебата како нова точка на дневен ред и во тој контекст ние можеме да зборуваме а не во врска со некое прашање, фактички кое што не е на дневен ред денесла. 

Љубиша Георгиевски: Повелете господине Рамадани вашата минута за контрареплика. 

Агим Рамадани: Во ниту еден начин немам задоволство да ми биде опсесија името Положани. Напротив кога замислував со ова се тревожам за тие 500-тини студенти по медицина кои во текот на 2003 година или 2004 година како министер за образование, кога здружението на лекари во салата на Домот на култура во Тетово преку мојата уста јавно ве прашавме зошто го затворате Медицинскиот факултет вие ми рековте “Соломонско решение”. Состојбата е многу добра, сите тие ќе се инкриминираат, затоа Рамадани во го давам овој одговор на мировен, тоа беше што им го дадовте на тие студенти. За ученикот беше тој, сам напишав, вие не го демантиравте тоа. Велеше, дали ве заболе тоа Азис Положани. 

Трето, вие сте тие кои направивте зло и назадни работи. Немам време да ги кажам сите, но секогаш ќе ве потсетувам на тие работи. 

Љубиша Георгиевски: Госпоѓа Флора Кадриу вие сега имате збор. 

Збор има госпоѓа Флора Кадриу.

Флора Кадриу: Ви благодарам господине претседател. 

 Почитувани колеги пратеници, дозволете ми и јас да го искажам своето мислење околу точката на дневен ред на оваа пленарна седница, значи околу Комитетот за односи меѓу заедниците. Можеби ќе се повторам со претставниците пратеници на парламентарната група ДПА, но секогаш “повторувањето е мајка на знаењето”, и фактите, и аргументите се исти и затоа сигурно ќе ги употребиме истите зборови. 

Начи, со предлогот што еден претставник на неалбанска заедница, без оглед за кого станува збор, да се определи за член на Комитетот за односи меѓу заедниците при Парламентот на Република Македонија се потврдува и запечатува политичката активност и политичката агенда на ДУИ како неуспех на албанскиот народ, барањата на албанците во Република Македонија. 

Го велам ова затоа што доколку би работеле за Албанците во Република Македонија ќе инсистираме овој член да биде токму член претстав ник на Албанската заедница, албанскиот етникум, но станува збор за господин Ѓорѓи Оровчанец, секоја чест за него како личност, како професионалец од областа на медицината, секоја чест за некого, но сакам да поставам едно прашање. Дали господин Ѓорѓи Оровчанец ќе ги штити интересите на албанскиот народ, дали тој ќе се промовира како Албанец, и дали во Комитетот ќе го зголеми бројот на Албанците за Бадинтерово гласање, за место каде што ДУИ секогаш велеше дека Бадинтеровото гласање не е во ред, и треба да се преземе нешто во оваа насока и зазтоа треба да се направат промени во Законот во однос на Комитетот. Денес се случу ва нешто друго. Не станува збор за зголемување на бројот на претставници на Албанците во Комитетот, јас ќе поставам едно прашање што го поставувам секогаш пред себе си - дали Комитетот за односи меѓу заедниците во минатиот мандат, колку седници одржа.  Јас колку што знам само 13. Која беше улогата на тој Комитет кога вие бевте на власт. За сето ова може да се констатира дека мајскиот договор кој што вие го нарекувате Мајски договор, но за кои јас неколку пати од оваа говорница реков дека е договор за китење со перја на други и тоа се кажува што е постигнато. Постигнато е во Комитетот да влезе една личност припадник на неалбанска заедница, постигнато е како што е познато еден договор за социјален пакет, за борците на ОНА кои што вие ги нарекувате жртви, без оглед дали постои некој друг термин од англискиот  јазик. Мене колку што  ми е познато има и други термини, има борци, но има и жртви, но ова беше вашиот из бор. Во ред вие мислите дека сте жртви, но ДПА никогаш нема да се согласи со социјалниот пакет, за борците и жртвите на војната. ДПА инсистира овие спорни прашања за албанскиот народ кои што беа спорни со години наназад да се решат токму со закон. Закон за борци и жртви, исто онака како што ние инсистираме да имаме закон за употреба на јазиците. Овие нешта без друго треба да се отворат и ние без друго тука во Парламентот, како претставници на народот  треба да ги дискутираме. 

Вие ми велите дека ДПА или преставниците на оваа партија, преставниците ги кршат револуцијата, албанската револуција. Не е точно. Ниту  еднаш не ја згазивме оваа албанска револуција. Напротив, вие треба да знаете кој беше потписник на Охридскиот договор. Вие треба да знаете кој во тој период излезе на ваша страна и ве бранеше пред меѓународни и домашни релевантни фактори дека вие не сте терорирсти туку она што го правиме ние како ДПА тоа се политичките актинвости по револуцијата, по војната кога беа создадени услови и можности за решавање на сите прашања, за решавање на се што беше спорно за Албанците, и тоа на револуционерен начин. Во тек на 24 часа, а вие сите овие прашања ги оставивте нерешени. Не го донесовте законот за употреба на албанскиот јазик. Ни оставивте на нас во наследство, 4 години бев те на власт, не го решивте прашањето на борците, не го донесовте и не го усвоивте законот за жртвите на ОНА. Вие ни донесовте делумни закони од Охридскиот договор што ДПА во опозиција кога беше тоа секогаш велеше дека фактички вие ни донесовте закон за употреба на знамето, како што реков и пртходно, тоа знаме може да се употреби во селото Липково или Оризари, но не може да се употреби во градот Куманово. 

Вие ни донесовте такви закони, вие ни донесовте закон за лични документи, Законот за пасош,  пасош кој што го донесовте, кој што го спомнаа и моите колеги, со кој донесовте дискриминаторска политика во однос на албанскиот народ. Излезете на говорницата и речете дали можете да исполните, да донесете закон за пасош на албански јазик. Не враќате во времето на Хитлер кога Евреите беа обележани. Дали и ние Албанците по војната што ја имавте, а во која што ве поддржавме вака да го решиме проблемот или прашањето на употребата на јазикот, на документите, на знамето, или законот за децентрализација. Законот со кој вие направивте  територијална поделба, како да се решава нешто да се исече со ножици, а фактички во тие моменти ДПА која беше во опозиција со групата експерти побара средби со вас. Бараше и инсистираше да има такви средби на два три пати. Јас не верувам дека вие ќе излезете и ќе кажете дека ова не е точно, затоа што ви понудивме средби на ниво на експерти од вашата партија и од нашата партија за да може да ги решиме овие прашања. Ова беше токму моментот кога беше донесен Законот за децентрализација и вие го одбивте ова. Ги одбивте овие средби. Вие не сакавте да соработувате. Не сакавте да слушнете, да ја слушнете конструктивноста на ДПА која што сакаше само средба и разговори во интерес на албанскиот народ во Република Македонија. 

Затоа имавме мирни протести тогаш во однос на општината Кале. Можеби се сеќавате, затоа што вие фактички ја вративте децентрализацијата во годините пред Бивша Југославија. Но, ова се вашите заслуги по периодот, по револуционерниот период за кој што вие говорите денес. Потоа да зборуваме и за Законот за образование. Не може да помине, а да не спомнам, она што рече господинот Азис Положани, дека не сме го спомнале, се разбира дека ќе се споменува секогаш од наша страна кога се работи во интерес, во полза и во насока на подобрување на состојбата и на статусот на албанскиот народ во Република Македонија. 

Тетовскиот универзитет, неговото основање во тој период воопшто вие не постоевте како политички субјект на политичката сцена во Република Македонија. ДПА беше таа која што ги поддржа функционирањето и основањето на овој Унивејрзитет. Нашите деца, нашите млади генерации да можат да се образуваат. Во периодот кога вие зборувавте за легализација, фактички дојде времето, тоа беше една навистина созреана ситуација, кој и да беше на власт ќе го направеше тоа, значи легализација на тетовскиот универзитет, затоа што тој функционираше, функционираше со години. ДПА не беше против  таа образовна институција. Беше против манипулација, против лошата, злоупотребата на финансиските средства во таа институција, против криминалот, против мито корупцијата внатре во институцијата. Ова го потврдивме затоа што во 2006 година беа потврдени сите овие  феномени. ДПА е таа која што денес ја засили оваа институција, сакале вие тоа или не  да го прифатите. Ова е реалноста и ова е вистината. 

Ние не бевме против институцијата, против тетовскиот универзитет но зборувавме дека се легализираат само 4 факултети при овој Унвиерзитет додека албанското население има дефицит од разни кадри. Нема потреба за дуплифицирање со оние факултети кои што се на Универзитетот на Југоисточна Европа. Тоа го рековме ние. И, рековме дека е подобро да имаме еден Универзитет, но еден во кој ќе се отворат разни факултети и ќе може да имаме професионални кадри, способни, подготвени во здрави институции, здрави образовни институции. 

 Значи, факт е дека ДПА ќе овозможи функционирање на 10 факултети нови, во рамките на Унвиерзитетот во Тетово и идната година ќе овозможи зголемување на бројот на Унвиерзитетот со два нови факултети и тоа во областа на медицината. Тоа се постигнувањата и разликите меѓу одлуките што ги имаме ние, ДУИ и ДПА. 

Од сето ова јасно се гледа дека нас ни останува да го решиме ова прашање и она што е вистина, имавме претходни говорници, дискутанти, кои што рекоа дека ние не сме ги имале овие прашања во нашата Агенда. Дали сте свесни дека ДПА токму во својата Агенда, во предизборната Агенда, во кампањата и ги имаше токму овие прашања, токму употребата на албанскиот јазик, донесувањето на Законот за борците и сите други спорни прашања за албанците. Но вие бидејќи 4 години не успеавте да ги решите сите овие прашања вие договоривте или постигнавте еден договор, за кој што вие мислите дека сте го постигнале. Во овој договор повторно ни носите делумни решенија. Овие решенија ДПА никогаш нема да ги прифати, нема да се согласи. Ние пак ќе бидеме контрадикторни со себе, ќе работиме против себе си, и ќе се маниме себе си. 

Рековме дека сме за решавање и за целосна имплементација  и правично спроведување на Охридскиот договор. Сите овие прашања се вклучени токму во Охридскиот рамковен договор. И ние, бездруго, ќе се бориме да ги постигнеме сите овие работи. 

Велите, зошто не успеавте да ги донесете? Вие не дозволувате. Една година сме на власт а вие зад грб ни правите некои договори и потоа инсистирате заедно да излеземе и се инсистира од други релеватни фактори да бидат прифатени на секој начин и велите дека вие не сте направиле ништо. Вие четири години овие работи не ги постигнавте. Чекате да помине нашиот мандат и да видите што сме направиле, па потоа да критикувате, доколку имате потреба да критикувате и тоа многу остро.

Во текот на вашите четири години од вашиот мандат, кажете ми што направивте? Еве, легализација на Тетовскиот универзитет спомнавте. Што друго направивте освен тоа? Го донесовте Скендер Бег? Значи, дозвола за поставување на споменикот на Скендер Бег, чија заслуга беше тоа? Што направивте?

Во предизборната кампања се фалевте со општина Чаир. Велевте дека Чаир е фактички Париз. Ако за вас Чаир е Париз, за мене лично, не знам што е тогаш Карпош, Козле, Центар и другите во Скопје? Со две осветлувања во Чаир, велите дека Чаир сте го направиле Париз?! Париз, во кој дозволувате да се случува  сешто?

Безбедноста на граѓаните е на прво место и токму во однос на тоа прашање ние зборувавме во нашата кампања.Освен за другите прашања и за безбедноста, за движење на луѓето од едно на друго место внатре во Република Македонија. Особено овие прашања што ги спомнувам, дека вие сте направиле некое унапредување за статусот на Албанците во Република Македонија, не знам дека сте придонеле нешто во оваа насока.

Што се однесува до културата, во медиумите се слушаше јасно дека ДУИ, дека за ДУИ приоритет не е културата. Затоа не направивте ниту еден мал исчекор во оваа насока. Имаме статус кво во културата поради тоа. Затоа, свесни дека од 156 културни институции на државно ниво, говорам во периодот кога бевте вие на власт, имавме една институција што го делеше просторот и временските термини, станува збор за Албанската драма, заедно со Турската драма. Вие не презедовте ништо во оваа насока. 

Гледате денеска каков напредок постигна ДПА. Дали сте свесни за тоа? ДПА отвори уште еден театар во Тетово. За да се исполнат потребите, барањата на албанскиот народ, затоа што во Западниот дел на Македонија, бројот на мнозинството, на граѓаните е токму Албанското население. Не се сетивте дека ова население има потреба од вакви институции. На крајот на краиштата нашите генерации треба да имаат културна едукација за да можат да ги следат културните манифестации и настаните. Не. не се сетивте. Затоа што имавте други работи со кои што се занимававте во тоа време. Не сметавте дека треба да се решат овие многу значајни прашања. Затоа што културата е таа што дава печат на идентитетот на една нација. Ова не го велиме ние како ДПА, ова е познато во целиот свет кај сите народи.

Освен театарот, отворивме и институција за културно и историско наследство на Албанскиот народ. Институција што ја зачува културната и историска традиција и наследство на Албанците. Нешто што недостасуваше на овие простори. Отворивме библиотека, галерија. Јас сум убедена дека со овие работи придонесовме многу, премногу во областа на културата.

Не велам дека сите постигања се  затворени и се треба да заврши со ова. Треба да се работи и натаму, бидејќи имаме потреба и од разни други културни институции. Си земам за право ова да го кажам бидејќи доаѓам од таа област, имаме разни културни дејности во кои секогаш Албанците, со години или пак со векови биле маргинализирани. 

Вие  од говорницата ја спомнавте револуцијата. Не се сетивте дека оваа револуција и националните идеали, населението во тоа време, врз основа на овие идеали ве поддржа, ја поддржа вашата војна, револуцијата, не се сетивте дека овие нешта требаше да се регулираат во моментот кога дојдовте на власт?

Како што гледам, не се сетивте. Затоа ние, кога бевме во позиција ве корегиравме и ви сугериравме да ги земете предвид овие работи. Вие не ги прифативте и денеска ние се обидуваме да подобриме се во оваа област.

Велите дека ја имате легитимноста. Да. За жал, оваа легитимност ја изградивте врз несреќата на Албанскиот народ. Би било добро кога легитимноста би ја имале врз основа на добрите нешта на овој народ. Врз позитивните резултати, прогресивните резултати. Перспективни резултати за Албанскиот народ. Вие вакви резултати немавте. Се повикувате на легитимноста на оние што ги загубија таткото, братот, синот, врз несреќата на овие семејства. Вас ве задоволува оваа легитимност? Не верувам, затоа што не би требало да ве задоволува. Затоа што често пати се повикувате на таа легитимност. Се повикувате на претставниците на ПДП кои се покрај вас, а ни се обраќате нам, на претставниците на ДПА дека фактички ние немаме легитимност. 

Легитимноста, нашата легитимност е многу силна. Затоа што ние го претставуваме Албанскиот народ. Ние се ангажираме за решавање на сите прашања. Ова е многу јасна работа. Легитимноста, како што велите вие и како што велат претставниците на ПДП е тоа дека  тие треба да ја  заштитат ДУИ. Јас ги разбирам целосно, затоа што често пати се случува, свесна сум за тоа, познавам луѓе кои по генезата и по потекло се токму Албанци, но се декларираат дека се Турци. Тие работат толку многу да се потврдат дека се Турци. Истото се случува и со претставниците на другите етникуми. На пример со Ромите. Кај Ромите, голем број на претставници велат дека се Македонцки, дека се Албанци, дека се Турци. Тие инсистираат да го поврдат тоа. Така, ќе ги земам како пример и членовите на ПДП што останаа со ДУИ. Велат дека се ДУИ и уште повќе ги штитат интересите да се докажат дека и самите се ДУИ.

Но жалам, господинот Оровчанец нема да излезе и да рече дека е Албанец и да ги штити интересите на Албанскиот народ. Тој ќе биде Македонец, сигурно ќе се декларира дека е Македонец и јас целосно го разбирам и го почитувам ова. Но за Албанец нема да се изјасни и никогаш нема да ги штити интересите на Албанскиот народ. Ви благодарам многу.

Бесим Догани:  За реплика се јави госпоѓа Ајше Селмани, повелете.

Ајше Селмани:  Ви благодарам.

На почетокот од вашата дискусија госпоѓо Флора рековте еден народен збор дека повторувањето е мајка на учењето.

Јас ќе ви кажам дека вашето повторување  е бајато и дека ниту еден ваш збор нема врска со реалноста. Затоа што ниту самата не знаете што дискутирате.

Една ипол година сте во Парламентот и некои други пратеници од вашата партија веќе се со втор мандат, но сеуште не ја научивте методата на работа. Кога се говори за еден друг предлог, вие секогаш излегувате надвор од темата, да кажете дека знаете нешто. Оваа забелешка ваши и за вас господине Догани бидејќи да беше некој пратеник од опозицијата кој ќе излезеше толку долго надвор од темата, веднаш ќе го прекиневте. Но по се изгледа вие не го почитувате Деловникот.

Доколку толку многу сакате да говорите за вашите заслуги, тогаш би предожил да свикате итна седница, со дневен ред и тема како ќе изгледаат пратениците од ДПА во една изборна кампања. 

Иако вам не ви се допаѓа овој договор госпоѓо Флора, тој договор постои. Доколку беше неефективен, немаше да биде дел од Агендата на Република Македонија и услов за наше член ство во НАТО и Европската унија. Вие, можете да гонаречете и да го елаборирате како што сакате, бидејќи ова воопшто не ви одговара. Како дел од парламентарното мнозинство, иако сте бесправо во власта, се срамите од овој договор. Затоа и се трудите да ја излажете јавноста дека 17 месеци, колку што сте во власта не успеавте ниту еден камен да поместите од место. Уништивте се што ние со многу заложби реализиравме во нашиот мандат. Затоа сега, едноставно се инаетите да прифатите една партија како ДУИ и од опозицијата успеа да направи договор што вие ниту сте можеле да сонувате ниту да замислите таков договор. Ја принуди вашата Влада на крајот да признае дека овој договор постои и со посредство на меѓународниот фактор.

Кога ДУИ работеше за албанството, вие снимавте народни приказни. Денеска кога вие се трудите да докажете дека работите за народот, ДУИ, од позиција на опозиција ви понуди решение на рака, на дланка. Но, вашата неодговорност ги отстранува сите овие нешта. За да имаме благосостојба на еден народ, треба да има наследство. Сите заедно треба да работиме. Требаше, таму каде ДУИ ги остави работите, вие да продолжите. Бидејќи куќата се гради од темел, потоа со камења, а на крајот покривот. Вие, овие работи ги урнавте. Ние, со договорот од 29 март ги издигнавме тие темели. Но вие, со вашето незнаење, и инаетот што го искажувате не дозволувате да се гради еден дом наречен нација. 

Ние сме способни и од позиција на опозиција да правиме такви договори. Затоа сме јаки и секогаш победници. Ова го велам со целост да обелоденам дека се попусти вашите дискусии за да ја излажете јавноста. Тие знаат подобро кој што работеше и тоа го докажуваат анкетите што се прават, каде што јасно се гледа дека и тој имал рејтинг што го имате, од ден на ден се топи. Ви благодарам.

Бесим Догани:  Процедурално има госпоѓа Јагнула Куновска, повелете.

Јагнула Куновска:  Испадна, ова препукување помеѓу едната и другата албанска партија надвор од темата. И ќе испаднат, уште малку, Македонците колатерална штета за сето ова.

Меѓу себе, ти вака направи, ти онака направи, ние јадни, овде на средина молчиме, кого да браниме, едната или другата страна, во секој случај пак ќе бидеме колатерална штета.

Затоа предлагам, дајте да се вратиме на темата. Кој што направил, како направил, за доброто или за лошото, ајде да оставиме за други прилики кога ќе има содветна тема. Ве молам, сите кои се пријавија, еве ги шест на број, освен Весна Бендевска, госпоѓата, ако сите зборуваме за ова, навистина отвораме една друга тема, со право да може и ние да се вклучиме. И ние имаме што да зборуваме. Тоа е мојот предлог.

Бесим Догани:  Ви благодарам госпоѓо Куновска.

Госпоѓа Кадриу има контра реплика од една минута, повелете.

Флора Кадриу:  Госпоѓо, жалам што не ви го знам името, но самиот факт што вие ми се обративте со име и со презиме, значи ме познавате добро, можеби од народните приказни, но ќе ви кажм нешто. Да бидеш уметник, особено актер, треба да имаш привелегии од господа. Не секој може да се занимава со таа професија. До колку ја има таа можност. 

За вас не знам со што се занимавате, без оглед на тоа, но кога зборувате за реалноста, токму јас зборувам за реалноста. Зборувам со факти и аргументи. А, вие се спротивставувате на ова. Врз основа на што? Врз основа на текстот што ви го напишале и го читате, а не знаете да го прочитате добро. Вие велите дека токму мартовскиот договор е вистина. Ќе ве прашам нето, Оровчанец е Македонец или Албанец? Само ова прашање ќе ви го поставам вам?

(Џагор и дофрлање во салата)

Бесим Догани:  Процедурално има господин Стојан Андов, повелете.

Стојан Андов:  Само сакам да ги повикам колегите и колешките да не минат на лични навреди. Ако различно зборуваат. Не е темата, инаку мислам и Неждет Мустафа и госпоѓа Куновска правилно рекоа да се вратиме на тоа што треба.

Меѓутоа, барем ако не може тоа, реков огинот е запален, лично да не се потценуваат и навредуваат. Тоа е прво.

Второ, Оровчанец, немојте друг да прашувате што е Оровчанец. Самиот тој знае што е и никој не може да каже. Само тој може да каже. Околу тоа да не се води дебата што е Оровчанец. Тоа не е пристојно. Тоа навредува. Го навредуваме човекот. Не чини така.

Бесим Догани:  Ви благодарам господине Андв. 

Се согласувам со вас дека не треба да има лични навреди. Во спротивно нема ништо тука спорно. Ние знаеме кој е и каков е господинот Оровчанец и како таков го почитуваме...

(Дофрлање од место).

Го знаеме госпоѓо Куновска кој е и каков е. Ќе си каже тој самиот.

Процедурално има збор господинот Владо Бучковски, повелете.

Владо Бучковски:  Благодарам потпретседателе.

Јас уживам во дебатата и нема потреба да бидеме тутори на нашите колеги, пратеници Албанци. Тие беа трпеливи, не слушаа 18 месеци кога ние си ги вадевме очите и никој не рече дека ја преминуваме границата на добриот вкус. Мислам дека во многу елементи се многу попарламентарни, многу покултурни од нас, пратениците Македонци. Ви благодарам.

Бесим Догани:  Ви благодарам и јас господине Бучковски.

Процедурално има збор господинот Џевад Адеми, повелете.

Џевад Адеми:  Бидејќи се говори за една деликатесна тема сакам пред јавноста и на сите присутни да им обелоденам уште еднаш зошто дојде до рекомпонирање на Комитетот за односи меѓу заедниците.

Уставот е многу јасен и дециден. Комитетот го сочинуваат 7 пратеници Македонци, 7 пратеници Албанци и 5 претставници на помалите етнички заедници, спомнати во Преамбулата на Уствот на Република Македонија...

Бесим Догани: Тоа можете да го кажете кога ќе земете збор.
Џевад Деми:  Те молам, ова е процедурална забелешка и е во насока ексклузивно за начинот на водењето на пленарната седница и насоките на расправата околу ова прашање.

Законот за Комитетот, рекомпонирањето на Комитетот дојде како последица на колатералната штета што ја спомна госпоѓа Куновска и таа се нарекува менување на етничка припадност. За да не се случи ова се изгласа Законот кој ја исклучува таа можност.

Затоа, е невкусно и демоде да се повикуаат колегите пратеници кои со Устав им е утврдено местото во Комитетот од македонската етничка заедница. Сакам да ве известам дека од седум Албанци,  во Комитетот се присутни четири од редот на ДУИ и тројца од редот на ДПА. Кому не му е јасно ова. Значи, не сакам да дискутирам за овие прашања кое се веке апсолвирани. Затоа ве молам вас почитуван потпретседателе да бидете внимателни на адреса на колегите, во прв ред на колегите од паријат од која вие доаѓате. Гласањето на господинот Оровчанец не е монета за докусурување. Еве 16 месеци порано е демоде тоа и деградирање. Ви благодарам.

Бесим Догани: Благодарам господине Џеват Адеми.

Процедурално господинот Мендух Тачи, повелете.

Мендух Тачи: Благодарам потпретседателе. 

Не планирав да земам збор, но постариот колега Стојан Андов така ме боцка да земам збор. Малку и колешката Јагнула. Мислам дека не е потребно господине Андов, а и други пратеници. Ја терате работата каде е најлошо, најболно, најнеразбирливо меѓу нас пратениците тука, а уште полошо меѓу Албанци и Македонци. Вас лично ве забележувам неколку пати по теркот на познавање на политиката и на решавање на проблемите под речникот и под текстот на вашите тези се граничи со недозовливо дежурно, елементарна непогода, Албанците се во Македонија. 

Мислам дека тоа е многу лошо да се впуштате во такви квалификации. Вие се сеќавате на вашите поранешни изјави дека ДПА, ДУИ, Тачи, Ахмети, или некој друг се главните виновници поради кои трпи државата. Знаете што? Главен виновник поради кој трпи државата е поранешниот национализам кој не им дозволуваше на Албанците нивните права по природен пат да ги истакнуваат како другите народи во поранешната наша држава.

Господинот Бучковски имаше право, јас сум гледал тука многу поголеми кавги, а имам информации и пожестоки меѓу пратениците, условно речено сега, дозволете Македонци. Воопшто не ја сфаќам за добронамерна вашата интервенција, туку, повторно забележувам, тука сме со искуство во демократијата, вие 17 години, јас 15,5 години и мислам дека вашите тези се многу поопасни од кавгите што се случуваат меѓу пратениците на ДУИ и на ДПА. Не може да се кажува дека се зборува вон темата. Се согласувам господине Адеми дека некои зборови, некои реченици, некои тези се вон тема. Но контекстот е тој. Господинот Оровчанец или неговата кандидатура од страна на ДПА е продукт на тој Мајски договор. Значи, тој е продукт. Ако ние денеска одлучиме само за кандидатурата на господинот Оровчанец, нормално е дека нема да се разбереме што се случило. Инаку, досега се одвиваше дебатата како треба. Уште малку време имаме да завршиме со оваа дебата. Прво, би апелирал до пратениците на ДПА, да не се впуштат во никакви навредувања и испод ниво на Парламентот. Другите сигурно ќе го направат истото. Благодарам.

Бесим Догани: Ви благодарам.

Процедурално има господинот Ѓорѓи Оровчанец, повелете.

Ѓорѓи Оровчанец: Ќе се задржам само кратко. Ова не се однесува само на пратеничката Флора Кадриу, се однесува и на другите, кои што на некој начин го инволвираат моето име. Апсолутно, можеме да прифатиме дека треба да биде името инволвирано, затоа што се работи за мој избор во овој меѓуетнички Комитет. Меѓутоа, прозивките дали некој се родил или породил, дали Оровчанец ќе се изјасни како Македонец, или Албанец, тоа се толку работи кои ниско паѓаат вон контекст практично на целата дискусија, што за мене е неприфатливо така да дискутираме. Можеби, имате право да дискутирате, затоа што има луѓе кои го менуваат својот национален идентитет. Меѓутоа, ако мојата фамилија, јас колку што знам е три века Македонец, тогаш јас сигурен сум во најмала рака Македонец. Меѓутоа, повикување дали ќе се изјаснувам и како ќе се изјаснувам мислам дека е веќе надвор и од дозволеното, што се однесува на културно однесување. Дали има некој против или нема лично против мене да бидам избран, апсолутно ми е прифатлива таа категорија да се расправи и воопшто околу тоа да се постигне прашање. Немам ништо против околу тоа прашање и да се расправа и околу тоа прашање да имате различни ставови, околу тоа прашање да имате и различни мислења спротиставени. Ќе ги прифатам сите, затоа што се тоа ваши ставови и мислења. Меѓутоа, мојот став, моето мислење е дека јас сум Македонец, а овде во Собранието ги застапувам интересите на граѓаните на Република Македонија, меѓу кои и на вас Флора Кадиу и на вас господине Рафис Алити и на сите други. 

Бесим Догани: Ви благодарам господине Оровчанец.

Мислам дека се разјаснивме со процедурата.

Продолжуваме понатаму, има збор господинот Тахир Хани, повелете.

Тахир Хани: Благодарам почитуван потпретседателе, почитувани колеги пратеници.

Една изрека која вели дека често пати личноста говори од столот во кој седи. Мислам дека на моменти од момент на момент, можеме да се најдеме во состојба да се ослепиме или да бидеме брзоплети во една политичка состојба да се докажеме за икс проблеми, или за икс други опции. Вистина е тоа дека на дневен ред е една точка која во однос на измената на членовите на Комитетот за односи меѓу заедниците  и дека оваа измена на членот на Комитетот за односи меѓу заедниците  излезе како резултат на еден создаден проблем во еден временски период. Мислам дека овој производен проблем со конвергирањето на еден пратеник од една етничка припадност македоснка во една друга етничка влашка припадност, со една цел за политички калкулации на овој Комитет, мислам дека произведе проблем, кој секако бара законско решение и законска одредба со која ќе може јасно да се утврди и законски кога пратеникот може да ја утврди својата етничка припадност и кога пратеникот може да го искористи правото за да биде член на Комитетот за односи меѓу заедниците. Често пати кога Парламентот се наоѓа во тензични состојби кога пратениците излегуваат во една конфликтна состојба, тогаш секако дека за една мудра политика нема место. 

Јас сакам да го нагласам фактот дека секој пратеник со својот речник и излагање, со неговата политичка определба ќе зрачи длабоко до свеста на нашите граѓани и треба граѓаните да бидат заслужниот оценувач за политичките личности и за политичките партии и за нивната оценка во идните избори. Сакам да го нагласам и фактот дека доколку нашите излагања во овој Парламент би биле затворени, можеби ние би биле и многу поразумни во нашите излагања. Можеби тогаш ќе имаме поконструктивни излагања и дискусии и ќе се концентрираме директно за точките за кои треба да расправаме. Но разликите меѓу политичките партии, разликите помеѓу личностите можат да бидат и многу големи. Но нашите разлики треба да ги определиме во тоа што е значење на овој Парламент и да расправаме за проблемите кои се произлезени и проблемите кои треба да ги решиме. Јас сум свесен дека Албанците во Република Македонија секако имаат инфериорна позиција. И оваа инфериорна позиција на Албанците е наменета на политичкиот албански фактор. Воглавно е наменета и на соработката и на нашиот политички капацитет. Кои се амбациите на Албанците во Република Македонија. Мислам дека доколку направиме споредба на позицијата што ја имавме пред 90-тите години. Било и пред 2006 година пред Парламентарните избори од 2006 година, мислам дека денес сме во подобра позиција. Но, тука каде треба да бидеме сме многу лошо и далеку. Јас ценам дека треба најнапред да се разбере која е улогата на опозицијата и која е  улогата на позицијата. Улогата на опозицијата секако, да ги детектира грешките на позицијата, да ги детектира погрешните политики и да ја информира јавноста, да се залага да ја убеди политичката класа која актуелно е на власт, или владее, што треба да преземе и како треба да ги реши проблемите во земјата. 29 - ти мај, е договор реализиран меѓу ДУИ и ВМРО-ДПМНЕ, конкретно меѓу господинот Али Ахмети и Никола Груевски. Но во овој момент треба да направиме една реална оценка дека Никола Груевски во неговото владеење има неколку коалициони партнери и меѓу нив е и ДПА како коалиционен партнер. Што значи ова. Ова значи дека Никола Груевски секогаш кога треба да седне на разговори со ДУИ, тој најнапред треба да ги усогласи своите ставови со коалиционите партнери и во разговори со ДУИ не може да излезе и не треба да излезе со партиски ставови. Но, тој се заложил да ја реализира една политичка програма, која политичка програма треба да ги опфати и другите политички партии на актуелната коалиција. На овој начин, доколку ние имаме Мајски договор кој опфаќа пет точки и меѓу тие точки е и измената на еден член на Комитетот за односи меѓу заедниците, тогаш Никола Груевски најнапред требаше и треба и ова ќе се докаже дека тој ги усогласил политичките ставови со коалиционите партнери. Која е временската цел на политичките албански партии, која е временската цел на актуелната политичка класа. Ние треба да градиме законодавни стандарди на повисоко ниво. Овде се расправаше долго за статусот на поранешните припадници на ОНА. Имаме една војна на опции. Во оваа војна на опции треба да се знае дека која политичка сила е во позиција, која е во опозиција. Доколку политичката сила во опозиција има еден прифатлив став кон решавањето на статусот на припадниците на ОНА, тогаш ова доаѓа како резултат на тоа дека коалиционите партнери не успеваат да го реализираат тоа што го имале во нивната политичка програма, или Никола Груевски и ВМРО-ДПМНЕ, ги немаат вградено во нивните програми и политичките барања на политичката партија која е и коалиционен партнер. И доколку се зборува за тоа дека пристапот за решавањето на статусот на припадниците на борците на ОНА, не е соодветен, тогаш секако дека е време и момент Никола Груевски како премиер, како лидер на ВМРО-ДПМНЕ и како припадник на коалиционите партии да ги усогласи своите ставови, во прв ред во рамките на коалиционите партнери. Со ова усогласување секако, ДПА може да даде свој придонес, влијаејќи непосредно Никола Груевски да биде поконструктивен и понепосреден за решавањето на статусот на борците на поранешните борци на ОНА. Кога говориме за албанскиот јазик треба да ви укажам дека во 1975 година Деловникот на Парламентот на Република Македонија имаше еден многу поунапреден статут од тој кој го имаме денес со овој Деловник. Заложбата за да имаме еден авансиран статус на албанскиот јазик во Република Македонија е заложба која рефлектира една мултиетничка држава во Република Македонија. Навистина е тоа дека има доста држави кои го решиле прашањето на употребата на јазиците на народите со кои што живеат. Меѓу тие држави е и Финска, која со 8% шведско население, шведскиот јазик е службен јазик. Но, за да имаме полесно решение на Законот за употребата на албанскиот јазик во Република Македонија најнапред коалицоните партнери треба да го решат овој проблем. Најнапред тука треба да се создаде политичка средина пооптимална. Најнапред овие коалициони партнери треба да го решат овој проблем и на тој начин да ни биде полесно во овој Парламент да излгласаме еден напреден закон, или закон кој ќе ја одразува етничката припадност на Република Македонија. Значи, официојалниот статус на албанскиот јазик во Република Македонија секако зависи и е во рацете на оваа категорија пратеници Албанци во овој Парламентарен состав. И за да се реши статусот на албанскиот јазик во Република Македонија ние треба да имаме еден конструктивен пристап и да имаме едно оптимално решение, решение кое нема да биде извор на кризи, туку ќе биде едно стабилно решение за Република Македонија. Овие проблеми кои денес ги третираме се проблеми кои ни се наследени од поодамна. Се проблеми кои сеуште не сме ги решиле, но која е суштината на нашите дебати, а тоа е ние треба да ги решиме овие проблеми. Времето тече и доколку ние не се концентрираме конкретно во решавањетона проблемите, тогаш ние нема да бидеме на чело на нашата должност. Времето тече и ние сеуште немаме конструктивен пристап, околу Предлог законот за употребата на албанскиот јазик. Имаме еден став на ДУИ, имаме еден деструктивен став на ВМРО-ДПМНЕ и имаме еден став на лидерот Никола Груевски и неговата партија со коалиционите партнери кои се многу далекку од опцијата која ќе ги исполни интересите на албанците во Република Македонија. 

Дали може да се реши овој проблем? Мислам дека овој проблем може да се реши. Во прв ред албанските политички партии треба да имаме поконструктивен став, поодлучен и да бидеме покатегорични каков закон ни треба  во Република Македонија. Во однос на нерешените проблеми во Република Македонија, мислам меѓу тие проблеми е и решавањето на законската одредба која до денес беше еден демократски стандард непишан, што значи дека легитимната партија која добила во парламентарните избори беше е и составен дел на Владата. Овде ние може да се спориме која политичка партија е, или не е легитимна. Бројот на гласачи, бројот на пратеници укажува која партија е со поголем број пратеници во еден Парламент, а тоа секако е и политичка легитимна партија, бидејки врз основа на моделот пропорционалноста и се добива бројот на пратеници. Овој стандард партијата која добива на избори да биде и составен дел на Владата е од интерес на една политичка денешна гарнитура, или е еден стандард законодавен, или демократски стандард кој ќе реши еден  многу значаен проблем за политичкиот развој и демократскиот развој на Албанците и на самата држава Република Македонија. Овој стандард кој ќе се вгради денес ќе служи како стандард доспеан за сите политички партии, или за сите политички гарнитури на идните избори, парламентарни избори, или за идно време. Мислам дека околу овој стандард сите треба да бидеме единствени, затоа што со овој стандард до колку стане легислативен стандард албанските политички партии ќе се подржат, ќе имаат поддршка реално со демократскиот глас на Албанците. Реално велам, албанските политички партии ќе бидат подисциплинирани и поодговорни и посвесни во насока на тоа за да прават поконструктивни  постапки, поконструктивно однесување и во оваа насока да можеме да се дисциплинираме и ние како политички партии и ние да го издигнеме нашето политичко ниво, да имаме поцивилизирано политичко ниво и во оваа насока да може да создадеме една политичка попогодна клима и политичка благосостојба и за самите граѓани на Република Македонија. Сите ние сме свесни дека сега засега имаме една политичка клима, или имаме убеденост кај граѓаните дека моменталната политика е политика која произведува еден хаос, психолошки хаос кај граѓаните, затоа што ние сега засега не создадовме конкурентност на вистинските вредности на албанските политички партии, не создаваме политичка демократска клима да имаме навистина реално гласање, непосредно и независно гласање во форма секој граѓанин да може да го даде својот глас и својата убеденост на својата свест дека гласа за политичката партија, или за кандидатот за пратеник кому му го пренесува своето право на одлучување во земјава. И тој во оваа насока не треба да греши. Ние треба да бидеме свесни дека нашиот политички речник ќе се пренесе и во меѓучовечките односи во средините од каде што доаѓаме, што побрзо да се освестиме дека ни треба  една политичка култура од европско ниво, од тоа ниво кон кое и ние сме се определиле и се стремиме да одиме. Се сеќавам на една изрека на еден политичар кој вели: кога вие говорите дека Република Македонија има проблеми, има конфликти од политичка природа и ни велите дека ова е културно ниво и политичко ниво во Македонија, дека ова е нешто нормално во Република Македонија, тие ни одговорија, вие до колку сакате да дојдете во Европската унија и до колку сакате да бидете дел, или членка на Алијансата на НАТО, не може да си замислувате да дојдете со вашата политичка култура во нашето семејство. Додека претендирате да бидете членка на НАТО Алијансата и во Европската унија, вие треба да ги прифатите демократските стандарди на овие заедници. Затоа до колку ние сакаме навистина да се ориентираме, навистина ако имаме сериозна определба да бидеме дел од Европската унија, дел од европското семејство и внатрешните проблеми во Република Македонија треба да ги решиме во согласност со стандардите кои ги имаат Европската унија за државите кои имаат етнички состав како што е Македонија. Во оваа насока предлогот на членот на составот на Комитетот за односи меѓу заедниците е само едно почетно решение на еден создаден проблем воовој парламентарен состав. И од овој парламентарен состав се бара една поголема одговорност и другите проблеми да ги решиме во согласност со европските стандарди пред политичките претставници на Европската унија, пред политичките претставници на НАТО, почнувајки од амбасадорот на САД, во Алијансата на НАТО госпоѓа Њулан која непосредно нагласи дека овие проблеми треба да се решат до колку ние претендираме и сакаме да бидеме дел, или членка на  НАТО Алијансата. Овие ставови  се кажуваат и на сите наши делегации кога одиме во посети во западните држави, било во Брисел, било во Вашинктон, или на други места. Затоа доколку ние навистина сакаме да останеме во историјата дека сме направиле реализирање на стандардите за нашите граѓани, тогаш треба да се фокусирмае реално во тие проблеми кои ги засегаат граѓаните. Овие нерешени пробелми со децении и векови еднаш засекогаш треба да се решат. И се разбира основниот проблем е во почитувањето на двата најголеми етникуми во Република Македонија. Јас мислам дека Република Македонија има еден етнички состав, има и верски состав кој бара една голема конструктивност и сериозен пристап за решавањето на толку комплексните проблеми на нашава земја. Но, решавањето на проблемите на Република Македонија во согласност со европските стандарди е создавањето на една демократска клима во земјава и создава една добра основа за развојот на оваа земја што побрзо да ги решиме меѓуетничките проблеми уште побрзо ќе имаме и поголема енергија и можност да ги решаваме економските проблеми и вака да го зголемиме стандардот на граѓаните на Република Македонија. Се разбира, дека Македонија е мултиетничка држава со двоетнички состав и овие два етникуми, овие две заедници до колку имаат заемна почит на потребно ниво, тогаш секако дека се гаранција на развојот на демократијата на земјава. Јас препорачувам и претполагам албанските политички партии и пратениците Албанци да се подлегнат на еден политички речник, да подлегнат да употребуваат една вистинака конкурентност и конструктивност во однос на нашите политички капацитети. Ние треба да имаме политичка каонкурентност за да ги постигнеме политичките стандарди. Ние треба да имаме политичка конкурентност за да работиме. Ние треба да работиме, ние треба да ја градиме оваа држава и во оваа насока треба да имаме конкурентност кој, колку реализира, а не колку нема реализирано. Егзактните науки не трпат многу деформации, егзактните науки имаат свои дефиниции кои се неспорни. И во оваа насока и ние политичката класа треба да се занимаваме повеќе со статистички податоци, со нумерични измени на тоа што го постигнуваме. Се разбира, Собранието е орган кој  произведува закони и во ова Собрание членовите на Собранието треба да се залагаат и да се ангажираат да градат легислативни стандарди во однос на граѓаните на Република Македонија. И во оваа насока е и решавањето на статусот на поранешните припадници на ОНА, решавањето на статусот на албанскиот јазик, решавањето на проблемите кои се нерешени до денес, исто така и решавањето на проблемот на легитимноста, или на создавање на тој легислативен стандард која политичка партија ќе биде членка на Владата во иднина. 

Во однос на извршната власт треба да се занимава непосредно со распределбата на материјалните добра, со вработувањето, со субвенции во областа на културата, во областа на земјоделството, во областа на патната инфраструктура и т.н., затоа што која е вистинската смисла на политиката? Вистинската смисла на политиката е распределбата, правилната и пропорционална распределба на материјалните добра. Доколку ние успееме во Парламентот на Република Македонија да градиме легислативни стандарди во согласност со интересите на граѓаните на оваа земја, тогаш ние имаме една политичка клима стабилна, една демократска клима во Парламентот и секако ќе имаме и закони, ќе донесеме закони кои ќе ги исполнат интересите на граѓаните на Република Македонија. Во однос на извршната власт, извршната власт треба да се занимава непосредно со распределбата со материјалните добра. Во оваа насока сакам да го нагласам фактот дека сеуште во извршната власт постојат многу институции кои се недопирливи за граѓаните Албанци. И до колку овие институции се недопирливи за Албанците, тогаш секако имаме граѓани од прва категорија и граѓани од втора категорија. До колку во Република Македонија сите институции се прифатливи за сите граѓани,тогаш иамме една рамноправност на сите граѓани во земјава. До колку распределбата на материјалните добра се врши пропорционално и во согласност со составот на граѓаните, тогаш секако дека и граѓаните нема да имаат многу забелешки, или ќе бидат многу поунапредени и ќе имаат една економска, или животна клима со која ќе можат да создадат подобри животни стандарди. 

Исто така, кога говорам за судската власт и во судската власт треба да се направат коренити измени, затоа што статистиката покажува дека во судскиот систем составот, или опфатот на заедниците намнозински во Република Македонија не ја надминува бројката од 8%, во државната администрација не ја надминува бројката повеќе од 10,5% и во буџетските институции нема повеќе од 16,6%. Со што ние треба да имаме конкурентност. Овие статистички податоци кои ги имаме од Народниот правобранител за овие нивоа на власта, ние ќе кажеме дека во 2006 година врз основа на податоците од Народниот правобранител ние во државната администрација успеавме да имаме 10,5% и ќе видиме во овој парламентарен состав која ќе биде измената на правичната и соодветна застапеност на Албанците во овие институции. Се додека во судската власт имаме 7%, ќе видиме која ќе биде измената и кое ќе биде унапредувањето на правичната и соодветна застапеност на заедниците во овие државни институции. Има уште многу институции за кои може да говориме дека  се неопфатени воопшто, а има сеуште институции во кои Албанците учествуваат со 2%, 3%, 4%, или 1%. И ние треба да се концентрираме да направиме измени во овие институции и не треба да се зафаќаме за заемни обвинувања. Во еден разговор со една личност во однос на односите на албанските политички партии тој ми рече: Што е факт, дека една партија ја нарекува предавник, а кој е предавник, а која е национална партија. Ние сме се фокусирале на фактот да се обинуваме меѓусебно и не сме се фокусирале на фактот на конкурентноста на вистински и реални аргументи во нашиот политички и демократски развој. За да бидам уште поконструктивен, ние сме политичка гарнитура која треба да гради стандарди и за изградбата на овие политички стандарди ние ќе можеме да дадеме отчет кај нашето население. А кој ќе биде нашиот политички ефект во оваа политичка гарнитура по ова ќе се оцени кој колку ќе се памти историски што има направено за овој временски период. Јас сакам да ја дадам мојата порака, ние треба да се концентрираме многу повеќе и да работиме повеќе да ги зголемиме нашите способности да можеме да имаме конкурентност на вредности, да можеме да иамме позитивна конкурентност меѓусебна, продуктивна како во Парламентот, во извршната власт, во судскиот систем и во сите други институции. Ние сме одговорни да градиме подобри стандарди за нашите граѓани. Ви благодарам.

Бесим Догани: Ви благодарам и јас.

Процедурално има господинот Рафис Алити.

Рафис Алити: Ви благодарам.

Поради тоа што од самиот почеток не се дискутира за тоа што сте повикани да дискутираме тука, не се придржуваме до темата, не се придржуваме до договорите кои ги постигнавме кога се состануваме на координација, како координатори на парламентарните групи, а особено кога велам, договорите, станува збор за координаторката на ВМРО-ДПМНЕ и коордианторот на ДПА, затоа што целата оваа дебата денес е надвор од темата. Најмалку ние како парламентарна група, ние сметаме дека е во договор на овие два политички субејкти. Значи, тоа кај народот и кај пратениците се донесува заклучок, што е денес на дневен ред? Денес на дневен ред е избор на еден член на Комитетот за односи меѓу заедниците. А многу малку се говореше на оваа тема, за тоа дали кандидатот е тој што ги исполнува сите услови кои што се бараат за да биде член на Комитетот за односи меѓу заедниците. Велам, во текот на целото време дискутираме надвор од темата. Јас од името на мојата парламентарна група на ДУИ, бидејки ние сметаме дека имаме потреба за координација меѓу себе како ќе продолжиме натаму, а особено 

мислам дека и другите парламентарни групи да го направат тоа, не знам зошто тоа не го направиле.Барам 40 минути пауза. 

Бесим Догани: Значи, барате пауза до завршување на работното време. Тогаш, јас ќе ви ја дадам паузата, но во 21,00 часот ќе ја заклучам седницата.

(Пауза од 40 минути)

(По паузата)

Бесим Догани: Би го замолил координаторот на пратеничката група на ДУИ господинот Рафис Алити да ни каже што одлучил после консултацијата со пратеничката група. За жал, не е тука, сигурно си заминал дома.

Господине Тахир Хани, вие не сте шеф на пратеничка група, ниту заменик, затоа не можам да ви дадам збор. Вие сакате во име на ДУИ да пренесете. Повелете.

Тахир Хани: Многу кратко, бидејки имаме само една минута, значи сепак,образложението ќе го кажам утре.

Бесим Догани: Ги молам  координаторите на пратеничките групи кога бараат пауза,после истекот на паузата да бидат присутни за да дадат објаснување зошто барале пауза. Инаку ќе го сметаме ова за опструкција на работата на Собранието.

Почитувани дами и господа пратеници, дозволете ми на крајот на денешното работно време од ваше и мое име на сите верници од Католичката вероисповест да им го честитам утрешниот празник Божиќ.

 Истовремено да ве информриам дека утре од 10,30 часот почнуваме со координација помеѓу пратеничките групи и потоа продолжуваме со овој редослед. 92-та седница е прва, потоа 78-та седница точка 16, потоа продолжуваме со 69-та седница точка 18 и после продолжуваме со 88-та седница за Буџетот. Сето ова според договореното што го имавме денеска на координацијата со пратеничките групи.

Ви благодарам.

(Седницата прекина во 21,00 часот)

